
PƐYƐ AHOƆDEN NAM

PƐYƐ MMERƐYƐ SO

 Mema mo akye, nnamfonom. Ɛyɛ fɛ sɛ yapue bio saa
anɔpa yi wɔ saa osutɔ berɛ, asukɔkyeaa, adi-afra anɔpa.

Menim sɛ momu bebree aka kaar atwa kwan, ɛfiri kwan tenten.
Na yɛwɔ ɛbinom…saa nnamfonom a wɔsomboɔ yi a wɔfiri
Chicago ɛna Alabama ɛnaGeorgia ɛna Tennessee ɛna Illinois ɛna
baabiara, wɔ saa nna yi mu, enti yɛyɛ…mewɔ awerɛhyɛmu sɛ
Onyankopɔn bɛma mo Ne bammɔ berɛ a moretu kwan. Na ɛyɛ
yɛn mpaeɛ sɛ Ɔbɛbɔ mo ho ban wɔ kwan no so, wɔ saa asiane
akwan yi so berɛ ɛso ayɛ toro wɔ awɔ berɛ mu. Na ɛyɛ ɔman
bɔne wɔ awɔberɛ no mu. Ɛyɛ ɔman a ɛyɛ fɛ paa a ɛwɔ fefɛberɛ
mu anaasɛ otwaberɛ no mu, nanso wɔ awɔberɛ ɛne ahuhuro berɛ
mu no ɛnyɛ koraa.

2 Afei, mensusu sɛ wɔrekyere gu ahoma so wɔ mu hɔ. Na mepɛ
sɛ meka asɛm bi fa Kwasiada a ɛdi akyire no ho, wɔ nkransɛm no
mu. Deɛ nti a me—mesɔɔ tape no mu na meremma wɔn ntɔn tape
no, monyi mfiri mu, ɛyɛ, na ɛfiri sɛ ɛsɛ sɛ me hwɛ no bio kane.
Ɛfiri sɛ mmerɛ pii no, saa kwan no so no, mɛka nnoɔma wɔ asafo
no mu ha a meremfa nto dwa abɔntene te saa, ɛfiri sɛ ɛtɔdabi a
ɛto suntidua pii. Na ɛtɔdabi a ɛde nsɛmmisa bi ba yɛn nkurɔfoɔ
a wɔwɔ asɔrefie ha no mu. Na ɛyɛ…

3 Menka yei…menka saa nnoɔma no sɛ ɛmfa me ho, nanso
ɛtɔdabi a ɛwɔ ngosra ase no wonim nnoɔma a wonyɛ…worenka
nkyerɛ nnipa no. Afei ɛtɔdabi a ɛwɔ ngosra no ase no biribi
bɛpue abɔntene, wonim, na worenhyɛ no nso. Na nnoɔma no mu
baako a megyedi sɛ wɔkaaeɛ (saa Kwasiada a ɛdi akyire no) ɛno
bɛtumi ama obi…berɛ a mekaa sɛ mengye saa ɔfrɛ de nnipa ba
afɔrebukyia anim no nni. Wahu?

4 Mepɛ sɛ meka saa na ɛmu da hɔ sɛdeɛ mobɛte aseɛ. Na
afɔrebukyia anim frɛ biara nni TwerɛKronkron nomu. Biribiara
nni Twerɛsɛm no mu saa. Baabiara nni hɔ wɔ mmerɛ no mu
a wɔyɛeɛ kɔsi sɛ Mɛtɔdis berɛ no, ɛbɛyɛ mfirinhyia ahannu a
abɛsene korɔ, hwɛ.

5 Afɔrebukyia anim frɛ yɛ berɛ a nnipa ba na wɔbɔ mmɔden
kasa kyerɛ na wɔtwe nnipa, “Bra, Yohane. Wonim, wɔn…Wo
maame wuiɛ, wɔrebɔ mpaeɛ ama wo. Bra, Yohane.” Ɛno nni
afɔbuo biara, me nnamfonom.Daabi.Wɔn—wɔn,Me…ɛntaa nsi
sɛ wohunu baako a ɛkɔ akyirikyiri. Na, wɔ saa mu no, wonya
biribiara. Ɛno nti na asafo no nyinaa ayɛ basaa sɛdeɛ ɛteɛ ɛnnɛ
yi, ɛyɛ saa nnoɔma no ntira.

6 Gyidie a ɛso, ɛnsɛ sɛ woka biribi, onuabarima, Onyankopɔn
wɔ hɔ ɛna wayɛ wayɛ adwuma no. “Berɛ a Pɛtro gu so reka Nsɛm
yi no Honhom Kronkron no bɛguu wɔn a wɔtee Asɛm no nyinaa
so.” Moahu? Moahu? Moahu? Ɔfrɛ de ba afɔrebukyia no anim
biara nni hɔ, hwɛ, biribiara nni hɔ saa.
7 Afei, afɔrebukyia no nempaebɔ bea baabi a onipa biara a ɔba
asafo nomu no ɛsɛ sɛ ɔkɔmu kane, ɔbu nkotodwewɔ afɔrebukyia
no ho, bɔ mpaeɛ komm kyerɛ Onyankopɔn na wɔma wɔn mpaebɔ
abisadeɛ na—na wɔde ma wɔn adɔfoɔ, na wɔda Onyankopɔn ase
de ma deɛ wɔayɛ ama wɔn, afei na wɔasane akɔtena wɔn akonwa
so.
8 Na afei asafo no ne baabi a Onyankopɔn Asɛm no…“Na
atemmuo firi aseɛ wɔ Onyankopɔn Fie,” baabi a Asɛm no
atemmuo firi kɔ. Afei…Nanso ɛnnɛ, yɛn—yɛsesa ɛno ho bebree.
9 Afei, me nni biribiara tia obiara a ɔyɛ afɔrebukyia anim frɛ
no, hwɛ. Ɛno…Na mayɛ bebree me ara, na ebia mɛyɛ bebree
aka ho sɛ mekɔ so a. Nanso sɛ me ara me deɛ…Hwɛ, mo—mo—
mo twetwe dodo. Na biribiara nni mu a ɛtia no, mfomsoɔ biara
nni mu. Ne nyinaa yɛ. Wohu?
10 Ɛfiri sɛ, montie, Yesu kaa sɛ, “Onipa biara rentumi mma Me
nkyɛn gyesɛ M’Agya twe no kane. Na deɛ Agya no de ama Me
nyinaa bɛba Me nkyɛn.” Ɛyɛ nokorɛ. Enti afei, hwɛ, wɔyɛ…Ɛno
yi wofrɛ nnipa aba afɔrebukyia anim no firi hɔ koraa. Wahu?
Wahu saa? “Agya no nyinaa…” Wo…
11 Yɛn—yɛn asodie ne sɛ “ka Asɛm no.” Twerɛ Kronkron no kaa
sɛ, “Dodoɔ a wɔgyediiɛ no wɔbɔɔ wɔn asu.” “Monsakyera mo
adwene, na wɔmmɔmo asu wɔ Yesu Kristo Dinmummamo bɔne
fakyɛ, bɔne fakyɛ.” Ɛdeɛn? “Wɔmmɔ mo asu ɛwɔ Yesu Kristo
Din mu mma mo bɔne fakyɛ, hwɛ, na afei mobɛnya Honhom
Kronkron akyɛdeɛ no.”
12 Mmom sɛ wokasa kyerɛ na wotwe na wohunahuna nnipa,
na wodaadaa nnipa ba mu a…Ɛsɛ sɛ nnipa ba wɔ anidahɔ mu,
adwenemu teɛ mu, wɔ nuho mu, na ɔbɛgye Kristo. Afei adeɛ a
ɛdikan a wɔyɛ ne sɛ wɔn nsa ka Kristo na wɔtena wɔn akonwa
so pɛ a, adeɛ a ɛdihɔ ne sɛ ɛsɛ sɛ wɔbɔ no asu wɔ Yesu Kristo Din
mu mma saa bɔne fakyɛ no na wɔagye atomu sɛ wɔayɛ mfomsoɔ.
Ɛno ne sɛnea wɔde wɔn bɔne kyɛ wɔn, hwɛ. Ɛfiri sɛ wɔasakyera
wɔn adwene; wɔabɔ wɔn asu sɛ nkaeɛ ama nnipa no, sɛ, “Manya
Kristo sɛ me ara m’Agyenkwa”; afei woyɛ obi a ɔfata sɛ ɔnya
Honhom Kronkron no.
13 Na, afei, nnipa bebree toaso, kasa kyerɛ na wɔreferɛ ba
afɔrebukyia no anim, ɛne deɛ ɛkaho te saa, a ne nyinaa yɛ. Mene
ɛno bɛkɔ, ɛno ara wie pɛ sɛ ɛkaa me nko a, obiara a ɔpɛ sɛ ɔyɛ
no. Nanso, me deɛ, ɛnyɛ Twerɛsɛm, wo hu, na enti me—mepɛ sɛ
me ne Twerɛsɛm no tena.
14 Na ɛno nti na mesɔɔ saa tape no mu na ɛfiri sɛ wode saa
pue a yɛbɛnya nkrataa ahannum nnawɔtwe a yɛbɛma mmuaeɛ.

Obiara…Wo deɛ tia atetesɛm kakra bi so a obi wɔ, na deɛ ɛsɛ sɛ
woyɛ ara ne no, afei na ne nyinaa kɔso bio.
15 Na mesusu sɛ, mmerɛ pii no, sɛ m’ayɛ kasatiafoɔ paa wɔ
nnoɔma ahodoɔ te saa ho. Na menkyerɛ sɛ mɛyɛ saa kwan no
so, mmom ɛtɔdabi a dibea ahodoɔ bɛtwe wo afa saa kwan no so,
wo hunu, wɔn—wɔma wotwere saa kwan no so. Na enti mewɔ
ahotosoɔ sɛ nnipa no te aseɛ saa.
16 Afei, ɛyɛ yɛn anisɔ paa sɛ yɛdaso ara wɔ Ɔsoro Agya
ɔyamyɛfoɔ Ɔno—Ɔno na ɔnhwɛ yɛn mfomsoɔ na ɔmmu ntia yɛn.
17 Na merekenkan wɔ Nwoma no mu—mu Romanfoɔ, ti 4 no,
baabi a Paulo twerɛɛ a—a Ɔsoro nsɛm a ɛfa Abraham abrabɔ ho
no. Afei, yɛnim sɛ Abrahammmerɛ bebree na ɔnyaa abambuo pii
te sɛ deɛ yɛyɛ no. Nanso berɛ a ɔno…wɔtwerɛɛ ne nsɛm a ɛfa ne
ho no, na n’abambuo no bi nni hɔ a wɔkaaeɛ, mo hu, wannka ho
asɛm koraa. Ɔkaa sɛ:

Abraham Nyankopɔn bɔhyɛ ho deɛ wanhinhim wɔ
annyeannie mu; na mmom ne ho yɛɛ den…ɔreyi
Nyankopɔn ayɛ;

18 Hwɛ, na saa kwan no so na mewɔ anidasoɔ sɛ wɔbɛtwerɛ
me deɛ wɔ Hɔ, ɛnyɛ me mfomsoɔ ɛne biribiara, mmom deɛ
merebɔ mmɔden ayɛ ne sɛ, m’akomaso nsusuɛ a mede bɛyɛ ama
Onyankopɔn nkurɔfoɔ.
19 Na seesei y’aba anɔpa yi sɛ—sɛ yɛbɛbɔ mmɔden de nkransɛm
kakra aba ha sɛ ebia Awurade no de ato yɛn so sɛ yɛmfama nnipa
no. Na mewɔ anidasoɔ sɛ ɛbɛyɛ papa ama mo na ayɛ papa ama
me, ’ɛfiri sɛ yahyia mu na yɛte berɛ nwanwasoɔ bi mu, ɛne nna
a ɛdi akyire no mu. Enti ansana yɛbɛbɔ mpaeɛ no, mepɛ sɛ me
kenkan baabi kakra wɔ Asɛm no mu; baako ansana mpaebɔ no,
na baakowɔmpaebɔ akyi. Na ɛdikan, sɛ yɛbɛbue yɛn som nomu,
anaasɛ, ne fa bi no, mepɛ sɛ mekenkane firi Hebrifoɔ Nwoma no
mu. Hebrifoɔ ti 11 no, ɛne nyiyimu aduasa-…32, yɛrefiri aseɛ,
ɔrekasa fa gyidie ho.

Afei ɛdeɛn na menka bio? anaasɛ adagye bɛbɔ me
sɛ mereka Gideon,…Barak,…Samson…Yefta;…
Dawid…Samuel, ɛne adiyifoɔ no ho asɛm a:
Wɔn na wɔnam gyidie so ko dii ahennie hodoɔ so

nkonim, dii asɛntenenee, nyinyaa bɔhyɛ, sii gyata ano,
Dumm ogya tumi, dwanee nkrantɛ ano, na wɔnyaa

ahoɔmmerɛmu…ahoɔden, yɛɛ ɔkomu ahoɔdenfoɔ, kaa
ananafoɔ mpasua guiɛ, ahɔhoɔ no asraafoɔ.
Mmaa nsa kaa wɔn awufoɔ a wɔasɔreɛ aba nkwa

mu…na ebinom nso wɔde wɔn goroo atɔprɛ, na
wɔampɛ ɔgyeɛ; na wɔn nsa aka owusɔreɛ a ɛyɛ kyɛne
soɔ:
Na afoforɔ hunuu sɔhwɛ ahodoɔ…animguasedeɛ…

ɔhweɛ, aane, afei mpokyerɛ ne…afiasenna:

Wɔsii wɔn aboɔ, de sradaa paee wɔn mu, sɔɔ wɔn
hwɛɛ,…de nkrantɛ kunkumm wɔn:…wɔkyinii wɔ
nnwanten nwoma ne mmirekyie nwoma mu; ɛhiaa
wɔn,…ɛna wɔhunuu amaneɛ;

20 Monhwɛ saa nkahyɛmudeɛ yinom:
(Wɔn a na wɔnsɛ wiase:) wɔkyinkyinii ɛserɛ so, ɛne

mmepɔ so, ɛne abodan mu ɛne asase so abɔn mu.
…yeinom nyinaa, a wɔnam gyidie so nyaa adanseɛ pa

no, wɔn nsa anka bɔhyɛ no:

Onyankopɔn asiesie biribi a ɛyɛ kyɛne soɔ asie yɛn, na
wɔankwati yɛn anyɛ wɔn pɛ.

21 Sɛ mekenkan saa asraafoɔ akatakyie no ho nsɛm a, Mentumi
nhunu baabi a yɛn adanseɛ kakra no ne saa nkurɔfoɔ no bɛgyina
wɔ saa Da no.
22 Ansana mpaeɛ no, obi bɛpɛ sɛ wɔbɛkae no akyerɛ
Onyankopɔn anaa? Ma wo nsa so, na deɛ wo hia biara no
ma No nhunu na ɔntie na ɔnyɛ ma wo seesei berɛ a yɛresi yɛn
tiri ase yi.
23 Yɛn domfoɔ, dɔfoɔ Agya, yɛ de ahobraseɛ ba W’Ahennwa
no ho anɔpa yi ɛwɔ Yesu Din mu, Wo Ba no, sɛ yɛbɛbɔ mpaeɛ
ama yɛn ho ɛne afoforɔ. Wo bɛdi kan, Awurade, de yɛn mfomsoɔ
nyinaa akyɛ yɛn ɛne yɛn amumuyɛ. Na afei yɛbɛbɔ mpaeɛ ama
afoforɔ, Awurade, sɛ wɔde wɔn nso bɔne bɛkyɛ wɔn.
24 Na W’Asafo bɛtwe abɛne Wo kakra. Ɛfiri sɛ nokorɛ ni,
Awurade, wɔ yɛn akoma mu no yɛgyedi sɛ Wasiesie wo ho sɛ
wode W’Asafo bɛyɛ adwuma, ayɛ krado sɛ ɔbɛyi No afiri wiase
na wɔahwim no akɔ Onyankopɔn Ahennie mu. Nanso, Awurade,
boa yɛn na yɛnsiesie yɛn ho ma saa dɔn no. Ma anɔpa yi nyɛ berɛ
no, Awurade, sɛ ɛfiri baako kɔsi yɛn nyinaa “yɛreto adesoa biara
agu na bɔne a ɛnkyɛ na atwa yɛn ho ahyia no, na yɛmfa boasetɔ
ntu aperepereɛ a ɛda yɛn anim no mu mmirika.”
25 Namebɔmpaeɛ, Ɔsoro Agya, ɛnnɛ, sɛWobɛsa ayarefoɔ yadeɛ
ɛne wɔn a wɔwɔ amaneɛ mu. Nnipa pii rehunu amane wɔ ɔman
no mu, ɛna ɔhaw ahodoɔ, ɛna “yaremmoa” sɛdeɛ adɔkotafoɔ afrɛ
wɔn no. Na mebɔ mpaeɛ sɛ W’ayaresa nnepa no, Awurade, bɛkɔ
saa nnipa no hɔ.
26 Afei sɛ ɛbɛkɔ yɛn nhyiamu ketewa yi so wɔ ha anɔpa
yi. Bebree aka kaar akwansini ɔha pii, wifirii aseɛ anadwo a
ɛtwaamu no na wɔfaa anadwo no mu na akɔsi anɔpa yi, ɛnnɛ,
na wɔreka kaar denden sɛ wɔbɛnya kwan aba asɔrefie ha. Na
ɛretɔ asukɔtweaa ɛna ɛkwan no so. Onyankopɔn, yɛbɔ mpaeɛ sɛ
Wo titiriw bɛhyira wɔn. Akyinnyeɛ nni ho sɛ na ɛsɛ sɛ dodoɔ no
wɔma wɔn nnawɔtwe no ne fa kɛseɛ aduane, anaasɛ deɛ ɛbɛyɛ
biara, anaasɛ nnoɔma a anka wɔbɛtumi asɛe wɔn sika de ama,
de ama fango ɛna nnoɔma, sɛ wɔbɛba.



PƐYƐ AHOƆDEN NAM PƐYƐ MMERƐYƐ SO 5

27 Onyankopɔn, deɛ ɔbaWo nkyɛn nsa pann no bɛkɔ nsama.Wo
hyɛɛ bɔ. Na mebɔ mpaeɛ sɛ Wobɛhyɛ wɔn akoma mma ɛna wɔn
kɛntɛn ahodoɔ (wɔn kra) nnoɔma papa a ɛfiri Onyankopɔn hɔ ayɛ
no ma sɛ wɔbɛkɔ so ara ahuhuru wɔde “anigyeɛ a ɛnni kabea na
Animuonyam ahyɛ mma.” Ma saa nnipa a wɔsomboɔ yi nkuruwa
mmuso, wode honhom ɛna nnoɔma papa a ɛfiri Onyankopɔn
nkyɛn.
28 Hyira nsa biara, Wonim ahiadeɛ a ɛwɔ saa nsa no akyi,
Awurade. Me bisa sɛ Wo titiriw bɛhyira wɔn. Yɛhunuu Wo wɔ
nnawɔtwe a abɛsene korɔ yi mu sɛnea Wo maa mpaebɔ ho
mmuaeɛ wɔ berɛ kakra bi mu, putupru berɛ mu ɛne yadeɛ ɛne
ɔhaw ahodoɔmu.Wo ne Onyankopɔn, wɔmmaa nyinaa, gyinaNe
nkoa akyi. Mebɔ mpaeɛ, Nyankopɔn, sɛ Wobɛsɔre agyina yeinom
akyi anɔpa yi. Ma wɔn deɛ wɔpɛ, Awurade, wɔ wɔn akoma mu.
Mennye nni sɛ na ɛyɛ pɛsɛmenkomenya adeɛ biara, adwene bɔne
biara—biara wɔ ho. Mebɔ mpaeɛ sɛ Wobɛhyira wɔn.
29 Na afei, Agya, kae me, yɛn, ɛnnɛ, na ma mentumi nyi me ho
mfiri kwan nomu…Yɛnnyinaa, ɛfiri ɔhwɛfoɔ no so kɔsimmɔfra
no—no, ma yɛntumi mfa yɛn ho nto Onyankopɔn afɔrebukyia no
so na yɛmue yɛn akoma mu na yɛntie HonhomKronkron no berɛ
a Ɔbɛkasa akyerɛ yɛn yi. Dane yɛn kuruwa ma Wo nhyira-…de
agye Wo nhyira, yɛde ne fa a ɛyɛ no ba soro. Afei hwie Ngo no
tumi no gu wɔn mu. Na ma yɛn ahoɔden, Awurade, a yɛhia ma
nna a ɛdi animu no. Ma yɛn saa nhyira yi. Yɛbisa no wɔ Yesu Din
mu. Amen.
30 (Hmm, mennim. Wo deɛ fa ne telefon nɔma na ka kyerɛ no sɛ
Mɛfrɛ no asɔre no akyi. Mennim.)
31 Bɔ mpaeɛ ma me. Me…Onuabarima Jack Moore na ɔwɔ
telefon so no, na ɔdaso ara refrɛ me sɛ menkɔ hɔ nnawɔtwe yi.
Wahu? Mennya atenka sɛ ɔno…wɔ soro hɔ pɛɛ, wo hu, na enti
mennim deɛ menyɛ. Medɔ Onuabarima Jack. Na saa nhyiamu
kɛseɛ no reba fam hɔ na ɔpamoo nnipa, te sɛ Booth-Clibborn ɛna
wɔn, wɔreba. Enti ɔdaso ara repue, ɔde ne nkaebɔ krataa apue
na ne nyinaa te saa, wɔreyɛ ama maba. Enti me—me pɛsɛ menya
atenka paa sɛ mekɔ, wo hunu. Na me…
32 Na, afei, berɛ a yɛrebue seesei akɔKorintofoɔ a ɛtɔsoMmienu
no, na yɛbɛfiri aseɛ wɔ nyiyimu 12wɔKorintofoɔ a ɛtɔsoMmienu
no, na yakenkane Twerɛsɛm nyiyimu baako de ma asuasɛm no,
sɛ ɛyɛ Onyankopɔn pɛ a. Korintofoɔ a Ɛdikan, ɔno…Anaasɛ
Korintofoɔ a ɛtɔso Mmienu, mmom, ti 12 no ɛne nyiyimu 9 no.
Mepɛ sɛ me kenkan kasasin a ɛdikan no…Anaasɛ kasasin a
ɛtɔso mmienu wɔ nyiyimu 9 no, ne fa bi:

Na ɔka kyerɛɛ me sɛ, M’adom dɔɔso ma wo: ɛfiri sɛ
m’ahoɔden wie pɛyɛ wɔ mmerɛyɛ mu…

33 Momma me nkenkan No bio seesei sɛdeɛ mo bɛnya ahotosoɔ
sɛ mobɛnya asuasɛm no:

Na ɔka kyerɛɛ me sɛ, (yei yɛ Onyankopɔn a ɔrekasa
kyerɛ Paulo), M’adom dɔɔso ma wo: ɛfiri sɛ m’ahoɔden
wie pɛyɛ wɔ mmerɛyɛ mu…

34 Afei sɛ mepɛ sɛ mefrɛ no asuasɛm a, mepɛ sɛ me de yei
yɛ adwuma, ahoɔden…Pɛyɛ Ahoɔden Nam Pɛyɛ Mmerɛyɛ So.
Sɛ yɛwɔ mmerɛyɛ a yɛwɔ ahoɔden. Ɛyɛ asuasɛm a ɛntaa nsi
wɔ…wɔ Pentekoste nhyiamu ase, a ɛbɛma…anya asusɛm afiri
mmerɛyɛmu, ɛfiri sɛ berɛ biara yɛredi adanseɛ sɛ “yɛn ho yɛ den
paa.”
35 Na maka ansana, sɛ, merebɔ mmɔden abɔ mpaeɛ nnawɔtwe
no mu a na mahunu deɛ ɛbɛyɛ ama me sɛ mede bɛba asɔrefoɔ no
anim. Sɛ anka maba ha sɛ merebɛtie a, mɛpɛ sɛ mɛtie obi foforɔ
anɔpa yi a ɔregyina ha.
36 Nokorɛ ni, akɔso kɔsi nna kakra a abɛsene korɔ no, na me ne
Onuabarima Gabehart nkurɔfoɔ no wɔ Kentucky. Berɛ a mefirii
wɔn nkyɛn no, saa onuabarima a ɔsomboɔ ɛna ne yere ɛna abusua
no ɛna wɔn, kɔsii sɛ menyaa saa adwene yi.
37 Na makɔ efie bi mu aka kakra bi ansa no. Na megyina
abɔnten, na awuraa no kaa sɛ, “Mepɛ sɛ mekasa kyerɛ saa ɔsɔfoɔ
no.” Na mekɔɔ wɔn fie ketewa no mu. Na ɛhɔ yɛ…Ɔkaa sɛ,
“Wone Onuabarima Branham anaa?”

Na mekaa sɛ, “Aane maame.”
38 Ɔkaa sɛ, “M’ani awu paa sɛ mehwɛ sɛdeɛ me fie teɛ a,” na
ɔkaa sɛ, “sɛ mebisa wo sɛ bra mu.” Ɔfirii aseɛ sui. Ɔkaa sɛ,
“Nansome—mewɔ ahiadeɛ bi namewɔ ahotosoɔ paa wɔwomu.”
39 Na mehunuu sɛ ɛhɔ na yɛn Nuabaa Cox kumaa no a na yɛne
no te fam—fam hɔ no, a—a nanabaa kumaa no a ɔde ɔkyerekasa
afidie kyinkyini mpɔtam hɔ na ɔrebɔ no. Ɛne no! Ɛno ne adwene
no! Wohu?
40 Mehwɛ hyiaa saa fie hɔ, ahobraseɛ fie kumaa bi, asɛ tesɛ deɛ
wɔtetee me wɔ mu, nanso Kristo mfonini ayɛ fasuo no ho mma.
Twerɛ Kronkron no na ɛda pono no so. Mekaa sɛ, “Nnidie biara
nni m’abrabɔ mu bio, yei ne efie a mepɛ sɛ mekɔ mu.” Ɔbisaa
abisadeɛ maa obi. Na dɔnhwere nnum firi berɛ a yɛbɔɔ mpaeɛ
boom no, saa nanabaa kumaa yi ɛne me bɔɔ mpaeɛ boom no,
Onyankopɔn ama mmuaeɛ.
41 Enti yɛbɔɔ mpaeɛ bio, na Maame Cox ne me ɛne wɔn wɔ
pono no ho saa anɔpa no, ɔkotooe na ɔbisaa Nyankopɔn sɛ ɔma
yɛn akwanya sɛ yɛnyɛ biribi wɔ mmɔdemmɔ a wayɛ no mu. Na,
ɛnam sɛ ɔrebisa saa no, Onyankopɔn buee kwan mu. Wohu? Ɔyɛ
Onyankopɔn!
42 Yɛbɔ mmɔden sɛ yɛma yɛn mmerɛyɛ yɛ anoyie. Yɛpɛ sɛ yɛka
sɛnea yɛ so, sɛnea yɛyɛ kɛseɛ. Medwene sɛ ɛno yɛ nnoɔma no mu
baako ame…Onyankopɔnmaame asuasɛmno, sɛmɛyi ɛno afiri
yɛn adwene mu. Wohu?

43 Nnoɔma nketenkete bi wɔ hɔ a yɛyɛ. Na ɛno ne deɛ nti a
yɛba asɔre ma, ɛyɛ sɛ yɛrehwehwɛ baabi a yɛn mfomsoɔ wɔ, ɛne
nnoɔma a yɛnam so yɛbɛtumi de ayɛ yɛn ho yie. Sɛ yɛba asɔre
bɛnya botaeɛ foforɔ biara—biara a ɛsene yei a, mesuro yɛrenya
bebree mfiri asɔre a yɛreba no mu. Ɛsɛ sɛ yɛba bɛhunu yɛn
mmerɛyɛ, yɛhunu yɛn beaeɛ bɔne ɛne yɛn…sɛnea…hwɛ sɛnea
yɛyɛ kumaa, na yɛde yɛn werɛ hyɛ Obi a ne ho yɛ den mu. Nanso
sɛ yɛwɔ mmerɛyɛ a…
44 Yɛn mu bebree na yɛpɛ sɛ yɛdi adanseɛ anaasɛ yɛpɛ sɛ
yɛdwene sɛ yɛsua na, ne saa nti, yɛma ɛno yɛ anoyie, “Menni
nwomasua biara, menni nimdeɛ biara, menrentumi nyɛ yei.” Na
sɛ wokora ɛno so na woyɛ ɛno saa kwan no so a, kɔso ara yɛ
saa, ɛnneɛ na worentumi nyɛ biribiara. Mmom adekorɔ no ara
a yɛdeyɛ anoyie no, ɛnam yɛn mmerɛyɛ so no, Onyankopɔn de
saa adekorɔ no ara yɛ ho adwuma. Mohu? Ɔtwɛn yɛn sɛ yɛbɛkɔ
saa tebea no mu sɛdeɛ Ɔbɛtumi de yɛn ayɛ adwuma. Yɛn—yɛfa
anoyie na yɛka sɛ, “Ɛyɛ, me—me—me—meyɛ…merentumi nyɛ
yei, me sua. Me—merentumi nyɛ.” Na Onyankopɔn fa saa adeɛ
no ara de yɛ adwuma no. Ɛyɛ nokorɛ.
45 Ɛno nti na Ɔno—Ɔyii yɛn, ɛfiri sɛ yɛwɔ saa tebea no mu. Afei,
ɛno gyegye nwanwa, nanso simma kakraa bi yɛbɛkɔ deɛ nti a, sɛ
ɛyɛ Onyankopɔn pɛ a.
46 Yɛn—yɛhunu sɛ, berɛ a yɛrekenkan kɔ yi, saa mmerɛyɛ no
ɛna wɔrepo no…na yɛhunu sɛ saa nkurɔfoɔ no a wɔayɛ mmerɛ
paa no na wiase apo wɔn no, yɛ Onyankopɔn dɔmmarima, a wɔdi
nkonim wɔ animu, wɔfa wɔn a wɔyɛ—wɔyɛ…wɔnya atenka sɛ
wɔn ara wɔmfata no.
47 Na onuabarima Mɛtɔdisni bi wɔ hɔ, wɔn mu mmiɛnsa na
wɔba asafo yi mu a wɔfiri Ohio soro, anaasɛ Indiana atifi. Wɔka
kyerɛɛme a ɛnkyɛreɛ, wɔkaa sɛ, “Onuabarima Branham,”wɔkaa
sɛ, “yɛnyaa Honhom Kronkron no, yɛnhwehwɛ akyɛdeɛ seesei
mma yɛn somadwuma anaa?”

Mekaa sɛ, “Monnyɛ! Mongyae no saa ara.”
48 Na ɔdanee ne ho na ɔhwɛɛ me, ɔkaa sɛ, “Me kenkanee
onuabarima bi nwoma bi a ɔka kyerɛɛ yɛn sɛ akyire yi a yanya
Honhom Kronkron no yɛn ‘ɛsɛ sɛ yɛhwehwɛ akyɛdeɛ ahodoɔ,’ de
ma yeinom sɛ wɔde Honhom Kronkron yi bɛyɛ adwuma.”

Mekaa sɛ, “Na wabɛyɛ atadeɛ a ayɛ bawee!” Wohu?
49 Sɛ mohyɛɛ no nso wɔ Twerɛ Kronkron no mu a, ɛyɛ wɔn a
wɔrebɔ mmɔden sɛ wɔbɛyi wɔn ho afiri ho, na Onyankopɔn de
wɔn yɛ adwuma. Mmerɛ tenten a onipa yɛ…pɛ sɛ ɔyɛ biribi
na ɔsusu sɛ ɔwɔ ahoɔden dodoodo sɛ ɔbɛtumi ayɛ adwuma no,
Onyankopɔn rentumi mfa saa onipa no nyɛ adwuma da. Monhwɛ
Mose, sɛ ɔredwane; hwɛ Paulo, ɔredwane; ɛna wɔn a aka no,
wɔrebɔ mmɔden sɛ wɔbɛfiri ho.

50 Mekaa sɛ, “Monnhwehwɛ biribiara. Onyankopɔn wɔ biribi
ma mo, Ɔde bɛma mo.” Wohu? “Na ma Ɔno—ma Ɔno nhwɛ ɛno
so.” Mekaa sɛ, “Ɛnneɛ monya saa mmerɛ yi bi te sɛ deɛ yɛwɔ yi,
yɛwɔ no ɛnnɛ, a obiara pɛ sɛ ɔyɛ yei na ɔyɛ sɛɛ na wabɛyɛ onipa
kɛseɛ. Monhwɛ deɛ ɛde yɛn awura mu, wahu.”
51 Sɛ anka yɛbɛbɔmmɔden ayɛ kɛseɛ no ɛsɛ sɛ yɛrebɔmmɔden—
yɛrebɔ mmɔden ahwehwɛ sɛnea yɛbɛtumi ayɛ ketewa. Mohu?
Afei Onyankopɔn bɛtumi de yɛn ayɛ adwuma. Mewɔ Twerɛnsɛm
bebree a matwerɛ ato hɔ a ɛsɛ sɛ meretwe adwene asi soɔ,
mesusu saa, nanso me…yɛn…Ebia mennya berɛ a mɛyɛ.
Nanso yɛyɛ…
52 Monhyɛ no nso sɛ ɛyɛ ɔno—ɔno deɛ ɔyɛ mmerɛ paa ɛne deɛ
wɔapo no, na sɛdeɛ ɛfata no ɔdɔmbarima biara a Onyankopɔn
nyaa no wɔ akono no yɛ saa onipa no nsɛsoɔ. Onipa a wɔpoo no,
onipa a na ɔsusu sɛ ɔsua, onipa a na ɔnni nimdeɛ biara, afei saa
onipa no wɔ tebea papa mu sɛdeɛ Onyankopɔn bɛtumi afiri aseɛ
de no ayɛ adwuma. Ɛyɛ nokorɛ. Ɛyɛ berɛ a wɔnya atenka te saa
sɛ wɔrentumi no, wɔnni biribiara no, ɛno ne berɛ a Onyankopɔn
bɛtumi afa wɔn na ɔde wɔn ayɛ biribi. Mohunu? Berɛ a…Nanso
sɛ yɛdwene sɛ yɛbɛtumi ayɛ a, ɛnneɛ naOnyankopɔn rentumimfa
yɛn nyɛ adwuma ɛfiri sɛ yɛpɛ sɛ yɛn ara yɛyɛ.
53 Na, afei, ɛfa foforɔ no, yɛnya saa atenka ahodoɔ yi na
yɛdwene sɛ afei yɛsua, na yɛmpɛ sɛ yɛbɛyɛ saa; nanso sɛ yɛbɛtie
Onyankopɔn frɛ no a, ɛno ne adeɛ pɔtee a Onyankopɔn pɛ yɛn sɛ
yɛkɔ mu, saa tebea no, sɛdeɛ Ɔbɛtumi.
54 Sɛ yɛsua a, yɛn ara, ɛnneɛ na yɛyɛ nkurɔfoɔ a yɛbɛgyae yɛn
ho mu ama Onyankopɔn Honhom. Mmerɛ tenten a yɛsusu sɛ
yɛbɛtumi ayɛ no, afei yɛrentumi nyɛ. Mmom sɛ yɛduru baabi a
yɛnim sɛ yɛrentumi nyɛ a, ɛnneɛ na yɛde yɛn ho ma Onyankopɔn
na Ɔyɛ saa. Enti afei sɛ ɛyɛ yɛn na yɛrebɔ mmɔden ayɛ a
yɛbɛdi hwammɔ, nanso sɛ yɛde yɛn ho rema Onyankopɔn a
ɛnneɛ na Onyankopɔn rentumi nni hwammɔ. Adeɛ baako pɛ na
Onyankopɔn rentumi nyɛ, na, ɛno ne hwammɔdie. Ɔbɛtumi ayɛ
biribi foforɔ gyesɛ wadi hwammɔ. Nanso Ɔrentumi nni hwammɔ.
55 Enti mmerɛ tenten a yɛrebɔ mmɔden wɔ yɛn ara yɛn mu na
yɛde yɛn ho ato yɛn ara nimdeɛ so no, ɛne deɛ ɛkeka ho, ɛyɛ,
yɛrenyɛ hwee. Mmom sɛ yɛduru baabi a yɛnim sɛ yɛnyɛ hwee a,
ɛnneɛ na Onyankopɔn bɛtumi de yɛn ayɛ adwuma.
56 Adeɛ a ɛho hia, adeɛ baako a ɛho hia yie a ɛsɛ sɛ yɛdi soɔ…
Afei monkae yei, na ne titiriw mo mmeranteɛ asɛnkafoɔ no, ɛna
nnipa a wɔyɛ abɛɛfo no. Adeɛ baako bi wɔ hɔ a ɛsɛ sɛ yɛdisoɔ sɛ
yɛrehwɛ sɛ yɛbɛhyɛ Onyankopɔn pɛ mma wɔ yɛn abrabɔ mu a,
ɛno yɛ, ɛsɛ sɛ yɛdi nnipa nimdeɛ adwene so. Sɛ yɛduru baabi a
yɛdwene sɛ yɛbɛtumi de yɛn ara nyansa ɛne yɛn nimdeɛ ayɛ a,
ɛsɛ sɛ yɛdisoɔ wɔ kwan bi so a yɛbɛtumi ayi adeɛ no afiri hɔ na
yɛde to nkyɛn sɛdeɛ Nyankopɔn bɛtumi de yɛn ayɛ adwuma. Ɛyɛ
nokorɛ.

57 Na yɛgyae yɛn ho mu koraa! Yɛrentumi mfa obi nimdeɛ
nyɛ adwuma. Ɛsɛ sɛ yɛgyae yɛ ho mu koraa! Na, sɛ wobɛba
Onyankopɔn nkyɛn no, ɛsɛ sɛ wo gyae wo ho mu ma No koraa
ɔkra, nipadua, ɛne honhom. Biribiara a woyɛ no ɛsɛ sɛ wo gyae
mu ma Onyankopɔn, sɛdeɛ Ɔbɛtumi ayɛ Ne pɛ wɔ wo mu ɛne me
mu.
58 Afei, ɛno yɛ den, me nim, ’ɛfiri sɛ berɛ biara yɛpɛ sɛ yɛde
yɛn fa hyɛ mu, biribi a yɛnim, yɛnim sɛ yɛpɛ sɛ yɛyɛ saa. Yɛka
sɛ, “Ɛyɛ, me—menim sɛ ɛsɛ sɛ wɔyɛ no saa kwan yi so.” Nanso
mmerɛ tenten a woreyɛ no saa kwan no so no ɛbɛyɛ mfomsoɔ,
na Onyankopɔn mfa saa kwan no nyɛ adwuma da. Ebia, yɛde
Awurade mmoa no, yɛrebɛwura ɛno mu simma kakraa bi, na
yakyerɛ wo sɛnea Onyankopɔn rentumi mfa wo nimdeɛ nyɛ
adwuma.
59 Na ɛno ne deɛ ɛreha ewiase ɛnnɛ: asɔfoɔ nteteɛbea suahunu
dɔɔso dodo, dodoɔ na wɔde ato nwomasua so, dodoɔ na wɔde ato
abusuabɔ anaasɛ ayɔnkofa so wɔ asɔrefekuo mu, yɛde yɛn ho to
afoforɔ so, yɛde yɛn ho to nnipa a wɔwɔ nimdeɛ so.
60 Twerɛ Kronkron no kaa sɛ, “Ɛbɛyɛ dɛn na wobɛtumi anya
gyidie berɛ a wo—berɛ a wo yɛ…” Momma yɛn hwɛ, sɛnea saa
Twerɛsɛm no teɛ? “Ɛbɛyɛ dɛn na wobɛtumi anya gyidie berɛ a
wobu ɔfoforɔ kyɛne wo ho?”
61 Berɛ a yɛrehwɛ kwan no, reka sɛ, “Saa nnipa yi, ɔyɛ nnipa
kɛseɛ. Yei yɛ nnipa kɛseɛ, Mɛtwere no,” ɛno nsɔ Onyankopɔn ani
sɛ wo yɛ saa a. Ɛsɛ sɛ yɛtwere Onyankopɔn ɛne Onyankopɔn nko
ara! Ɛnsɛ sɛ yɛnya ahotosoɔ wɔ yɛn nimdeɛ mu anaasɛ onipa
biara mu. Ɛsɛ sɛ yɛgyae yɛn ho mu koraa ma Onyankopɔn.
62 Nimdeɛ biara nni hɔ, memfa ho deɛ ɛyɛ ne dea, ɛrentumi
nyɛ adwuma wɔ Onyankopɔn anim. Ɛsɛ sɛ Onyankopɔn yi yɛn
nimdeɛ nyinaa firi yɛn mu ansana Ɔbɛtumi anya Ne botaeɛ. Sɛ
Ɔwɔ biribi ma yɛn yɛ a, na mmerɛ tenten a yɛwɔ atenka sɛ yɛreyɛ
adwuma papa afiri mu no, ɛnneɛ na Onyankopɔn rentumi mfa
yɛn nyɛ adwuma da.
63 Afei, woka sɛ, “Woreka asɛm no traa bi wɔ hɔ, Onuabarima
Branham.” Na ɛno—ɛno yɛ traa, nanso monhwɛ ha na monhunu
sɛ ɛyɛ nokorɛ anaasɛ ɛnyɛ.
64 Monhwɛ yɛn nnoɔma akɛseɛ a yɛ dwene sɛ y’ayɛ no ɛnnɛ
nyinaa, ɛna baabi a Kristosom aduru wɔ United States? Monhwɛ
yɛn asafo ahodoɔ no nyinaa ɛne asɔrefekuo ahodoɔ no, ɛne yɛn
asɛmpakafoɔ ɛne ayaresa som ahodoɔ no, ɛne biribiara a ɛka ho a
yɛwɔ, ɛne deɛ ɛteɛ? Deɛ ɛnyɛ koraa sene deɛ na ɛteɛ wɔ mfitiaseɛ
no! Ɛnyɛ koraa ɛnnɛ sene deɛ na ɛteɛ, ɛfiri sɛ yabɔ mmɔden ayɛ
no nnipa nimdeɛ mu.
65 Wɔhyiamu bom na wɔyɛ mpaebɔ tenten na wɔpue kɔ ha. Na
wɔanya da bi baabi a wɔwɔ dodoɔ pii, mpem ɔha ɛne aduonum,
anaasɛ biribi te saa, wɔaboa ano, matemehofoɔ No ɛne Katolik
no; wɔka mpaebɔ bi, na wɔbɔ mpaeɛ bi, ɛna wɔyɛ mpaebɔ bi, ɛne

deɛ ɛkeka ho. Ɛno bɛtumi a anka wɔanhyiamu, ɛnyɛ hwee wɔ
Onyankopɔn anim.
66 Afei, sɛ meyɛ kasatia a, momfa nkyɛ me. Mohu? Nanso me—
me wɔ…Ɛsɛ sɛ mobɔ biribi no so kɔ fam. Mohu? Ɛsɛ sɛ wo ma
no bɔ dadoa no so.
67 Na adepa bɛn na ɛyɛ? Biribiara nni hɔ. Na ɛrenyɛ da gyesɛ
onipa biara a ɔkyerɛ sɛ ɔyɛ Kristoni no ne werɛ bɛfiri ɔno ara ne
nimdeɛ na ɔde ne ho ama Onyankopɔn.
68 Afei Onyankopɔn bɛtumi anya Ne botaeɛ ɛnam sɛ
ɔresoma…ɛnyɛ ɔhyewbɔ, nanso, onuabarima, deɛ ɔhia sɛ
ɔyɛ kane ɛyɛ sɛ ɔsoma ɔkum, ɛyɛ nokorɛ, sɛdeɛ yɛbɛtumi anya
nkanyan. Ɛsɛ sɛ wowu ansana wobɛtumi anya awo foforɔ,
na ɛsɛ sɛ wo…Ɔhia sɛ yɛrekum yɛn ho. Saa hyiadan yi hia
sɛ yɛrekum, na meka ho. Yɛn nyinaa, yɛhia a—a ɔkum sɛdeɛ
yɛbɛtumi akanyan yɛn wɔ nkwa foforɔ mu no, nkora foforɔ,
anidasoɔ foforɔ, suahunu foforɔ! Yɛhia ɛdikan ogyam da.
69 Yɛhia baabi a yɛbɛgyae yɛn ho mu ama Honhom no sene
sɛ yɛde yɛn ho bɛto sukuu ne yɛn dwumadie ahodoɔ so, ɛna
yɛn…yɛn asɛmpatrɛ ɛne deɛ yɛwɔ nyinaa. Yɛn—yɛn—yɛde yɛn
ho to asɔfoɔ ahodoɔ nkabom so na yayɛ baako. Yɛma bebree ho
kwan…“Sɛ yɛrentumi nya dodoɔ pii a, adɛn, yɛrenyɛ. Yɛrenkɔ
kuro no so sɛ ɛno nka ho a.” Na afei, sɛ yɛyɛ saa a, na yɛreyɛ no
wɔ afidie kɛseɛ bi mu a wɔwɔ wisie tokuro wɔ mu, hwɛ.
70 Enti yɛn—yɛn ɛsɛ sɛ yɛfiri ɛno ho, saa honam mu nimdeɛ
no. Ɛsɛ sɛ yɛkɔ baabi a yɛbɛtumi agyae yɛn kra mu ɛna yɛn
abrabɔ, mpo ɛkɔ ma ɔbaa warefoɔ a ɔte fie, ɛkɔ ma okuani,
afidie gyumfoɔ, anaasɛ deɛ yɛyɛ biara, ɛsɛ sɛ yɛgyae yɛn ho mu
koraa ma Onyankopɔn na yɛhunu sɛ “yɛnyɛ hwee.” Afei yɛma
Onyankopɔn firi aseɛ wɔ hɔ. Afei Ɔfiri aseɛ tu anammɔn, yɛ
adwuma. Na yɛn nyinaa ka ho, obiara. Ɛno ne—ne adeɛ a ɛsɛ sɛ
yɛyɛ.
71 Abakɔsɛm kyerɛ, ɛyɛ seesei, ɛkyerɛ (abakɔsɛm yɛ) sɛ
Onyankopɔn berɛ biara ɔhwɛ mu yi wɔn a wɔnyɛ hwee no ma
wɔbɛyɛ Ne biribi. Onyankopɔn fa onipa a ɔnyɛ hwee no.
72 Ɛnnɛ, gyesɛ wowɔ nyamesom mu nimdeɛ nyinasoɔ papa,
ɛbɛyɛ sɛ woremmɔ mpem sɛ worebɛne kuro no mpo, ɛbɛyɛ
sɛ woremmɔ mpem sɛ worebɛne nhyiamu no. Mmom sɛ wowɔ
nyinasoɔ kɛseɛ bi a, ɛne nteteɛ akɛseɛ ɛne nnoɔma tae w’akyi a,
wobɛtumi akɔ kuro biara mu na wanya nkabom, ayɛ nhyiamu
kɛseɛ. Ɛyɛ, ɛnyɛ nhyiamu…Ɛyɛ nhyiamu, te sɛ biribi foforɔ
biara, nanso ɛdeɛn papa na ɛyɛ? Hwɛ, wo—wo daso ara…Monya
saa mmaayewa ɛne mmarimaa nkumaa yi sɛ wɔreba, wɔrewe
wɔrewe biribi wɔ wɔn anomu na wɔrekɔ afɔrebukyia no anim,
na mmaa ne mmarima a wɔrekɔ soro hɔ akɔ ka sɛ “wɔkɔɔ
afɔrebukyia no anim,” wɔkɔ dan no mu kɔgye nkyerɛkyerɛ na
wɔsane pue na wɔde nsuo apete wɔn so anaasɛ wɔde wɔn hyɛ
mu, anaasɛ deɛ wɔyɛ biara, na a—na afe firi hɔ…

73 Yɛn asɛmpakafoɔ akɛseɛ no mu baako kaa sɛ, sɛ na ɔtumi
hunu sɛ ɔtumi gye n’adwensakyera mu ɔha mu nkyekyɛmu du
afe baako a, anka n’ani bɛgye. Berɛ a, afei, sɛ wanya wɔn a
wɔasakyera apem no a, afe a ɛdisoɔ no ɛsɛ sɛ—wɔbɛyɛ mpem du.
Mohu, yɛrehwere botaeɛ no, yɛrehwere tirimpɔ no.
74 Yɛn mu binom si no wɔ adwene mu nsusuɛ bi so, “Oh,” sɛ,
“saa nim-adeɛ-nyinaa, saa ɔbarima yi yɛ nimdefoɔ a watete no.
Ɛsɛ sɛ yɛtete yɛn nkurɔfoɔ na wɔkɔ sukuu.”
75 Deɛ ɔtɔsoɔ no de gyina atenka bi—bi anamɔntuo so,
wɔrewosoɔ, wɔresu, wɔreteam, wɔresa wɔ Honhom no mu,
anaasɛ biribi, honamu anamɔntuo bi dwumadie. Na ɛno nyɛ
koraa sɛ nwomasua! Sɛ bonsam rentumi nya wo wɔ fa sei a,
ɔbɛpia wo afiri saa ɛfa nohoa.
76 Nanso deɛ ɛwɔ mu ne sɛ, worenya biribiara a wobɛtumi de
wo ho ato wo ara wo ho so anaasɛ biribiara a wobɛtumi ayɛ, ɛyɛ
sɛ woregyae, wommerɛyɛ nyinaa mu koraa ama Onyankopɔn, na
waka sɛ, “Me nie.” Wonni hwee, nimdeɛ biara nni hɔ a wobɛtumi
de wo werɛ ahyɛ mu!
77 Monhwehwɛ Twerɛsɛm no mu na monhwehwɛ mu, sɛdeɛ
mewɔ Twerɛnsɛm no a matwerɛ wɔ ha no meretwe adwene asi
soɔ no. Ebinom Twerɛnsɛm no mu, yɛhunu, sɛ Onyankopɔn berɛ
biara ɔde wɔn a wɔnyɛ hwee no yɛɛ adwuma ma wɔbɛyɛ Ne
biribi. Berɛ biara ɔfa wɔn a ewiase apo wɔn no, abɛɛfo berɛ no
apo wɔn no, na ɛno ne deɛ Ɔyi de yɛ adwuma.
78 Monwene ɔno—ɔno asomafoɔ no ho. Monwene Petro ho,
ɔpofoni no, ɔnni nwomasua dodoɔ bi a ɔde bɛtwerɛ ɔno ara ne
din. Yohane, ɔno a ɔnnim hwee ɛna ɔnsuaa adeɛ da. Saa nnipa
no! Ɔsanee atitiriw no ho ɛna asɔfoɔ a wɔasua nwoma ɛna saa
nna no mu akunini no, animdefoɔ no, asɔre mma no, na wɔwɔ
ɛwo-…saa nkurɔfoɔ no a na wɔdwene sɛ wɔyɛ biribi no, na ɔyii
wɔn a na wɔnyɛ obiara no na ɔde wɔn yɛɛ adwuma.
79 Afei, obi bɛtumi abɛyɛ Ne nkurɔfoɔ mu baako, Onyankopɔn
bɛtumi de wɔn ayɛ adwuma sɛ wasiesie wɔn ho sɛ wɔn werɛ
bɛfiri sɛ wɔyɛ biribi a. Sɛ wasiesie wo ho sɛ wo werɛ bɛfiri sɛ
woyɛ biribi na wabɛyɛ deɛ wonyɛ biribiara a, ɛnneɛ Onyankopɔn
bɛtumi de wo ayɛ adwuma na wayɛ biribi afiri wo mu. Wahu?
Mmom ɛsɛ sɛ wo werɛ firi sɛ wo ho hia ara sɛ.
80 Yɛn mu bebree na yɛwɔ hɔ, yɛn mu bebree yɛ saa wɔ—wɔ yɛn
abrabɔ mu. Sɛ wɔn…Nkurɔfoɔ bi, sɛ wɔbɛyɛ Akristofoɔ pɛ a,
wɔbɛyɛ ahomasoɔ, hwee mfa wɔn ho, ɛyɛ nokorɛ, berɛ a wɔrefa
kwan adane no so no. Sɛ anka wɔrekɔ animu no wɔrekɔ akyire.
Berɛ a…Dodoɔ a wobɛtumi ayi afiri wo ara wo mu no, ɛdan pii
na wowɔ de ma Honhom Kronkron no sɛ ɔmra mu.
81 Te sɛ Elisa ka kyerɛɛ Yehosafat ɛne wɔn, ɔkaa sɛ, “Montutu
amena wɔ ha nyinaa. Emu tenten a motuo no, mobɛnya beaeɛ
pii de nsuo agu.” Na dodoɔ a yɛn ara yɛmu, ɛfiri ɔno—ɔno yɛn
ara nimdeɛ wura no a yɛbɛtumi ato afiri yɛn mu aguo no, ɛkwan

foforɔ a ɛbɛwɔ hɔ ama Onyankopɔn Honhom abɛhyɛ hɔ mma;
mmerɛ tenten a yɛbɛtumi ayɛ saa no.
82 Paulo, ɔbaako no a yɛkenkane faa ho ha wɔ—wɔ Korintofoɔ,
wɔ Korintofoɔ a ɛtɔso Mmienu, yɛhunu sɛ na saa onipa yi yɛ
onipa kɛseɛ. Na ɔyɛ nimdefoɔ, onipa kɛseɛ. Nanso na ɛsɛ sɛ ne
werɛ firi deɛ na ɔnim nyinaa, sɛdeɛ ɔbɛhunu Kristo.
83 Merebɛma…merekenkan Twerɛsɛm yi mu baako wɔ ha,
sɛdeɛ mo—mopɛ sɛ mo ne me kenkan. Momma yɛmmue nkɔ
Korintofoɔ a Ɛdikan, ti 2 no ɛne nyiyimu 1 no, simma kakra.
Na momma yɛn nkenkan ha simma kakra deɛ Paulo kaaeɛ, saa
onipa kɛseɛ nimdefoɔ yi, deɛ ɔkaaeɛ faa ne ho, deɛ na ɛsɛ sɛ
ɔyɛ. Korintofoɔ a Ɛdikan, ti 2 no—no wɔ Korintofoɔ a Ɛdikan,
na yɛmfiri aseɛ wɔ nyiyimu 1 no. Montie saa nwomanimfoɔ yi.
84 Wɔtetee saa ɔbarima yi. Na ɔtumi ka kasa biara a na ɛwɔ
wiase yie. Na ɛsɛ sɛ ɔyɛ hyeehyee wɔ ho. Wɔtetee no wɔ Farisifoɔ
kuoa bawee no ase, na ne papa yɛ Farisini. Akyire yi no na ɔyɛ
“Farisifoɔ mu Farisini,” na ɛno kyerɛ sɛ na ɔyɛ—na ɔyɛ nokorɛ
paa no—ɔno Farisifoɔ no mu bawee. Na ɔyɛ nnipa kɛseɛ. Na ɔwɔ
tumi, na ɔyɛ nitefoɔ.
85 Ne papa maa no adesua wɔ kyerɛkyerɛfoɔ papa paa a na ɔwɔ
asase no nyinaa so ase, Gamaliel, saa berɛ no sukuu kyerɛkyerɛni
papa paa a ɔwɔ sukuu no biara mu. Paulo abɛyɛ saa onipa no
nsɛsoɔ. Ɔsuaa kasa biara. Ɔsuaa adwene ne nneyɛɛ ho adesua.
Ɔsuaa nnoɔma ahodoɔ a ɛwɔ hɔ nyinaa wɔ—wɔ…de sua no wɔ
saa kwan no so. Na ɔtweree asɔrefie no—no dendeenden kɔɔ—ɔno
asɔfoɔ no mu ɛna—ɛna ɔno nnipa kɛseɛ no. Na ɔrekyinkyini reyɛ
Asafo no amumuyɛ.
86 Montie saa ɔbarima korɔ yi ara, ɔne saa nwomasua yi nyinaa,
akyire yi a ɔnyaa Kristo no. Montie deɛ ɔkaaeɛ no. Sɛnea na ne
ho yɛ den ɛne kɛseɛ fa, na ɛsɛ sɛ ne werɛ firi. Na ɛsɛ sɛ ɔhunu sɛ
ɔrentumi mfa ne ho nto ne ho so. Na ɛsɛ sɛ ɔhunu sɛ n’adesua no
nyɛ biribiara. Na ɛsɛ sɛ ɔhunu, sɛ nteteɛ no nyinaa a wanya pɛn
no, ɛsɛ sɛ ne werɛ firi biribiara a na wɔatete no ama. Montie no
seesei.

…Me, anuanom, berɛ a me baa mo nkyɛn no,…
mamfa ɔno kasa a ɛtra soɔ…anaasɛ nyansa, hwɛ,
mammɛka mo Onyankopɔn adansesɛm no.
“Me mmaa mo nkyɛn da sɛ menka nkyerɛ mo sɛ, ‘Afei, me

ne Dɔkota Saulo a ɔfiri Sɛɛ-ne-sɛɛ Sukuu mu, Me ne…mefiri
asɔrefekuo kɛseɛ no mu.’ Mamma mo nkyɛn saa da.”

Ɛfiri sɛ me bɔɔme tirim sɛ merenhwehwɛ biribiara wɔ
mo hɔ, gye Yesu Kristo, na wɔbɔɔ no asennua mu.

87 Ɛhɔ, montie onipa adanseɛ te saa.
“Mebɔɔ me tirim sɛ merenhwehwɛ biribiara fa mo nimdeɛ

ho. Menim sɛ biribiara nni mo mu na mabɔ me tirim sɛ mɛhunu
adeɛ baako a mehunu wɔ wo mu, ɛno ne Yesu Kristo ɛne Ɔno a

wɔbɔɔ no asennua mu. Agyenkwa no a wɔbɔɔ no asennua mu a
ɔwɔ mo ntam no, ɛno ne deɛ mɛhu nyinaa.”
88 Montie no.

Na me ne mo tenaeɛ wɔ…(kɛseyɛ? Wɔ deɛn mu?)…
mmerɛyɛ, ɛna ehu mu, ɛne…ahopopoɔ bebree mu.

89 Wobɛtumi asusu ho sɛ onipa a, ɔyɛ Farisifoɔ mu Farisini,
akyerɛkyerɛfoɔ mu ɔkyerɛkyerɛni, onipa a watete no firi ne
mmɔfra mu (ama ɔsom adwuma no) sɛ ɔbɛyɛ nnipa a n’ano ate
na ɔyɛ nitefoɔ na ɔnim nwoma, sɛ ɔbɛba nnipa kuo bi anim te sɛ
Korintofoɔ no na waka sɛ, “Na mmerɛyɛ mu na me ne mo tenaeɛ,
ɛna ehu mu, ɛna ahopopoɔ bebree mu”? Onipa a ɔdanee wiase
butuuɛ, ɔsɛmpakani kɛseɛ paa a wɔahunu pɛn, wapaemu aka sɛ
ɔno “ba wɔ mmerɛyɛ mu,” ɛnyɛ sɛ nwomanimfoɔ a watete no,
mmom “wɔ mmerɛyɛ mu, wɔ ehu mu,” anyɛ a na wafiri Kwan
no so baabi. “Wɔ ahopopoɔ bebree mu,” ɛfiri sɛ wantumi anya
awerɛhyɛmu wɔ ɔno ara ne nimdeɛ mu.
90 Deɛ nti na “ehuwɔ nemu,” ɛnyɛ sɛ na ɔsuro biribiara, mmom
na ɔsuro sɛ ɔnsɔ Onyankopɔn ani wɔ kwan bi so, sɛ ɔde ɔno ara
nimdeɛ bɛfra Ɛno; biribi a ɔsuaaeɛ, a na ɔwɔ…Na ɔreka kyerɛ
wɔn sɛ, “Mamfa saa nsɛm yi a ɛtra soɔ yinom amma mo nkyɛn
(mebaa mo nkyɛn wɔ ehu mu sɛ mɛba saa kwan no so), mmom
mebaa mo nkyɛn a na mennim biribiara gyesɛ Kristo, ɛna Ɔno a
wɔbɔɔ no asennua mu.”

Na me maba mo nkyɛn wɔ ehu mu, ɛne mmerɛyɛ mu,
ɛne ahopopoɔ bebree mu.
Na me kasa ne m’asɛnka amfa nnipa nyansa ne

adɛfɛdɛfɛ kwan so, mmom ɛnamHonhom no yikyerɛ mu
ne…tumi mu:

91 Tie saa ɔbarima yi a na ɔyɛ ɔkofoɔ no waworɔ ne ho. Amen!
Sɛ biribi wɔ hɔ a yɛn sukuu ahodoɔ no hia ɛnnɛ a, sɛ ɛyɛ biribiara
a yɛn asafo ahodoɔ no hia ɛnnɛ a, ɛyɛ sɛ wɔreworɔ wɔn ho, ɛwɔ
wo ara wadwene ho ɛna wo ara wo nimdeɛ ho. Worɔ wo ho wɔ
Onyankopɔn anim gyesɛ wobɔ mmɔden sɛ wobɛyɛ biribi wɔ wo
ara wo mu.
92 Mewɔ anidasoɔ sɛ mo…ɛno bɛkɔ yɛn mu yie, ɛha ɛne tape
wiase no, nso, na wo hunu sɛ ɛsɛ sɛ wonyɛ biribiara. Ɛnyɛ obi
a ɔnim-adeɛ-nyinaa, ɛnyɛ obi kɛseɛ, mmom wonyɛ hwee. Ɛsɛ sɛ
wo yɛ…ɛsɛ sɛ wo ba dɔteɛ mu. Ɛsɛ sɛ woduru baabi a wonim sɛ
wonyɛ hwee. Na mɛmforo ntra ɛno, ɛfiri sɛ sɛ woforo tra ɛno a
waforo atra Onyankopɔn. Ɛsɛ sɛ wo kora wo ho wɔ dɔteɛ mu ɛne
wo kwan a ɛkɔ Damasko. Ɛsɛ sɛ wokora wo ho so firi wopɔnkɔ
tenten no so. Na ɛno yɛ baabiara, ɛha ɛne tape wiase no mu.
93 “Me kasa,” ɔkaa sɛ, “ɛnyɛ…nnipa adɛfɛdɛfɛ nsɛm ɛne nnipa
nyansa so, mmom ɛwɔ Honhom no tumi yikyerɛ mu.”
94 Afei monhwɛ! “Ɛdeɛn nea, Paulo? Adɛn nti na woyɛ yei?”

Tumi! Sɛdeɛ mo gyidie annyina nnipa nyansa so, na
mmom agyina Onyankopɔn tumi so.

95 Oh, ɔsɛnkani bɛn nie! Saa ɔbarima kɛseɛ yi a…Ɔhwehwɛɛ
Onyankopɔn, ɛna ɔkaa sɛ, “Onyankopɔn, mayɛ merɛ na me—
mennim deɛ menyɛ. Mebɔ mpaeɛ sɛ Wo, Onyankopɔn, ma me
ahoɔden na yi m’ahoɔmmerɛ firi me so, ɛne saa nnoɔma yi, sɛdeɛ
me ho bɛtumi ayɛ me den.”
96 Onyankopɔn kasa kyerɛɛ no, ɔkaa sɛ, “Paulo, M’ahoɔden wie
pɛyɛ wɔ wo mmerɛyɛ mu.”
97 Afei Paulo kaa sɛ, “Berɛ a mayɛ merɛ no na menya ahoɔden.
Aane!” Ɔkaa sɛ, “Afei mɛ…Mɛhoahoa me ho wɔ me mmerɛyɛ
mu ɛne deɛ ɛkeka ho. Meda Onyankopɔn ase sɛ mayi ne nyinaa
afiri me mu. Na sɛ meyi biribiara firi me mu a, afei Onyankopɔn
bɛtumi aba mu. Mmom mmerɛ tenten a me ara me wɔ kakraa bi
wɔ me mu no, ɛnneɛ na Onyankopɔn rentumi mma mu.”
98 Ɛhɔ, ɛne no, yɛn—yɛbunkam Ne so. Yɛpam no yɛde yɛn…
Ɛfiri ohiani paa ɔwɔ yɛn mu kɔsi ɔdefoɔ paa ɔwɔ yɛn mu, ɛfiri
kumaa paa so kɔsi ɔkɛseɛ paa so, yɛmma Onyankopɔn mma yɛn
abrabɔ mu esiane yɛn ankasa.
99 Maka no mmerɛ pii sɛ, “Ɔtamfoɔ kɛseɛ paa a me wɔ no yɛ
William Branham.” Ɔno ne ɔbaako a ɔkɔ Onyankopɔn kwan so.
Ɔno ne ɔbaako a ɔyɛ ɔkwadwofoɔ no. Ɔno ne ɔbaako a ɔduru
baabi a ɛtɔdabi a ɔsusu sɛ ɔbɛtumi ayɛ biribi afa ho, na, sɛ ɔyɛ saa
a, ɛma Onyankopɔn firi nfonini no mu koraa. Nanso sɛ mɛtumi
ayi saa abranteɛ no afiri hɔ a, sɛ mɛtumi aduru baabi a wafiri
kwan no mu a, afei Onyankopɔn bɛtumi aba na wayɛ nnoɔma a
William Branham nnim hwee fa ho.
100 Saa berɛ no na Onyankopɔn bɛtumi de wo ayɛ adwuma. Saa
berɛ no na Ɔbɛtumi de mo mu biara ayɛ adwuma. Ɔbɛtumi de
obiara ayɛ adwuma sɛ yɛfiri kwan no mu a. Nanso mmerɛ tenten
a yɛwɔ kwan no so no, afei yɛrentumi. Ne nyinaa yɛ.
101 Afei yɛhunu sɛ, saa obi kɛseɛ yi, Paulo, na ɔyɛ a—na ɔyɛ ɔhene
wɔ asɛnkafoɔ no mu. Na asɔrefekuo biara bu no. Na saa ɔbarima
no bɛtumi akɔ kuro bi mu na wayɛ nhyiamu baabiara. Ɛfiri sɛ
adɛn? Na ɔwɔ adansedie krataa. Adɛn, na ɔyɛ kɛseɛ ara sɛ, na
ɔhyehyɛ ara sɛ ɔbɛsɛe nnipa no nyinaa a na wɔyɛ mmerɛ no, kɔsi
sɛ ɔnyaa tumi firii ɔsɔfo panin no hɔ, tumi a ɛkorɔn paa, a wɔde
kyekyere Akristofoɔ no mu biara. Amanyɔsɛm tumi ɛfiri n’asafo
mu, sɛ ɔbɛkyekyere wɔn nyinaa! Oh, na ne ho yɛ den! Na ɔtumi
kyekyere Akristofoɔ no na ɔto wɔn gu afiase ɛfiri sɛ wɔne no
nyɛ adwene wɔ ne nyamesom mu nimdeɛ nkyerɛkyerɛ ho, ɛwɔ
Farisifoɔ no nkyerɛkyerɛ ɛne Sadukifoɔ no mu. Na ɔrekyekyere
Akristofoɔ no.
102 Nanso, monhyɛ no nso, na ɛsɛ sɛ wɔkyekyere no, ɔno ara,
sɛdeɛ ɔbɛtumi asane no, ɔbɛtumi ahwere n’ahoɔden ɛne tumi.
Wɔkyekyere no, ɔno ara, sɛ ɔbɛsane deɛ na ɔwɔ tumi a ɔde

kyekyere no. Na ɛsɛ sɛ ɔsane deɛ na ɔteɛ no, sɛdeɛ wɔbɛkyekyere
no.
103 Onyankopɔn sianee atitiriw no ho! Ɔsianee asɔfoɔ no ho.
Ɔsianee wɔn a na wɔyɛ ahomasoɔ no ho. Na Ɔyii Paulo, saa onipa
kɛseɛ yi, na ɔmaa no tɔɔ asase so dɔteɛ mu na ɔyɛ nnoɔma a
ɔno…te sɛ deɛ afoforɔ no reyɛ no. Ɔmaawɔn yɛɛ adwumawɔ…
ɔmaa no yɛɛ adwuma kwan korɔ no ara a na wɔn a ɔrekyekyere
wɔn no teɛ no. Onyankopɔn Honhom no kyekyeree Paulo, sɛ
wɔbɛsane no afiri tumi a na ɛsɛ sɛ ɔde kyekyere Akristofoɔ no.
Ka kyerɛme sɛ Onyankopɔn nnim deɛ Ɔreyɛ? Ɔyii n’ahoɔden firii
hɔ sɛ ɔbɛhwere ne—ne deɛ a ɔkura.
104 Asɔfoɔ dodoɔ sɛn na Onyankopɔn bɛtumi de ayɛ adwuma
anɔpa yi sɛ ankawɔbɛmaOnyankopɔn de N’Asɛm akyekyere wɔn
a ɛne Ne tumi a, na wasane wɔn afiri asɔrefekuo ahodoɔ no tumi
ɛne ekuo ahodoɔ no mu! Nnipa anokwafoɔ dodoɔ sɛn na wɔwɔ
kuro yi mu, anɔpa yi, a wɔkɔ saa ekuo akɛseɛ asafo ahodoɔ yi
mu, dodoɔ sɛn na Ɔbɛtumi de Honhom Kronkron no ahyɛ wɔn
mma, na ɔde Asɛmpa no ɛne tumi gya no asɔ ɔman yi mu, sɛ
anka wɔbɛfa na wɔasane wɔn ho afiri tumi a wɔwɔ no ho na Ne
Honhom akyekyere wɔn a, ayɛ sɛdeɛ na Paulo teɛ no, ɔdɔ dɔnkɔ
ama Onyankopɔn!
105 Onyankopɔn faa Paulo na ɔyɛɛ akoa firii ne mu, ɔkyekyeree
nomaaNe ho ɛna ɔsomaa no kɔɔAmanamanmufoɔ no nkyɛn a na
ɔtan wɔn no. Nanso, mo ahu, na ɛsɛ sɛ ɔsane no firi n’asɔfoɔ tumi
mu, na wɔde Onyankopɔn tumi no kyekyere no. Na ɛsɛ sɛ ɔworɔ
n’ahoɔden na ɔma no yɛ mmerɛ na ɔnyɛ hwee, sɛdeɛ ne nsa bɛka
Nyankopɔn ahoɔden no, na wakyekyere no ama Onyankopɔn, sɛ
ɔbɛyɛ deɛ Onyankopɔn bɛka akyerɛ no sɛ ɔnyɛ.
106 Ɛno ne deɛ ɛsɛ sɛ yɛyɛ no ɛnnɛ. Ɛno ne deɛ me hia. Ɛno ne
deɛ onipa biara hia, ɛyɛ sɛ ɔno ara ayera, ne nimdeɛ ayera, deɛ
ɔyɛ ayera, sɛdeɛ ɔbɛtumi agyae ne ho mu koraa ama Honhom
Kronkron no. Ɔbaawarefoɔ no hia saa. Sukuuni abarimaa no hia
saa. Yɛfa…yɛn mmɔfra nkumaa no mpo.
107 Abarimaa kumaa bi a meredwene ne ho, ɛnnora awia anaasɛ
da ansana ɛnnora, anaasɛ da koro bi, ɔkɔɔ mu na ɔkɔ boaa ne
nuabaa panin paa ma ɔtwerɛɛ nadesua ntɛm paa, na ɔbaae bɛka
kyerɛɛ mmarimaa nkumaa no, ɔkaa sɛ, “Hwew! Saa ɔhaw no na
ɛyɛ merɛ.” Hwɛ, wɔakyerɛkyerɛ wɔn, aka kakraa bi, na wɔresisi.
108 Mprɛ ahe na ɛbɛyɛ papa sɛ…Na saa nkurɔfoɔ no yɛ fadum
wɔ asafo no mu. Ɛbɛyɛ papa dodoɔ sɛn na ama Papa, wɔ anɔpa
adidie berɛ no mu, ɔka sɛ, “Yohane bɛyɛ ne nsɔhwɛ ɛnnɛ. O
Nyankopɔn, ka Yohane ho! Boa Yohane! Ɔbisaa me wɔ piamu
anɔpa yi, ɔkaa sɛ, ‘Papa, bɔ mpaeɛ ma me ɛnnɛ, ɛsɛ sɛ metumi yɛ
me nsɔhwɛ no. Bɔ mpaeɛ ma me.’”
109 Ɛbɛyɛ sɛ m’abarimaa no bɛnya a—a “F” papa, a ɔfata wɔ ne
krataa so, de di nkoguo, kyɛne sɛ mɛhunu sɛ ɔnyaa “A” tee na

ɔwiaa wɔ mu. Aane, owura! Deɛ yɛhia ne sɛ yɛbɛhwere yɛn ho,
koraa na yɛde yɛn ho ato Onyankopɔn tumi so.
110 Afei, “wakyekyere.” Onyankopɔn siane atitiriw no ho na
ɔnya mmerɛyɛfoɔ no. Onyankopɔn siane wɔn a wɔdwene sɛ wɔyɛ
biribi ho, sɛ ɔbɛfa obi a ɔnnim hwee nyɛ sɛ ɔbɛyɛ Ne botaeɛ wɔ
wɔn abrabɔ mu. Ɛno ne deɛ yɛnya.
111 Onyankopɔn ka kyerɛɛ Paulo sɛ, “M’ahoɔden wie pɛyɛ wɔ
wo mmerɛyɛ mu. Me—m’ahoɔden bɛwie pɛyɛ paa berɛ a w’ayɛ
mmerɛ paa. Dodoɔ a wobɛtumi agyae wo ho ama Me yie na
mɛtumi de wo ayɛ adwuma. Dodoɔ a wobɛtumi ama wo werɛ
afiri wo nwomasua no, dodoɔ a wobɛtumi ama wo werɛ afiri
w’asɔrefekuo no, dodoɔ a ɛbɛma wo werɛ afiri wo nnoɔma na
w’agyae wo ho mu ama Me no, dodoɔ a mɛtumi de wo ayɛ
adwuma. Esiane sɛ woayɛ mmerɛ nti, mɛ—mɛyɛ Me Ara me
botaeɛ den.”
112 Onyankopɔn bɛtumi anya ahoɔden afiri mmerɛyɛ mu! Ɛno
nti na Ɔyɛ no berɛ biara. Berɛ a Ɔyii N’asuafoɔ no, deɛ wɔbɛsusu
ho no…
113 Ahobraseɛ a ɛwɔ Ɔno Ara ne Ba no mu berɛ a wɔwoo No
wɔ mmoa adididaka mu, ɛwɔ mmoa ɔsan mu, ɛwɔ nantwie dan
mu, na wɔde abɔmu ntoma akyekyere no! Hwɛ, na Ɔbɛtumi afiri
ahenfie aba. Na ɔbɛtumi nam Ɔsoro ntwronoo no so aba, ɛne ne
nyinaa…Ɔbɔfoɔ nkyea nyinaa. Nanso Ɔyii sɛ Kristo bɛyɛ yɛn
Nhwɛsoɔ, de ama yɛn, na ɔde No baae ahobraseɛ mu.
114 Wantete No wɔ wiase sukuu yi mu da, mmom Ɔnam Ɔno ara
Ne tumi so tetee No, de ma…sɛdeɛ Ɔbɛtumi de Ne ho ama, ɛnyɛ
nnipa adwene anaasɛ wiase ahoɔden, mmom ɔgyae Ne ho mu ma
Onyankopɔn tumi.
115 Na saa na yɛn yɛteɛ ɛnnɛ, yɛgyae yɛn ho mu ma ɛnnɛ wɔ
yɛn asɔrefekuo akɛseɛ ɛne tebea ahodoɔ mu. Yɛgyae yɛn ho mu
ma asɔrefekuo no, deɛ ɛsɛ sɛ wɔka, deɛ wɔn wɔka fa ho. Nanso
ɛno ne Onyankopɔn pɛ bɔ abira. Ɛsɛ sɛ yɛgyae yɛn ho mu ma
Onyankopɔn Honhom no na yɛkɔ baabi a Honhom no ka sɛ kɔ.
Ɛyɛ nokorɛ.
116 Onyankopɔn Hebrifoɔ sɛ yɛn, anaasɛ, Onyankopɔn asraafoɔ,
mmom, “akunini.” Yɛkenkan wɔ Hebrifoɔ Nwoma no mu, ti 11
ɛne nyiyimu 34 no.

…nyaa ahoɔmmerɛ mu ahoɔden,…
117 Na ɛsɛ sɛ wɔyɛ mmerɛ ansaana wɔn ho bɛtumi ayɛ wɔn den.
Wɔ wɔnmmerɛyɛ mu no na wɔn ho yɛɛ wɔn den. Mo amoretwerɛ
Twerɛnsɛm no ato hɔ no, wɔ hɔ, Hebrifoɔ 11:34. Ne nyinaa yɛ.
118 Biribi wɔ ha ɛkyekyere yɛn werɛ. Biribi wɔ ha a ɛhyɛ yɛn
nkuran. Ɔfiri mmerɛyɛ ɛne ahobraseɛ mu Onyankopɔn yi nnipa
no sɛ wɔnkɔsi N’Ahennie mfiri mu. Sɛ yɛkɔ Ɔsoro aheman mu a,
sɛ yɛgyina Onyankopɔn Animpa mu ɛne N’Asafo a, yɛbɛgyina wɔ

nnipa a wayɛ mmerɛ na wapo wɔn na ewiase ayi wɔn totwene,
na wɔ-nnim-hwee.
119 Ɛnyɛ nwanwa sɛ Onyankopɔn de yɛn totoo nnwammaa ho?
Odwan yɛ adeɛ a ɔnni mmoa paa. Biribiara nni hɔ a ne bammɔ
sua kyɛne odwan. Adanko tumi tummirika; opuro tumi foro dua;
ɔkraman tumi ka; gyata tumi tete; pɔnkɔ tumi to koti; anomaa
tumi tu fa wiem; nanso odwan deɛ ɔnni mmoa.
120 Na saa kwan no so na Onyankopɔn pɛ yɛn. Yɛhunu sɛ yɛsua
koraa, afei Onyankopɔn fa saa onipa no na ɔfiri aseɛ nnwono Ne
ho wɔ saa onipa no mu; ɔma ne nsa yɛ deɛ Onyankopɔn pɛ sɛ ne
nsa yɛ, ɔma n’ano ka deɛ Onyankopɔn ano bɛka; ɛfiri sɛ wɔnyɛ
ne dea, wɔyɛ Onyankopɔn dea. Ɔfiri aseɛ si suban, ɔfiri aseɛ fa
saa mmerɛyɛ yi na ɔyɛ Ɔno Ara Ne ho.
121 Ɔde yɛn ba asase so ha, ɛfiri sɛ afei…Wɔma yɛn nwomasua,
yɛyɛ nitefoɔ. Mo ahwɛ santene no, abusua santene no? Sɛ yɛfa,
ebia, te sɛ Habel, ɛfiri Habel mu na Set baaeɛ; Set abusua no
baae, baae bɛduruu Noa berɛ so, na wɔn nyinaa yɛ ahobraseɛfoɔ
akuafoɔ. Nanso Kain mma bɛyɛɛ nitefoɔ, onitefoɔ, wɔasua
nwoma, nnipa akɛseɛ, adansifoɔ, nnipa akɛseɛ.
122 Nanso na Onyankopɔn afa no ayɛ mmerɛ ɛna ahobraseɛ. Ɛno
ne sɛnea Onyankopɔn de wɔn yɛɛ adwuma. Ɛno ne Onyankopɔn
akwanya. Saa Onyankopɔn kwan no so na ɔnya yɛn, ɛyɛ berɛ a
yayɛ mmerɛ. Yɛnya biribi saa berɛ no. Yei hyɛ nkuran, sɛ ɛteɛ no,
’ɛfiri sɛ Onyankopɔn Ahennie no nyinaawasi no saa nnipa yinom
so. Afei sɛ wo duru saa kwan no so a afei wo—wo bɛtumi…wo
wɔ N’Ahennie mu.
123 Asɛm no ne, yɛn, sɛ…ɛnyɛ sɛ yɛyɛ mmerɛ dodo, asɛm no yɛ
sɛ yɛyɛ den dodo. Yɛyɛ—yɛyɛ—yɛyɛ den dodo. Ne nyinaa ne no.
Adeɛ no ne sɛ yɛn ani yɛ den-dodo. Ɛyɛ nokorɛ, yɛn ahoɔden wɔ
yɛn tiri mu. Yɛnim dodo. Onyankopɔn pɛ sɛ ɔyi ɛno firi yɛn mu.
Ɛyɛ nokorɛ. Yɛn ho yɛ den dodo, yɛn ho yɛ den dodo sɛ yɛbɛgyae
yɛn ho mu ama No. Yɛwɔ…Yɛn—yɛ gyae yɛn ho mu ma yɛn ho.
Ɛsɛ sɛ yɛdwene sɛ, “Ɛyɛ, afei, ɛha, me—mewɔ nyansa dodoɔ sɛ
me hunu!”
124 Meho yɛɛme nwanwa anadwokakra a abɛsene korɔ no berɛ a
namaame yareɛ, wɔ ayaresabea hɔ. Me kɔɔ…Na awuraa kumaa
bi wɔ hɔ a ne pono ɔdisoɔ…Sɛ saa awuraa kumaa no wɔ ha a,
wo de bɛkyɛ me, onuabaa. Ɔyɛ Kentuckini abaayewa kumaa bi a
ɔfiri fam hɔ, na yɛyɛ…na ɔno yɛ na-se-baa. Na merekasa kyerɛ
no saa anadwo no, me yere ɛna me, wɔ hɔ bɛyɛ anɔpa dɔnko.
Na ne kunu daa fam na ɔdaae; ɔkaa sɛ, “Momfiri ha! Wonyɛ wo
maame papa, sɛ ɛteɛ biara.” Na ɔpamoo no, ne kunu, firii dan
no mu, ɛfiri sɛ na ɔda pono no ano pɛɛ baabi a ayarehwɛfoɔ no,
obiara ntumi mma mu; na ɔrehwan nkorɔmo, wɔ fam hɔ. Enti
ɔnyanee no na ɔpamoo no.
125 Na ɔkɔ kasa kyerɛɛ hɔ. Me ne no kasaae faa Awurade ho, ɛne
deɛ ɛkeka ho. Na ɔkaa sɛ, “Ɛyɛ,” ɔkaa sɛ, “deɛ na menim nyinaa

ne sɛ na ɛyɛ dabodabo kɔn a ɛhyɛ bonto wira mu, anɔpa tutuutu,
meretwa wira na merenom bonto, ɛna deɛ ɛkeka ho te saa.” Ɔkaa
sɛ, “Nanso, meka kyerɛ wo,” ɔkaa sɛ, “papa somaa yɛn, obiara,
kɔɔ sukuu.” Na ɔkaa sɛ, “Yɛ daso ara nni nteaseɛ biara.”

Mesusuu sɛ, “Ɛyɛ, ebia ɛno ntira.”
126 Hwɛ, wo—wo ɛsɛ sɛ woyi wiase nnoɔma no firi wo ho. Afei,
mentae akyire sɛ obi nnim adeɛ no, ɛnyɛ—ɛnyɛ ɛno, nansomerebɔ
mmɔden adwene sɛ sɛ woduru baabi a wodwene sɛ wo—wonim
bebree kɔsi sɛ obiara nnim biribiara fa ho. Wo nimdeɛ no nyinaa
ɛyɛ mmerɛ tenten a ɛnyɛ—ɛntoto Onyankopɔn bɔhyɛ ahodoɔ no
aseɛ.
127 Ɛyɛ atenka ahodoɔ nnum na ɛdi yɛn soɔ, na saa atenka
ahodoɔ nnum no (hwɛ, ka hwɛ, atenka, hua, ɛna tie) ɛyɛ paa kɔsi
sɛ ɛsi Gyidie atenka no kwan. Afei sɛ wɔkotia Gyidie no a…
Na ɛbɛyɛ dɛn na wobɛhunu deɛ ɛyɛ nokorɛ? Ɛfiri sɛ Gyidie ne
Asɛm no bɛyɛ baako berɛ biara. Na afei sɛ—sɛ wo gyidie ne Asɛm
no bɔ abira a, anaasɛ wo dwene sɛ ɛyɛ saa a, ɛnneɛ na wo nni
Gyidie. Wowɔ asɛ-gyidie. Wowɔ anomdwa wɔ w’atenka mu, ɛfa
nwomasua bi a w’asua afa ho, anaasɛ biribi. Nanso sɛ wofiri ɛno
ho na wode wo ho to Gyidie so koraa a, na wɔbɛtumi asi Gyidie
wɔ Onyankopɔn Asɛm nko ara so (nokorɛ Gyidie).
128 Dɔkota bi ka kyerɛɛme berɛ bi sɛ, ɔkaa sɛ, “Megyedi, Billy, sɛ
saa nkurɔfoɔ no…sɛ wobɛka akyerɛ wɔn sɛ wɔnkɔ hɔ na wɔmfa
wɔn nsa nka saa dua no, saa dua no a, na wɔgyedii sɛ wɔn ho
bɛyɛ wɔn den, wɔn ho bɛyɛ wɔn den adekorɔ no ara.”
129 Mekaa sɛ, “Daabi, owura. Ɛrentumi, dɔkota, esiane adeɛ
baako yi nti, hwɛ, saa nkurɔfoɔ no nim sɛ ɛno yɛ dua kɛkɛ.Wɔnim
sɛ ahoɔden biara nni hɔ anaasɛ ahoɔden biara nni saa dua no
mu.”
130 Mmom onipa biara a ɔnni adwene mu haw no nim sɛ ɛno ne
Nyankopɔn teasefoɔ no Asɛm, sɛ mɛtumi de me gyidie asi ɛno so
na mahunu sɛ Ɛyɛ SƐDEƐ AWURADE SEƐ NIE! Na sɛ biribi ne
Ɛno bɔ abira a, ɛnneɛ mennye m’atenka no nni. Daabi, owura,
wo gyae no saa ara. Fa wo atenka foforɔ no kɔ, Gyidie atenka no.
131 Ne nyinaa yɛ, Onyankopɔn fa saa nkurɔfoɔ no de yɛ…Berɛ
a wɔnyɛ hwee no, wɔbɛgyae wɔn ho mu ama No.
132 D. L. Moody a ɔwɔ Chicago, na ɔwɔ Boston, na ɔyɛ
mpaboayɛfoɔ; onipa ketewa, ketekete bi, ɔsua, ɔmfa ne ho nto ne
ho so. Afei, momfa saa sukuu akɛseɛ yi a wɔwɔ no, Moody Sukuu
no wɔ soro hɔ, sɛ Dwight Moody bɛtumi asɔre bio na wahunu saa
sukuu no, adeɛ a ɛdikan a Dwight Moody bɛyɛ ne sɛ ɔbɛyi saa
sukuu no afiri hɔ.
133 Sɛ Martin Luta bɛtumi sɔre a, adeɛ a ɛdikan a ɔbɛyɛ ne sɛ
ɔbɛyi Luta kuo no afiri hɔ. John Wesley bɛyɛ adekorɔ no ara.
Saa nnipa no anhyɛ saa ekuo ahodoɔ no ase da, ɛyɛ nnipa no a
wɔdii wɔn akyi no, wɔn na wɔyɛeɛ.

134 Paulo anhyehyɛ asafo biara da, ɛfiri sɛ ɔkaa sɛ, ɔno ara,
“Mekorɔ akyiri no, momu nnipa binom bɛsɔre wɔ mo ntam,
wɔbɛka akontonkyesɛm.” Na ɛyɛ Paulo wuo akyi, ɛna ɔha
(anaasɛ mmienu) mfirinhyia akyiri no, na wɔyɛɛ Katolik asafo
no, ekuo a ɛdikan.
135 Nnipa sɔreeɛ! Na ɛyɛ Moody wuo akyi na wɔnyaa Moody
Sukuu no; naWesleywuo akyi no nawɔyɛɛWesley asafo no; Luta
wuo akyi no a wɔyɛɛ Luta asafo no. Onyankopɔn soma akunini;
na wɔasi…
136 Ɛnyɛ nwanwa sɛ Yesu kaa sɛ, “Mo—mo afasuo a waka ho
fitaa!” Ɔkaa sɛ, “Mo—mo kaa adiyifoɔ no damena ho, na mo na
mo de wɔn hyɛɛ mu hɔ!” Ɛyɛ nokorɛ.
137 Saa nnipa akɛseɛ yi sɔreeɛ; afei wɔsii nkaeɛdum de maa wɔn.
Mesusu sɛ, ɛte sɛ Dawid, “Ɔsomm Onyankopɔn yie ɛwɔ ɔno ara
n’awoɔ ntoatoasoɔ mu.” Enti ɛno ne kwan a ɛsɛ sɛ woyɛ no so.
Momma ekuo ahodoɔ no ɛne nnoɔma no nwɔ hɔ no, a, wɔntwe
wɔn ho mfiri mo ho.
138 Moody, mpaboayɛfoɔ ketewa no, na ɔyɛ mmerɛ. Na ɔyɛ
mmerɛyɛ nhwɛsoɔ. Adeɛ a ɛdikan a ɔkaaeɛ ne sɛ Moody yɛeɛ…
Na ɔnni nwomasua biara koraa, na ne kasa mmara no nyɛ koraa
ɛyɛ hu. Ɔbarima bi baa ne nkyɛn prɛko ɛna ɔkaa sɛ, “Owura
Moody,” ɔkaa sɛ, “wo kasa mmara no ne adeɛ a ɛnyɛ koraa a
mate pɛn wɔ m’abrabɔ mu.”
139 Ɔkaa sɛ, “Mede deɛ mennim hwee no retwe akra, ɛdeɛn na
wo de wo nwomasua ɛyɛ?” Mesusu sɛ na ɛno yɛ mmuaeɛ papa.
Nokorɛ na ɛyɛ!
140 Na afei, wobɛyɛ saa Sukuu no ba, nokorɛni ɛsɛ sɛ woyɛ
nwomanimfoɔ hyɛmm. Ɛyɛ nokorɛ. [Onuabarima bi ka sɛ,
“Ɔdane no!”—Ɔs.] Afei, aane, wɔn “wɔdane no” ɛyɛ nokorɛ,
wɔsane kɔ kwan foforɔ no so.
141 Ɛno ne deɛ nnipa yɛ. Berɛ a mekaa saa wɔ me nkransɛm no
mfitiaseɛ no…Sɛ anka Kristofoɔ rebrɛ wɔn ho ase na wɔahwie
wɔn mu de ahwehwɛ Nyankopɔn mu kwan bebree no, wɔbɔ
mmɔden si wɔn ho wɔ nimdeɛ a efie-ayɛ, anaasɛ mfidiedwuma
nimdeɛ sukuu, anaasɛ biribi, a ɛpamo wɔn firi Onyankopɔn ho
kɔ akyirikyiri sene deɛ na wɔteɛ berɛ a wɔfirii aseɛ no.
142 Ɛno ne deɛ meredwene fa saa afɔrebukyia anim frɛ a nnipa
ayɛ no ho. Wode no ba mu, na berɛ a ɛdi hɔ no ɛyɛ den mprɛ
du sɛ wode no bɛba akyire bio. Ma no ntena ase na ɔntie kɔsi sɛ
Onyankopɔn ayɛ biribi ama no!Na afeima nommra na ɔmpaemu
nka, na ɔnsɔre, a ɔrefrɛ Awurade Din. Ɛyɛ nokorɛ.
143 MonhyɛMoody nso, ɔyɛmmerɛwɔ nwomasuamu, ɔyɛmmerɛ
wɔ kasa mu, ɔsu fa ne hwene mu. Na merekenkan n’abakɔsɛm
da bi, “Ɔsui faa ne hwene mu, hwene mu tebea.” Honam mu
ketewa, obi a ɔwɔ atipa, ano nwi sensɛne hɔ ne…?…; onipa
tiatia, ketewa, korokorowa. Honam mu no, na ɔyɛ honam mu

ni a wasɛe. Enti na ɔnni biribiara gyesɛ mmerɛyɛ daa. Nanso
Onyankopɔn de no yɛɛ adwuma wosoo wiase wɔ ne da mu!
144 Dakoro bi ɔtwerɛfoɔ bi kɔɔ ne nhyiamu ase (na merekenkan),
na atwerɛfoɔ, na wɔretwerɛ afa deɛ saa onipa yi teɛ (onipa kɛseɛ,
obi a ɔyɛ kɛseɛ).
145 Ɛhefa na saa nkyerewa no a yɛde dum tape no wɔ? Ɛne yei
anaa? Ɛsɛ mesɔ ɛno mu wɔ hɔ.
146 A—a onipa kɛseɛ, Moody na ɔyɛ. Na ɔyɛ nnipa papa. Na
enti ɔtumi twetwe nnipa adwene, ɔma wɔn ani gye biribi ho.
Enti ɔtwerɛfoɔ bi kɔɔ Owura Moody nkyɛn na ɔkaa sɛ…ɔkɔɔ
nhyiamu no ase sɛ ɔretwerɛ afa deɛ saa ade kɛseɛ no-teɛ…
147 Berɛ a nsɛntwerɛni no kɔɔe na ɔkɔkaa asɛm bi faa
ɔsɛmpakani kɛseɛ foforɔ bi ho no, ɛnkyɛree, ɔkaa sɛ, “Saa onipa
no ano ate. Ɔyɛ Dɔkota wɔ Nyamesom mu adesua mu. Ɔde kasa
mmara papa paa a mate pɛn na ɛyɛ adwuma. Ɔkora nnipa no wɔ
ne nimdeɛ wɔ adwene ne nneyɛɛ mu. Ɔma nnipa no ani gye ho.”
148 “Dwight Moody,” berɛ a nsɛntwerɛni no kɔɔ hɔ no, ɔkaa sɛ,
“Menhunu deɛ ɛwɔ ne mu a ɛtwe adwene ma obiara.” Ɔkaa sɛ,
“Adeɛ a ɛdikan, ne ho yɛ tan sɛdeɛ ɔbɛtumi ayɛ. Adeɛ a ɛtɔsoɔ,
ɔyɛ honammu haw. Adeɛ a ɛdisoɔ” ɔkaa sɛ “ɔyɛ, ɔnni nwomasua
biara. Ne kasa mmara nyɛ koraa a mate pɛn!” Na ɔkaa sɛ, “Ɔsu
fa ne hwene mu ɛna ɔhome foofoo berɛ a ɔreka asɛm no.” Na
ɔkaa sɛ, “Menhunu biribiarawɔDwightMoodymu a ɛtwe obiara
adwene.”
149 Owura Moody nyaa asɛm no. Ɔkenkanee, asɛ deɛ ɔde
kyekyeree ne ho, ɔkaa sɛ, “Nokorɛni daabi; ɛyɛ Onyankopɔn.
Nokorɛ! Nnipa remma nhunu Dwight Moody, wɔrebɛhu
Onyankopɔn.”
150 Nnipa no mfa ho sɛnea wodi adanseɛ dodo, wɔpɛ adekann bi
wɔ w’abrabɔ mu a ɛkyerɛ sɛ Onyankopɔn asɔ wo mu. Ma monyɛ
Mɛtɔdis, Baptis, Pentekoste, deɛ wo teɛ biara, wɔpɛ sɛ wɔhunu
Onyankopɔn. Ɛyɛ nokorɛ, nnipa a wɔfiri…nnipa akɛseɛ, nnipa
a wɔayɛ mmerɛ na wɔhunu wɔn mmerɛyɛ.
151 Monhwɛ Mose, abranteɛ onipa nimdefoɔ no. Oh, na ɔyɛ
nimdefoɔ. Nawatete nowɔMisraimfoɔ no nyansa nyinaamu kɔsi
sɛ ɔtumi kyerɛkyerɛ Hebrifoɔ. Na ɔtumi kyerɛkyerɛ Misraimfoɔ
no. Na ɔtumi kyerɛkyerɛ obiara, ɛfiri sɛ na Mose yɛ nnipa kɛseɛ,
a n’ani ate. Oh, na ɔyɛ onipa a ɔwɔ tumi.
152 Ɛwɔ Cecil DeMille adwene mu no, berɛ a—berɛ a ɔnyaa
Mmaransɛm Du No bɔɔeɛ no, na ɔnyaa saa ɔbarima yi baaeɛ
na…Me werɛ afiri ɔbarima no din a ɔyɛɛ Mose fa bi wɔ hɔ no,
ɔyɛkyerɛfoɔ bi, nanso ɔbarima kakraka kɛseɛ ɔwɔ akodeɛ kɛseɛ
ɛna ahoɔden. Na Mose yɛ ebia saa onipa no bi te saa.
153 Yɛnim sɛ na ne ho yɛ den ɛna watete no yie, enti ɔno ara
fa too ne ho so, berɛ a ɔhunu deɛ ɛhia wɔ da no mu. (Oh, ma
Onyankopɔn mma yei nwura mu yie!) Ɔhunuu da no ahiadeɛ

no, Mose de ne nimdeɛ tumi ɛna ne nimdeɛ sɛ ɛsɛ sɛ ɔyɛ…Na
ɔyɛ onipa a n’ani ateɛ. Na ɔyɛ Farao a ɔreba. Na ɔwɔ adwene
mu adesua. Na ɔwɔ—ɔwɔ tumi. Na ɔwɔ honam mu ahoɔden. Na
ɔwɔ—ɔwɔ biribiara. Enti ɔkaa sɛ, “Masiesie me ho yie. Menim
biribiara. Na sɛ onipa bi wɔ asase no so a ɔbɛtumi ayɛ a, ɛyɛ me
a. Enti, mene dɔn nomu onipa no enti mɛfiri adi.” Na ɔpuee kɔdii
dwuma a na ɛyɛ ɛna ɛwɔ Onyankopɔn pɛ mu, na ɔde ne honam
mu nimdeɛmaae. Na Onyankopɔn poo no! Na ɔrentumimfa adeɛ
baako mpo a Mose nyaaeɛ nyɛ adwuma.
154 Ɔrentumimfa nyɛ adwuma afei, anaasɛ Ɔno…ɛnaƆrentumi
mfa nyɛ adwuma seesei. Onyankopɔn rentumimfa yɛn honammu
nimdeɛ nyɛ adwuma. Ɛsɛ sɛ yɛyi yɛn ho ɛne yɛn nimdeɛ firi kwan
no mu, na yɛ gyae mu ma Onyankopɔn pɛ ɛne ne tumi.
155 Ka sɛ, “Ɛyɛ, onuabarima, mɛtumi aka asɛm no.” Ɔrentumi
mfa ɛno nyɛ adwuma mmerɛ tenten a wo bɛtumi aka asɛm no.
“Ne nyinaa yɛ, mɛtumi ayɛ yei, mɛtumi ayɛ sɛɛ.” Worentumi nyɛ
hwee. Ɛyɛ, afei Onyankopɔn rentumi mfa nyɛ adwuma. Nanso sɛ
wobɛgyae wo ho mu ama Onyankopɔn na wama No ayɛ a!
156 Woka sɛ, “Ɛyɛ, Onuabarima Branham, menim. Meyɛ
ɔkyerɛkyerɛfoɔ.” Ɛyɛ, mmerɛ tenten a woyɛ ɔkyerɛkyerɛfoɔ no,
adɛn, Ɔrenkɔ akyirikyiri paa. Mmom Honhom Kronkron no ne
yɛn Kyerɛkyerɛfoɔ. Nokorɛ, Ɛyɛ! Onyankopɔn somaa Honhom
Kronkron no sɛ ɔnyɛ Kyerɛkyerɛfoɔ wɔ Asafo no so.
157 Nnipa bi kɔ sukuu mfirinhyia pii ɛne mfirinhyia pii ɛne
mfirinhyia pii. Ɛdeɛn na wɔyɛ? Wɔrekenkan nnoɔma afiri
Abansoro dan no mu, na enti (oh, ɛno yɛ papa) wo deɛ fa Ɔman
no Kwasiada sukuu adesua no. Me nni biribiara tia ɛno. Ɛno
yɛ Onyankopɔn Nsɛm, ɛne nnoɔma, mmom wɔde nimdeɛ na
ahyehyɛ! Ɛsɛ sɛ ɛnam tumi ɛne Kristo wusɔreɛ so na ɛba, na
worentumi mfa wo ho nto wo honam mu nimdeɛ so.
158 Enti, Mose, saa aberanteɛ, fɛɛfɛ ɔbranee yi a ne ho yɛ den,
nimdefoɔ, ɔtenaa ase sɛ ɔbɛyɛ adwuma papa; nanso Onyankopɔn,
nokorɛ ni ɔrentumi mfa nyɛ adwuma. Ɔrentumi mfa ne honam
mu nimdeɛ nyɛ adwuma.
159 Na yɛrentumi…Ɛnyɛ ɛnnɛ, sɛ yɛrentumi…Onyankopɔn
rentumi mfa yɛn honam mu nimdeɛ nyɛ adwuma.
160 Nanso adeɛ baako bi wɔ hɔ a na Mose wɔ a mani gye ho,
na ɔwɔ nyansa dodoɔ a ɔde bɛhunu sɛ wadaadaa no. Yɛnni. Ne
nyinaa ne no. “Yɛbɛyɛ asɔrefekuo foforɔ. Yɛbɛnya obi foforɔ
a ɔwɔ ayaresa akyɛdeɛ, anaasɛ biribi,” Pentekostefoɔ no, mo
ahu. Mohu? Yɛn—yɛnnim dodo sɛ yɛbɛhunu sɛ wadaadaa yɛn.
Pentekoste asafo no, Assemblies of God, United no, wɔn a aka
no, asɛ wɔnni nimdeɛ sɛ wɔbɛhunu sɛ wadaadaa wɔn. Halleluya!
Oh, mɛnya a anka nɛtumi ama yei afam. Wadaadaa wɔn. Asafo
asɔrekuo no wadaadaa wɔn! Ɛyɛ adekorɔ sɛdeɛ United States
yi wadaadaa wɔn no, wɔrewosoɔ na wɔsuro, na topaeɛ hyeaman
sensɛne nohoa ma wɔn, wɔnim sɛ wasa afiri hɔ na wɔn abrabɔ

pono no abue kɔ amanehunukrom. Na wadaadaa wɔn, Honhom
no afiri wɔn mu. Ɛsɛ monunu nnua mu sɛ mobɛnya mmeranteɛ
akɔ asraafoɔ no mu; wɔhunuu deɛ ɛkɔɔso wɔ foforɔ baako no mu.
Wadaadaa yɛn! Wadaadaa asafo no. Wɔnim saa.
161 Mose hunuu saa, afei na ɔnim dodo…Onyankopɔn de no
sane kɔɔ akyire, wɔ serɛ no so, sɛ ɔbɛsua nnipa mmerɛyɛ bi. Ɔde
no sane kɔɔ akyire sɛ ɔbɛkyerɛ no deɛ ne nyinaa teɛ. Enti ɔsuaa
no yie! Oh, me, ɔnyaa adesua bi pɛn! Na ɛsɛ sɛ Onyankopɔn
ne no nya berɛ wɔ akyire hɔ! Monim, Mose na ɔwɔ abufuo; na
Onyankopɔn maa no yere a ɔde Sipora, na ɔwɔ baako, nso. Enti
mesusu sɛ na biribiara nyɛ anisɔ wɔ serɛ no akyi berɛ kakra, berɛ
a wɔn baanu abufuo traa so berɛ korɔ no ara mu.
162 Mesusu sɛ n’adwene mu nimdeɛ fa sɛnea ɛsɛ sɛ adwene mu
adesua si tenetene nnipa anyɛ papa pii, ɛfiri sɛ, berɛ a na ɔnam
ne kwan so rekɔ Misraim no, mehunuu Sipora sɛ ɔdaso ara wɔ
abufuo. Ɔtwaa ne babarima no dua na ɔto twenee Mose anim,
ɔkaa sɛ, “Woyɛ mogya kunu ma me.”
163 Na Onyankopɔn bo fuu no paa sɛ Ɔno…ɔhwɛɛ no wɔ
ahɔhodan no mu, sɛ anka Ɔtumi hunuu no a anka Ɔkumm no.
Mesusu sɛ na nnoɔma kakra bi wɔ hɔ a na ɛsɛ sɛ Onyankopɔn
kyerɛkyerɛ no wɔ akyire hɔ, hwɛ, sɛ ɔyɛ onipa. Ne nyansa nyinaa
a ɛwɔ Misraim ɛne ne tumi nyinaa nimdeɛ, Onyankopɔn rentumi
mfa wɔn mu baako nyɛ adwuma.
164 Woba, bɛka sɛ, “Afei, Awurade, makɔ sukuu mfirinhyia
aduannan seesei, meyɛ a—meyɛ adwene mu nimdeɛ adesuani.
Mɛtumi ati saa Twerɛ Kronkron no mu berɛ a m’ani akata.”
Onyankopɔn rentumi mfa ɛno nyɛ adwuma. Wohu? Daabi.
165 “Oh, mewɔ asafo kɛseɛ paa a ɛwɔ ɔman no mu. Me—me
ne ɔno…Meyɛ yei, Awurade. Oh, meyɛ Pentekosteni. Me…
Animuonyam nka Onyankopɔn! Menyaa Honhom Kronkron no
anadwo foforɔ no. Halleluya! Wobɛma me ayɛ sɛɛ-ɛne-sɛɛ.”
Onyankopɔn rentumi mfa ɛno nyɛ adwuma. Daabi!
166 Berɛ biara a wɔbɛdaadaa woɔ na wohunu sɛ wadaadaa wo a,
na afei wosane wakyi na wobrɛ wo ho ase a. Woyɛ merɛ, wohunu
sɛ woyɛ onipa. Na wo nimdeɛ no mu biara nni hɔ a ɔbɛtumi ayɛ
a…Onyankopɔn rentumi mfa nnipa mmerɛyɛ nyɛ adwuma da;
Onyankopɔn ɔnam nnipa mmerɛyɛ so hwie Ɔno ara ne ho gu wo
mu, afei Ɔde Ne ho yɛ adwuma.Wobɛyɛ adeyɔdeɛ. Nokorɛni! Ɛsɛ
sɛ woyi wo ho firi kwan no mu.
167 Mose, oh, ɔsuaaeɛ, ɔsuaa nnipa mmerɛyɛ papa paa. Ɔsuaa no
yie, kɔsii sɛ, berɛ a Onyankopɔn frɛɛ no no, ɔnyaa mmerɛyɛ nson
a na ɔtumi de gye akyinyeɛ tia Onyankopɔn frɛ. Woasua adeɛ pɛn
wɔ Eksodɔs ne fa a ɛdikan no, mmerɛyɛ nson no? Me—matwerɛ
no wɔ ha. Mepɛ sɛ motie wɔn. Mmerɛyɛ a ɛdikan a na ɔwɔ no na
ɛyɛ nkransɛm a ɛnni hɔ. Mmerɛyɛ a ɛtɔso mmienu na ɛyɛ tumi a
ɛnni hɔ. Mmerɛyɛ a ɛtɔso mmiɛnsa a na ɔwɔ na n’ano nteeɛ. Deɛ

ɛtɔso nnan na ɛyɛ sɛ ɔresesa. Deɛ ɛtɔso nnum na ɛyɛ nkonimdie.
Na deɛ ɛtɔso nsia na ɛyɛ sɛ wɔbɛgye no ato mu.
168 Afei, fa wo deɛ toto ɔno ne deɛ ho na hwɛ sɛ wobɛtumi de ɛno
aba a, hwɛ sɛ wobɛtumi ayɛ mmerɛ sɛdeɛ na ɔteɛ no a. “Awurade,
me—menyɛ papa. Mentumi nkasa. Me—me—mekumm Misraim
ni. Mentumi nsane nkɔ m’akyi. Oh, biribiara! Wɔrennye me.
Menni nkransɛm biara. Mewɔ…Mentumi nkasa. Na me—meyɛ
nyaa wɔ kasa mu.” Na hwɛ sɛnea na ɔteɛ? Na ɔnyɛ biribiara!
Onuabarima, na wanya nsiesie. Aane, Onyankopɔn bɛtumi de no
ayɛ adwuma afei akyire yi a na wasiesie no no. Wohu? Aane.
169 Ɛno yɛ…Ɔbɛtumi de yɛn ayɛ adwuma akyire yi wasiesie
yɛn no, de ahunu sɛ “Me Ph.D. ɛne LL.D. ɛne mmienu L.D.,”
anaasɛ deɛ ɛteɛ biara, “m’abodin nyinaa nyɛ hwee.” Onyankopɔn
rentumi mfa wɔn nyɛ adwuma!
170 “Ɛyɛ, meyɛ Assembly of God. Meyɛ Oneness. Meyɛ Baptisni.
Meyɛ Prɛsbiteriani.” Onyankopɔn rentumi mfa ɛno nyɛ adwuma
ketekete koraa! Ntɛmntɛmso sɛ wofiri ho, ɛyɛ, ɛbɛyɛ sɛ wo—wo
bɛ—wobɛ gyae wo ho mu ama Onyankopɔn.
171 Te sɛ deɛ na odiyifoɔ no teɛ no, ɔkaa sɛ, “Me yɛ onipa a mano
ho nteɛ, na mete nnipa a wɔn ho nteɛ mu.” Na Ɔbɔfoɔ no kɔɔe
na ɔkɔfaa a—a daban, na ɔkɔɔ afɔrebukyia no anim na ɔyii ogya
nsramma na ɔde kaa n’ano. Afei ɔteaa mu, “Awurade, me nie;
soma me.” Aane, akyire yi a ɔhunuu sɛ ɔno…Mpo ɔyɛ odiyifoɔ
no, na ɔwɔ ano a ɛho nteɛ.
172 Sɛ yɛbɛtumi ahunu sɛ yɛyɛ—yɛnyɛ hwee, sɛ wonyɛ hwee,
woyɛ asase so dɔteɛ…Onyankopɔn rentumi mfa wo nyɛ
adwuma…Aane, wo suahunu-…Wommerɛyɛ nyinaa ɛneMose
deɛ nyɛ pɛ.’ Na ɔwɔ mmerɛyɛ ahodoɔ nsia wɔ ha, na wasua nnipa
mmerɛyɛ.
173 Afei monhwɛ nsonsonoeɛ a ɛwɔ saa Mose a ɔrehyia
Onyankopɔn, ɛnaMose a ɔrehwɛ ɔno…?…te sɛ ɛnnɛ. Ɔkaa sɛ,
“Ka sɛ, yɛhia sɛɛ-ɛne-sɛɛ! Yɛhia ɔhyewbɔ wɔ asase no so. Mɛka
deɛ merebɛyɛ akyerɛ mo, merekɔ makyi na masua adeɛ kɔsi sɛ
mɛnya me Bachelor of Art. Uh-huh! Meresane akɔ m’akyi na
masua adeɛ kɔsi sɛ wɔbɛtumi ahyɛ me sɔfoɔ sɛ LL.D. Merebɛsua
akekan. Mɛyɛ yei nyinaa, afei mɛpue na mayɛ ‘dɔn no mu onipa.’
Mɛtwitwiri saa mmeranteɛ yi nyinaa a wɔfirii aseɛ wɔ ha yi
ho.” Oh, onuabarima! “Mɛnya dan a ɛyɛ dɔlla-ɔpepem-mmiɛnsa.
Mɛnya Cadillac dummienu amame ho. Na…”Oh, onuabarima!
Anka wobɛtumi—anka worenhyɛ aseɛ, ’ɛfiri sɛ mfitiaseɛ no ara
wadaadaa wo ho dada, wo hu. Nanso ɔhaw a ɛwɔ mu ne sɛ
wɔnnim!
174 Wɔsusu sɛ ɛsɛ sɛ wonya nwi a akontonokontono na wohyɛ
atadeɛ tenten na woka sɛ, “Ah-men,” ɛyɛ fɛ paa, ɛne ne nyinaa
te sei, na woyɛ ɔhenebabarima. Ɛno yɛ ɔbaa abaduaba!

Onyankopɔn pɛ mmarima, nyame mmarima, mmarima a
wɔtumi woso wɔn ho!

175 Nanso ɛnnɛ yɛpɛ Holiwud, yɛpɛ biribi a—a ɛbɛyɛfɛ ama
aniwa no, yɛpɛ biribi a ɔbɛtumi akasa nimdeɛ mu sɛ ɔbɛtumi
ama yɛn ada simma nnum berɛ a ɔno…wɔ Kwasiada anɔpa.
176 Onyankopɔn pɛ ntetemufoɔ awɔbɛsoma te sɛ anyinam a ateɛ,
wɔbɛbu bɔne fɔ akɔ nhini no mu, ɛyɛ nokorɛ, watu aseɛ.
177 Nanso yɛyɛ…yɛpɛ yɛn nimdefoɔ ahwɛfoɔ. Nnipa dodoɔ no
pɛ ahwɛfoɔ a wɔbɔ hwerɛma, obi ka sɛ, “Aane, ɔdɔfoɔ.”

Onyankopɔn pɛ agradaa denden! Aane, owura.
178 Wɔbobɔ wɔn akyi, na saa tiri nwi tiatia no na wakeka wɔn
anim, ɛne biribiara a ɛka ho, na wɔhyɛ ntaadeɛ a wɔhwie wɔn
guu mu, na ne nyinaa te saa, na wɔnka asɛm mfa ho.
179 Ɔbarima kɛseɛ bi frɛɛ me baa ne ɔfese ha, ɛnyɛ ne ɔfese, na
dwuma ɔfese, wɔ ha a ɛnkyɛree koraa, ɔkaa sɛ, “Mepɛ sɛ me de
nsa gu wo so sɛ wobɛma saa adeɛ no agyae!”

Mekaa sɛ, “Monnnyɛ. Monnnyɛ. Daabi, owura.”
180 Sɛ wogyae saa a, wogyae Nkransɛm no mu, wo gyae
Onyankopɔn mu sɛ woyɛ saa a. Aane, owura. Yɛmpɛ ɛno mu
biara.
181 Onyankopɔn dii yaw maa Mose ɔne ne mmerɛyɛ nyinaa
no, ɔkaa sɛ, “Mose kumaa hiani, biribi—biribi nokorɛ ato wo,
wohwee ase firii w’abodin ho. Oh, me! Ɛha, aane, na woyɛ onipa
kɛseɛ, adwene mu nimdeɛ, na biribiara nni hɔ a ɛbɛsi wo kwan.
Onuabarima, na wowɔ wo Ph.D.’s ɛne LL.D.’s, ɛne biribiara a
aka, na afei ɛha naworepaemu ka sɛ wonyɛ hwee, worentumi nyɛ
biribi. Woyɛ—woyɛ merɛ ara sɛ”? Daabi! Onyankopɔn anni yaw
amma no. Onyankopɔn anhu no mmɔbɔ da. Onyankopɔn siesiee
no firii saa nnoɔma no nyinaa ho, Wanni yaw amma no.
182 Mmom yɛhunu, sɛ moretwerɛ ato hɔ a, Eksodɔs 4:14, “Ɔno
Onyankopɔn bofuu no.” Onyankopɔn anni yaw amma no ’esiane
sɛ na ɔyɛ mmerɛ.
183 Wo ka sɛ, “O Awurade, menya atenka bɔne paa, Mennye nni
sɛ mɛtumi ayɛ.” Onyankopɔn renni yaw mma wo, ɔnya atenka
sɛ ɔmɔ wo kakra. Mohu? Mohu? Nokorɛ. Onyankopɔn renni yaw
mma wo, Ɔno—Ɔno nebo fu wo. Woreba tebea bi mu a afei na
Ɔbɛtumi de wo ayɛ adwuma. Aane.
184 Mose renya ahosiesie, Onyankopɔn bɛtumi de no ayɛ
adwuma. Ɔnyaa nsiesie no, afei na wafiri nnipa nimdeɛ ho, na
ɔnni biribiara a ɔbɛtumi de ne ho ato so saa berɛ no, ’ɛfiri sɛ na—
na wasiesie ne ho awie ama ɔsom no.
185 Onyankopɔn kaa sɛ, “Mfirinhyia aduannan wɔ ha manya wo
ne Sipora rekasa gyegyeegye na morekɔ soɔ wɔ serɛ yi so ha, sɛ
wobɛtumi ahunu sɛ nnipa mmerɛyɛ bi wɔ hɔ anaasɛ ɛnyɛ, baabi
a wogyina hɔ sɛ ɔberempɔn kɛseɛ, ‘Alloo, Dɔkota Mose. Me ma
wo akye, Ɔsɔfoɔ, Owura. Aane, owura. Mose, wo ne ɔberempɔn a
woreba no. Yɛn nyinaa…Yɛn nyinaa dwene wo ho.’ Afei wowɔ

serɛ yi so ha wo ne nnwan kuo ɛne ɔyere a n’akoma wɔ-soro.”
Wohu? Ɛno wie no koraa. Aane, owura. Mose ɔwɔ tebea a ɛnyɛ
koraa mu, nanso Ɔkaa sɛ, “Afei mɛtumi de wo ayɛ adwuma, sɛ
wohunu sɛ wonyɛ hwee a. Afei foro bra nkyɛkyerɛ a ɛrehyeɛ no
ho, mepɛ sɛ mesoma wo kɔ fam hɔ.” Oh, me!
186 Onyankopɔn, ma yɛn biribi te saa, ma yɛn mmerɛyɛ bi paa.
Ɛno ne deɛ yɛhia, ebinom a wayɛ mmerɛ. Nokorɛ!
187 Na ɛyɛ Yakob, monim. Yakob susuu sɛ na ɔyɛ abranteɛ kɛseɛ
berɛ bi, monim, na ɔtumi sisi na wafa ne ho adi. Ɔkɔɔe na ɔde dua
kɔtoo baabi a na-se-barima nnwammaa ɛna anantwie anyinsɛn,
na wadane wɔn ayɛ nwammaa nsensannsensan, na berɛ a wɔrekɔ
nom nsuo no. Na, adeɛ a ɛdikan a wonim, Yakob bɛyɛɛ onipa
kɛseɛ. Nokorɛ. Na ɔyɛ a…“Wɔfrɛɛ noYakob paa,mfomsoɔ biara
nni ho,” Esau kaa sɛ, “na ɔyɛ ‘ɔtorofoɔ’ ne nyinaa yɛ.” Enti na
ɔyɛ daadaafoɔ. Ɔreba yie, ɔrenya ne ho, ɔnyaa nyɛmmoa pii ɛna
yerenom ɛna anantwie ɛna anantwibedeɛ, ɛne—ɛne biribiara,
ɔnyaa biribiara.
188 Mmom anadwo bi (oh, me!) berɛ a ɔduruu asuo ketewa bi
ho no berɛ bi, na ɔrekɔ twa, ɔbɛduruu baabi a Ɔbɔfoɔ bi sɔɔ ne
mu. Onuabarima, Yakob dada sɔɔ mu anadwo mu no. Ɔsɔɔ mu
nokorɛ mu berɛ tenten. Nanso berɛ a ɔgyaee ne ho mu no, berɛ a
ɔyɛɛ mmerɛ no na ɔntumi nkora so bio…
189 O Nyankopɔn, ma asafo no nya saa, nkɔ duru…sɛ asafo no
nnuru baabi a ɔrentumi nkora ne honam mu nimdeɛ bio, mmom
ɛsɛ sɛ ɔde ma Onyankopɔn. Momma Mɛtɔdisfoɔ ani nwu wɔn ho
sɛ wɔyɛ Mɛtɔdisfoɔ. Momma Baptisfoɔ ɛne Pentekostefoɔ no ani
nwu wɔn ho, na wɔngyae sɛ wɔkura mu, na wɔngyae wɔn ho mu
mma Honhom no.
190 Na ɛyɛ saa berɛ no na Yakob abɛyɛ “Onyankopɔn babarima
ɔhene.” Twerɛ Kronkron no kaa sɛ ɔbɛyɛɛ “ɔhenebabarima,” na
wɔsesaa ne din. Wohu? Na—na, monkae, na ɔyɛ hoɔdenfoɔ kɛseɛ
wɔ fa sei, nimdeɛ mu tumfoɔ; nanso na ɔwɔ fa foforɔ no na ɔyɛ
ɔhenebabarima a ɔretɔ gusoɔ, wayɛ mmerɛ na wahodwo, nanso
na ɔwɔ tumi wɔ Onyankopɔn anim.
191 Aane, wobɛtumi…Wo kuo no mu bɛtumi atete asiniasini.
Wo dibea kɛseɛ wɔ mpɔtamu hɔ, ebia woyɛ “tete-kwanso anene”
ɛfiri hɔ rekɔ, wɔmpɔtam hɔ. Ɛno bɛtumi ayɛ nokorɛ. Nansomɛka
akyerɛ wo, wobɛnya tumi wɔ Nyankopɔn nkyɛn. Mɛpɛ sɛ mɛyɛ
saa. Mɛfa saa kwan no so berɛ biara.
192 Asuafoɔ no sane kɔɔe na wɔdii ahurisie ɛfiri sɛ na wɔn ani
agye sɛ wɔkanee wɔn sɛ wafata sɛ wɔasoa Yesu ahohora Ne nti.
Nokorɛ! Wɔbɛfrɛ wo “amunimuni-kronkron.”
193 Firi saa beaɛ hɔ berɛ baako, ma no ntete. Sane wo ho firi
wo, “Ɛyɛ, ka sɛ, meyɛ Mɛtɔdisni,” anaasɛ “Prɛsbiteriani” anaasɛ
“Meyɛ Assemblies,” “Meyɛ Oneness, meyɛ papa sɛdeɛ wo teɛ no.”
Ne nyinaa yɛ. Wo deɛ firi ɛno mu berɛ baako, ma kwan. Nya ne
nyinaa…

194 Ma ɔbɔfoɔ no nsɔ wo mu berɛ baako, Awurade bɔfoɔ no a
ɔde Nkransɛm no Nokorɛ no bɛbrɛ wo no. Ma no nsɔ wo mu
berɛ baako, wo bɛbrɛ wo ho ase ama asubɔ ɛwɔ Yesu Din mu,
wobɛbre wo ho ase akɔ deɛ aka no nyinaa Mu. Aane, wobɛyɛ,
nokorɛ wobɛyɛ. Aane, wobɛ—wowerɛ bɛfiri saa nimdeɛ yinom
nyinaa.
195 Nna kakra a abɛsene korɔ, nnamfonom nkumaa dɛɛdɛ no
mu baako a mewɔ, onipa papa bi, ka kyerɛɛ me sɛ, merefiri dan
no mu berɛ a medii nkɔmmɔ no akyi, wafiri dan no mu, ɔkaa
sɛ, “Onuabarima Branham…” Na saa nnipa yi ayɛ me sikasɛm
mu ɔkyitaefoɔ baako wɔ nhyiamu no ase abɔntene hɔ. Me duruu
baabi a namennim sɛneamerekɔ yɛ biribi no, medemewerɛ ahyɛ
Onyankopɔn mu; saa nnipa yi bɛtua afiri hɔ. Aane, ɔyɛ nnipa
papa! Na saa onipa yi tuu kwan ɛna ɔfirii kuro kɛseɛ bi mu
baaeɛ, wɔ ha anadwo kakra a abɛsene korɔ, na ɔbɛgyinaa dan no
mu ɛna ɔka kyerɛɛ me sɛ, anwummerɛ bi, ɔkaa sɛ, “Onuabarima
Branham,” ɔkaa sɛ, “Mepɛ sɛ meka biribi baako.” Ɔkaa sɛ,
“Onipa biara nni hɔ gyesɛ deɛ ɔdɔ wo a menim.”

Mekaa sɛ, “M’ani agye paa ama saa.”
196 Ɔkaa sɛ, “Onuabarima Branham, adeɛ baako pɛ na ɛwɔ hɔ,
mfomsoɔ baako pɛ.”

Me kaa sɛ, “Ɛdeɛn ne no, onuabaa?”
197 Ɔkaa sɛ, “Ɛyɛ, adeɛ baako ne yei, Onuabarima Branham, sɛ
wobɛgyaegyae saa Nkyerɛkyerɛ no mu kakra a wo wɔ no,” ɔkaa
sɛ, “ekuo biara bɛgye wo.”
198 Mehunuu ɛhɔ ara, medwenee sɛ…Mekaa sɛ, “Nkyerɛkyerɛ
bɛn, onuabaa?”

Na ɔkaa sɛ, “Oh, saa asubɔ no wɔ Yesu Din mu.”
199 “Oh!” Mekaa sɛ, “Nanso, onuabaa, worentumi nhwehwɛ me
sɛ mɛgyaegyae Nyankopɔn Asɛm no mu na madaso ara ayɛ
Onyankopɔn akoa.”
200 Na ɔkaa sɛ, “Ɛyɛ, ɛha, asɔfoɔ pii wɔ ha a meregyina ama wɔn
wɔ saa kuro kɛseɛ yi mu.” Ɔkaa sɛ, “Sɛ wobɛka akyerɛ wɔn sɛ
Awurade Bɔfoɔ no a ɔma wo saa anisoadehunu yi na ɔka kyerɛɛ
wo sɛ bɔ asu wɔ Yesu Din mu a, afei na wɔwɔ ɔpɛ sɛ wɔbɛgye
No.”
201 “Ɛyɛ,” mekaa sɛ, “wɔn suahunu yɛ mmerɛ sene ayoa mu
nsuo!” Mekaa sɛ, “Memfa ho ne deɛ ɔbɔfoɔ biara bɛka, sɛ ɛnyɛ
sɛdeɛ Asɛm no teɛ a mennye no nni!” Mekaa sɛ, “Sɛ saa ɔbɔfoɔ
no ka biribi sononko firi Ɛno ho a, merengye ɔbɔfoɔ no nni.”
Ɛyɛ! Onyankopɔn Asɛm na ɛdikan, ɛkorɔn sene abɔfoɔ no nyinaa
ɛne biribiara a aka! Nokorɛ Bɔfoɔ…Mekaa sɛ, “Sɛ wanka Saa
ankyerɛ me a, anka merentie no.” Aane.
202 Na awuraa no nnim deɛ ɔbɛyɛ. Ɔkaa sɛ, “Na mentee biribi
mfaa yei ho da. Na mennim fa Ho da.” Hwɛ, wo na wowɔ hɔ no.
Enti me maa awuraa kumaa no Twerɛsɛm kakra. Na ɔkaa sɛ,

“Merekɔ efie tee na masua Apam Foforɔ no. Mensuaa Ho adeɛ
da.” Hwɛ, wo na wowɔ hɔ no. Oh, me! Oh, me! Ɛhɔ ne baabi a
wokɔ. Oh, me!
203 Gyae sɛ worebɔ mmɔden asɔ mu. Sane wo ho! Ɛno ne
deɛ wopɛ sɛ woyɛ: sane wo ho. Yakob, berɛ a ɔsanee ne ho
no na biribiara yɛ, ɔbɛyɛɛ ɔhenebabarima na ɔnyaa tumi wɔ
Onyankopɔn nkyɛn.
204 Na ɛyɛ Dwid kumaa a ɔde Saulo asɔfotadeɛ ahyɛ, a ɔpueeɛ
sɛ—sɛ—sɛ ɔne Goliat kɔko. Na berɛ a Dawid firii aseɛ sɛ ɔne
Goliat bɛko no ɔde saa akotadeɛ kɛseɛ yi nyinaa no, ɔhwɛɛ ne
ho hyiae, ɔhwɛɛ nakyi, na ɔte sɛ wɔn a aka no, enti ɔkaa sɛ,
“Mfomsoɔ bi wɔ ha.”
205 Mmerɛ tenten a moyɛ te sɛ ewiase na mone wiase toto
nnoɔma ase no, na moreyɛ adekorɔ no ara a ewiase yɛ no, biribi
yɛ mfomsoɔ.
206 Dawid kaa sɛ, “Yei gyegye denden paa. Mewɔ Dɔkota
Abodin, mewɔ Ph.D. Hwɛ, meka ekuo kɛseɛ bi ho, ɛbɛyɛ dɛn na
mɛtumi de saa nnoɔma yi nyinaa akɔko? Mennim hwee fa ho.
Mennim hwee fa ho!” Dawid kaa sɛ, “Yi nnoɔma no firi me ho.”
Ɛyɛ nokorɛ. “Sɛ merekɔko ama Onyankopɔn a mempɛ sɛ mɛyɛ
te sɛ saa ahufoɔ nkurɔfoɔ yi a wɔgyina ha yi, wɔn nyinaa hyɛ
akotadeɛ na wɔahwire mu yi. Merentumi nya nhyiamu…”
207 Nhyiamu pii, nnipa pii, asɔfoɔ pii a wɔba me nkyɛn na
wɔrepaemu ka sɛ wɔgyedi sɛ saa Yesu Kristo Din no yɛ nokorɛ
sɛ wɔbɛbɔ wo asu wɔ mu, nanso wɔka sɛ, “Yɛn kuo no bɛpamo
yɛn.” Mo mmɔborɔfoɔ anoyie! Momfa Saulo akotadeɛ no mfiri
hɔ!
208 Ma me Honhom Kronkron tumi ɛne ahoɔden! Onyankopɔn,
fa ntɔmmoɔ soma me, ɛmfa ho ne deɛ ɛteɛ (sɛnea ɛyɛ ketewa),
boro ɔtamfoɔ no to fam. Ɛyɛ nokorɛ. Soma me, nanso mma me
nsiesie me ho te sɛ wɔn a aka no a wɔwɔ L.L., Ph.D., Adɔkotafoɔ,
saa nnoɔma no nyinaa.
209 Dawid kaa sɛ, “Adeɛ no nyɛ papa.” Ɔkaa sɛ, “Me nnim hwee
fa ɛno ho.” Ɔkaa sɛ, “Adeɛ baako a menim, ne sɛ mewɔ me…
Wɔ serɛ no akyi no na meredi m’agya nnwan no anim.” Na ɔkaa
sɛ, “Gyata bi baae na ɔbɛkyeree adwammaa kumaa no na ɔde
mmirika de no kɔɔe, na me nim sɛ ɔno yɛ m’agya adwammaa,
na, oh, me—me—meyɛ…Na me nni nnoɔma, nanso me faa me
ntɔmmoɔ no na me tii no.” Mekaa sɛ, “Me kumm no ɛna mede
adwammaa no sane baaeɛ.” Oh, me! Wɔn a na wɔgyina hɔ no,
agyan wɔ wɔn nsam, anka wɔrentumi nyɛ.
210 Ɛno ne yɛn haw ɛnnɛ. Onyankopɔn anya nnwammaa pii a
wɔamane kwan, ekuo ahodoɔ no ɛna nnoɔma awia wɔn, ɛde
wɔn aba adwene ne nneyɛɛ adesua mu. Onyankopɔn mma yɛn
Dawid pii a wɔwɔ Onyankopɔn asɛm ɛne Onyankopɔn tumi, de
akyerɛ kwan sɛ yɛkɔhyia saa nimdefoɔ abrane yi a (Ɛyɛ!) wɔwɔ
Ph., LL.D.’s, Q.U.S.T.’s, nyinaa, anaasɛ deɛ ɛteɛ biara. Ma me

Onyankopɔn Asɛm ɛne Honhom Kronkron no tumi na, mɛka
akyerɛ wo, yɛbɛtumi akum ɔbranee biara a ɛwɔ serɛ no so.
Nokorɛ! Yɛhia mmarima a wɔtumi…
211 Adɛn, Dawid na ɔyɛ anoyie a ɛnyɛ koraa wɔ serɛ so, sɛ ɔne
ɔbranee bɛko. Ɔno, adɛn, ɔno—ɔnyɛ biribiara sɛ abarimaa. Na
Twerɛ Kronkron no kaa sɛ na ɔyɛ obi a “ɔbere,” ketewa wohwɛ
no a wafɔn-saa, ebia n’abatiri-hwɛ fam, odwan nwoma sini bi na
ɛkyekyere ne ho. Na ɔnni saa adwene mu nimdeɛ abodin akɛseɛ
yi bi ɛne deɛ watete no yie biara. Na ɔnnim hwee fa nkrantɛ ho.
Na ɔnnim biribiara fa saa nteteɛ yi nyinaa a Saulo…
212 Saulo na ɔyɛ deɛ ɛyɛ paa a wɔbɛtumi anya, Bishop Saulo.
Nokorɛ ni, na ɔyɛ tiri ɛne abatire sene asraafoɔ no a aka no. Adɛn,
ɔno—ɔno ne ɔbaako a na ɛsɛ sɛ ɔkɔ ne no kɔko, nanso na ɔsuro.
213 Na ɛnnɛ yɛnim sɛ yɛhia ɔhyewbɔ. Yɛnim sɛ yɛhia nkanyan
wɔ nnipa no ntam. Ɛremfa Dɔkota a ɔwɔ Nyamesom mu adesua
mu. Ɛbɛhia mmerɛyɛ (Halleluya) ɛno bɛhia Onyankopɔn Asɛm
no ɛwɔ Kristo wusɔreɛ no tumi no mu na wɔakum saa adeɛ yi.
Ɛde Kristo bɛba ɔman no mu…ma wɔn nhunu sɛ Ɔdaso ara
bɛtumi abue onifirani ani, asa yadeɛ, ama awufoɔ so, na Ɔyɛ
Onyankopɔn, Nkonimdifoɔ! Amen. Yɛhia Dawid, a ɔnni nteteɛ
wɔ nyamesom mu nimdeɛ sukuu mu, yɛhia onipa a ɔnnim hwee
fa ɛno ho, abarimaa bi a ɔfuntum anaasɛ biribi, aberanteɛ kumaa
bi a ne mmatiri hwɛ fam, ɛnyɛ dodo sɛ wohwɛ a, ɔbɛnante aba
kwan no so ɔde Onyankopɔn tumi no.
214 Na maame rewu, ɔkaa sɛ, “Billy, mede me werɛ ahyɛ wo mu
na megyee wo diiɛ. Woayɛ me honhommu ahoɔden, wadi me kan
akɔ Onyankopɔn nkyɛn.”
215 Mekaa sɛ, “Maame, berɛ a na meyɛ abarimaa no…Yɛn
nyinasoɔ, sɛ ɛteɛ no, Irishni no, anka yɛbɛyɛ Katolik ni ketewa.”
Na mekaa sɛ, “Asafo no kaa sɛ—sɛ wɔn—wɔyɛ nnipa nipadua,
wɔwɔ ne nyinaa, biribiara a wɔyɛeɛ no na ne nyinaa yɛ nokorɛ.
Mantumi annye ɛno anni, ɛfiri sɛ Lutafoɔ no kaa sɛ, ‘Yɛyɛ nnipa
nipadua, yanya ne nyinaa.’ Baptisfoɔ kaa sɛ, ‘Yɛn ne nipadua no,
yanya ne nyinaa.’ Bebree na ɛwɔ hɔ, ekuo ahodoɔ bɛyɛ ahankron
na ɛwɔ hɔ.” Mekaa sɛ, “Maame, merentumi mfa me werɛ nhyɛ
ɛno mu, ɛmu deɛ ɛwɔ hen ne nokorɛ?”
216 Mabɛhunu sɛ, meka yei wɔ ahobraseɛ mu ɛne ɔdɛ so, nanso
me gyedi sɛ ɛmu biara nyɛ papa. Ɛyɛ nokorɛ. Mesane kɔ
Onyankopɔn Asɛm no mu, me hunuu deɛ Ayɛ wɔ akyire hɔ. (Na
afei, Onyankopɔn, ma yɛn nyinaa nsane nkɔ akyire hɔ.) Na ɛne
mmerɛyɛ no, na ɛnyɛ ekuo akyitaeɛ, asɔrefɛkuo biara akyitaeɛ
nni hɔ, asɔfoɔ nhyehyɛeɛ biara akyitaeɛ nni hɔ, mmom wɔ sima
kwan so ɛne Honhom Kronkron tumi a ɛsiane baa Pentekoste no
so no, ɔde nkransɛm korɔ no ara a Petro nyaaeɛ wɔ Pentekoste
Da no, “Monsakyera mo adwene, mo nyinaa, na wɔmmɔ mo asu
wɔ Yesu Kristo Din mu mma mo bɔne fakyɛ.”

217 Woho nkyerewo te sɛ saa nyamesommu animdefoɔ yinom, na
moadanemo ataadeɛ kɔn no ɛna Bachelor of Arts abodin ahodoɔ.
Nanso, onuabarima, wobɛnya biribi wɔ wo nsam, na mmerɛ
tenten a Onyankopɔn Honhom bɛba saa Asɛm no mu no Wɔbɛdi
so nkonim na ɔde adwammaa a wayera no asane aba. Amen!
Paemu ka yɛn mmerɛyɛ! Monto mo Nyamesom mu Nkyerɛkyerɛ
no ntwene!Montomomonim-ne-nyinaa,mo fekusɛmno ntwene!
Worɔ wo ho wɔ Onyankopɔn anim, merekasa honhom mu, na
wafrɛ wo ho “sɛ womfata!” Afei Onyankopɔn bɛtumi de wo ayɛ
adwuma. Mɛnka no mfiri w’anom, fa firi w’akoma mu.
218 Yakob, Dawid, na ɛsɛ sɛ wɔworɔ wɔn ho. NaWɔyɛ mmerɛ wɔ
dɔm no nyinaa mu.
219 Monwene ho, ebia, asraafoɔ mpem du anaasɛ asraafoɔ mpem
ɔha wɔ bepɔ no so. Wɔn nyinaa nyaa nteteɛ, wɔn mu biara
wɔ Ph.D., wɔn mu biara wɔ agyan, na wɔyɛ asraafoɔ. Na
wɔn mu biara yɛ Korporal Sɛɛ-ɛne-sɛɛ, Praifit Sɛɛ-ɛne-sɛɛ
(mpo ɛkɔ Praifit), Ɔsahene Sɛɛ-ɛne-sɛɛ, Lieutenant Sɛɛ-ɛne-
sɛɛ. “Nsoromma-nnan Sahene Saulo, Bishop, aane, wo Nnidie,
Owura!” Wɔn mu biara gyina hɔ, mmarima a watete wɔn.
220 Na ɔtamfoɔ no a ɔgyina bepɔ no so no, ɔkaa sɛ, “Mo ahufoɔ
nkurɔfoɔ.” Oh!
221 Na nsraban no mu na obi ketewa, nabati-hwɛ fam, (O
Nyankopɔn!), akumaa a ɔbere-kɔkɔɔ, ntɔmmoɔ ketewa bi sɛne
n’akyi, na atodeɛ a ɛnam hyɛ mu kura no de ma ne nuabarima.
Na saa ɔbranee no pue na wateam baako berɛ pii. Ɔkaa sɛ,
“Morekyerɛ me sɛ mo animdefoɔ a watete mo wɔ ha mobɛgyina
hɔ na moama saa Filistini momonotoni yi agu Onyankopɔn
teasefoɔ no Asɛm ho fi?” Amen! Ɔkaa sɛ, “Mo suro no anaa?”
222 Saulo kaa sɛ, “Sɛ wopɛ sɛ wokɔ a, bra ha. Mɛ—mɛ—mɛsoma
wo akɔ sukuu mfirinhyia aduonu seesei, na mama wo anya wo
a—a Ph.D. Mɛka deɛ mɛyɛ akyerɛ wo, Mɛma wo m’abodin.”
223 Ɔkaa sɛ, “Yi adeɛ no firi hɔ.” Oh, me! “Me mpɛ sɛ me ne
no bɛnya hwee ayɛ.” Na ɔpɛ sɛ ɔde ne werɛ hyɛ Onyankopɔn
mu. Ɔkaa sɛ, “Menim deɛ Onyankopɔn yɛ maa me wɔ yei ho,
na masiesie me ho sɛ mede me werɛ bɛhyɛ Onyankopɔn mu wɔ
biribiara anim.” Amen! Ɛno ne Kristoni suahunu no.
224 Mpo Saulo, berɛ a na ɛsɛ sɛ ɔyi n’akotadeɛ no firi hɔ no, ɔyii
asɔfoɔ akotadeɛ no, ɔyɛɛ te sɛ deɛ Dawid yɛɛeɛ no. Nanso berɛ a
Saulo baa kwan no awieɛ no, ɔkaa sɛ, “Mako ɔko pa no.” Ɛno ne
ɔtamfoɔ a ɔdi akyire a ɔdii so nkonim. “Mako ɔko pa no, mawie
me kwan no, Makora Gyidie no so. Ɛfiri ɛnnɛ rekɔ wɔde ahenkyɛ
bi ato hɔ ama me, a Awurade no, Ɔtemmufoɔ teneneeni no, ɔde
bɛma me saa da no.” Ɔkaa sɛ, “Ɛnyɛ me nko ara, mmom wɔn a
wɔdɔ N’ahoyie no nyinaa.”
225 Owuo dada no kaa sɛ, “Nanso mɛnya wo wɔ simma kakraa
bi ntam.” Na damena no kaa sɛ, “Mɛnwono wo wɔ hɔ.”

226 Ɔkaa sɛ, “O owuo, wo nwowɔeɛ wɔ hen? Damena, wo
nkonimdie wɔ hen? Menim sɛ meda Roma afiase ha, na
wakyekyere me wɔ nkɔnsɔnkɔnsɔn mu, m’abakɔn ne me nsa, na
me—menyaa mmaa ntampeɛ aduasa-nkron wɔ makyi. Mewɔ ha
de nisuo apramm’ani kɔsi sɛ mentumi nhunu adeɛ bio. Mentumi
mfa me honam ani nhunu adeɛ, mmom metumi hu tenenee
ahenkyɛ a wɔde ato nohoa. Me nan pɔ awewe. Mahwease dodo
afiri paanoo dada a ahura a wɔto baa mu ha, ɛna nkura atu
mmirikawɔme so, ɛna ananse ɛna nnoɔma, kɔsi sɛmayɛmmerɛ.”
Nanso ɔtumi gyina owuo anim na ɔka sɛ, “Wo nwowɔeɛ wɔ hen?
Damena, wo nkonimdiewɔ hen?” a nkɔnsɔnkɔnsɔn rewoso ne nsa
ho. Halleluya! (Ɛno ne deɛ yɛhia.) “Damena, wo nkonimdie wɔ
hen?”

Damena no kaa sɛ, “Mɛma wo aporɔ, Paulo.”
227 Ɔkaa sɛ, “Nanso aseda nka Onyankopɔn, Manya nkonimdie
wɔ yɛn Awurade Yesu Kristo mu dada.”
228 Berɛ a na wayɛ mmerɛ no, ne—n’asɔfoɔ no, ne…
n’amammerɛ no nyinaa afiri ne ho. Wɔyii n’asɔfohyɛ nkrataa
nyinaa firii ne ho. Na ɔnka Assemblies ho bio, anaasɛ ɔno…
wɔn mu biara. Hwɛ, na ɔnka wɔn mu biara ho bio. Na wakasa
atia wɔn ara kɔsi sɛ saa ahwɛfoɔ no…kaa sɛ, “Wokyerɛ me
sɛ onipa a wasom mfirinhyia aduonu wɔ Roma afiase hɔ na
ɔbɛtumi aka akyerɛ yɛn sɛ ma yɛn mmaa no nka asɛm no? Huh!
Nka nkyerɛ yɛn saa,” ɔkaa sɛ, “yɛnim deɛ ɛyɛ. Hwan ne saa
aberanteɛ no a ɔwɔ soro hɔ no, sɛ ɛteɛ biara, ɔka kyerɛ yɛn sɛ
yɛnyɛ yei, sɛɛ anaasɛ ɔfoforɔ no?” Ɔkaa sɛ, “Yɛnim deɛ yɛreyɛ.”
229 “Aane,” Paulo kaa sɛ, “nnipa bi wɔ hɔ a wɔsɔre wɔ mo ntam
pɛɛ, wɔbɛfiri ekuo bi ase a ɛrenkyɛre koraa, wɔbɛsɔre na watwe
afiri Gyedie no mu te saa, a wɔnni Onyankopɔn Honhom no.”
Ɔkaa sɛ, “Wɔfirii yɛn mu dada ’ɛfiri sɛ na wɔnni yɛn mu.”
230 Na, ɛdeɛn, na ɛsiiɛ? Ɛbɛwuraa Katolik asafo no mu pɛɛ; ɛfiri
Katolik nomu kɔɔ Luta nomu; na ɛkɔɔ fam kɔduruu deɛ ɛtwatoɔ
no, Assemblies of God, adekorɔ no ara, wɔreyɛ adekorɔ no ara.

Ne nyinaa mu no, adekorɔ!
231 Nanso, oh, ɔbarima anaasɛ ɔbaa a ɔyɛ mmerɛ paa no, ɛma
wohunu wo mmerɛyɛ no, ɛno bɛma Onyankopɔn de wo ayɛ
adwuma! Mekɔso kasa, mesusu sɛ makasa tenten paa.
232 Afei, na ɛyɛ deɛn? Afei, na ɔyɛ…Dawid na ɔyɛ obi a ɔnsuaa
hwee wɔ dodoɔ no mu. Na ɔnni sukuu nteteɛ biara wɔ ako mu,
na ɔnnim biribiara fa ho. Enti na ɔnni sukuu nteteɛ biara a de
ma saa ɔko yi mu biara, nanso ɔhunuu sɛ Onyankopɔn bi wɔ
hɔ. Na ɔfaa adeɛ a ɛyɛ mmerɛ paa; na wɔwɔ agyan, akotadeɛ,
bɛmma, ɛna biribiara a ɛka ho, na Dawid nyaa ntɔmmoɔ ketewa
bi a ɔde ɔboɔ ahyɛ mu. Nanso, hwɛ, na ɔnim deɛ ɔbɛtumi anya
ahotosoɔ wɔ mu. Ɔpaee mu kaa ne mmerɛyɛ, mmom ne gyidie a
ɛwɔ Onyankopɔn mu.

233 Ɔkaa sɛ, “Menhia ɛkyɛm biara wɔ me so sɛ ɛmmɔ biribiara
mfiri me so. Mempɛ sɛ mɛba soro hɔ, na maka sɛ, ‘Afei, mo
anuanom no ne me bɛyɛ baako? Meyɛ Assemblies ni, meyɛ
Prɛsbiterian ni, meyɛ Mɛtɔdisni, meyɛ Baptisni, mo anuanom no
ne me bɛyɛ baako?’ Mempɛ sɛ me hunu saa nnoɔma no mu biara.
‘Ɛha, mɛkyerɛ mo wɔ me kotokuo mu, mewɔ m’abodin. Mewɔ
me Bachelor of Art. Mefiri Suapɔn Sɛɛ-ɛne-sɛɛmu, me—me nyaa
sukuu wɔ mu hɔ. Manya enti. Oh, mɛtumi akasa! Meyɛ yei, sɛɛ,
anaasɛ ɔfoforɔ.’” Na ɔmpɛ saa nnoɔma no mu biara!
234 Deɛ na ɔpɛ nyinaa no, ɔkaa sɛ, “Mewɔ me werɛ wɔ
Onyankopɔn mu na ɛha na merekɔ.” Ɛne no. Na ɔbranee no kɔɔ
fam. Ɛyɛ nokorɛ.
235 Ɛno ne deɛ yɛhia ɛnnɛ, onuabarima. Yɛhia, ɛnnɛ, mmarima
te sɛ Dawid, ɛnyɛ suapɔn mu suahunu ahodoɔ no.
236 Na ɛyɛ Mikaia kumaa no, Mikaia kumaa no, Imla ba no,
ohiani, a wapo no, wayi no afiri asɔrefekuo ahodoɔ no nyinaa mu
esiane ne nokorɛ gyinaberɛ wagyina ama Onyankopɔn. Nanso
Onyankopɔn nnipa bi baa hɔ berɛ bi, ɔwɔ fam, a ne din de
Yehosafat, na ɔkaa wɔ hɔ sɛ, “Mepɛ sɛ mehunu Onyankopɔn
nokorɛ Asɛm no.”
237 Saulo kaa sɛ, “Mewɔ ahannan firi deɛ ɛyɛ paa mu a wahunu
pɛn.” Ɔkaa sɛ, “Wɔn nyinaa wɔ wɔn abodin ahodoɔ no bi, watete
wɔn nyinaa wɔ sukuu mu.” Ɔkaa sɛ, “Adɛn, wɔyɛ asɛnkafoɔ papa
paa a watie wɔn pɛn.” Ɔkaa sɛ, “Mɛyi wɔn apue pɛɛ na yabisa
Awurade ama wo.”
238 Nanso afei ɔfirii hɔ ɛna ɔhwɛɛ ne ho hyiaae, Yehosafat kaa
sɛ, “Aane, mete ɔbaako yi sɛ ɔreka sɛɛ, na mete saa ɔbaako no
sɛ ɔreka, nanso,” ɔkaa sɛ, “wowɔ ɔfoforɔ anaa? Wo nni ɔfoforɔ
anaa?”
239 Onyankopɔn rebɛnya nkransɛm akɔ nokorɛ akoma yi mu. Na
wɔn mu baako pɛ na ɔgyina hɔ, nanso Onyankopɔn wɔ onipa de
ma saa ɔbaako no. Amen. Sɛ nokorɛ akoma baako pɛ na ɛwɔ hɔ
a, baabi Onyankopɔn wɔ onipa de ma no. Yehosafat na ɔyɛ onipa
paa, ɔhene a ɔsuro- Onyankopɔn no, na ɔwɔ nyansa dodoɔ a ɔnim
sɛ wɔn nkransɛm no yɛ mfomsoɔ. Na ɔnim sɛ ɛne Asɛm no bɔ
abira, amen (Oh, Onuabarima Neville!), Yehosafat na ɔnim saa.
240 Ɔkaa sɛ, “Ɛyɛ, me—makɔ nkrataa no nyinaa mu, mfonini
no a ɛwɔ asɔfoɔ nteteɛbea ha yi no, Mewɔ wɔn mu biara wɔ
abɔntene ha.” Ɔkaa sɛ, “Ɛyɛ, hwɛ ha, ɔbaako yei wɔ…ɛyɛ,
monhwɛ abodin ahodoɔ a ɔwɔ. Monhwɛ ɔbaako yi a ɔwɔ ha
yi,” ɔka sɛ, “monhwɛ—monhwɛ abodin ahodoɔ a ɔwɔ. Monhwɛ
Sedekia a ɔwɔ ha yi, ɔno ne wɔn nyinaa so panin. Adɛn, ɔyɛ
bishop, ɔdi yɛn nyinaa so. Nokorɛ ni wobɛfa n’asɛm!”

Yehosafat kaa sɛ, “Aane,” ɔkaa sɛ, “Me—me—me…”
241 “Ɛyɛ, hwɛ, hwɛ, wɔn a aka no nyinaa ne no yɛ adwene.
Wɔn nyinaa yɛ adeɛ kɛseɛ baako! Na worentumi nka sɛ wɔnyɛ

Hebrifoɔ. Worentumi nka sɛ wɔnyɛ adiyifoɔ, abodin no nie kyerɛ
sɛ wɔyɛ.”
242 Yehosafat kaa sɛ, “Aane, me—me—menim, Ahab.” Ɔkaa sɛ,
“Ɛno—ne nyinaa yɛ, nanso…”
243 Ɔkaa sɛ, “Ɛdeɛn ne wo…Ɛbɛyɛ dɛn na wobɛbisa me agye
bio aka ho? Me sukuu no nyinaa wɔ hɔ! Ekuo biara aka abom wɔ
hɔ.”
244 “Nanso wonni ɔbaako a ɔnka saa kuo no ho? Ɔbaako nni hɔ,
baabi?”
245 “Ɛyɛ, ɛdeɛn na ɔbɛyɛ? Ɔbɛyɛ obi a ɔnsuaa adeɛ da! Ɛyɛ, ɛdeɛn
na wopɛ sɛ wo ne onipa a ɔte saa yɛ?”
246 “Nanso—nanso merebisa wo, wonni ɔbaako bi, baabi?”
247 “Oh,” ɔkaa sɛ, “aane, ɔbaako bi wɔ hɔ.” (Ɛhɔ, oh, meda
Onyankopɔn ase de ma saa!) “Ɔbaako bi wɔ hɔ, nanso,” ɔkaa
sɛ, “Metane no. Na wɔn a aka no nyinaa tane no, nso.” Ɔkaa sɛ,
“Yɛpamoo no, ɛna wɔpamoo no firii saa ekuo no mu, wɔn mu
biara.” Ɔkaa sɛ, “Ɔba fam ha bɛnya nhyiamu, yɛtuu no firii kuro
no mu. Aane, owura. Yɛne no nni hwee yɛ. Ɛyɛ,” ɔkaa sɛ, “ɔyɛ
mmerɛ, na ɔfiri abusua hiani paa mu. Ne kasa mmara nyɛ papa.”
(Uh-huh, te sɛ Moody, mo nim.) “Aane, ne kasa mmara no nyɛ
koraa.” Na ɔkaa sɛ, “Paa no, sɛ nyamesɛm mu nimdeɛni no, ɔno
ne deɛ ɔnyɛ koraa a matie no pɛn. Mentiee biribiara te sɛ ɔno
da. Oh, ɔbubu wɔn amammerɛ no koraa. Adɛn, wɔn Asomafoɔ
Gyidie no ɔtete mu asinasini. Mentee biribi saa da! Oh, ɔtete mu
koraa, na wɔtane no na metane no, obiara tane no.”
248 “Oh,” Yehosafat kaa sɛ, “mma ɔhene no nka saa, nanso mepɛ
sɛ metie no.” Ɔnim deɛ Elisa bɛka! Na ɔnim deɛ.
249 Onyankopɔn sianee akɛseɛ no nyinaa ho, tumfoɔ, animdefoɔ
asɛnkafoɔ, na ɔde Ne Nkransɛm hyɛɛ aberanteɛ kumaa bi a na
ɔkyerɛ sɛ ɔnnim biribiara mu. Nanso ɛdeɛn na ɔyɛɛeɛ?
250 Wɔmaa no sɔhwɛ, ɛna wɔkaa sɛ, “Afei, wo ka adekorɔ no ara
a wɔkaaeɛ no bi.”

Ɔkaa sɛ, “Mɛka deɛ Onyankopɔn de bɛhyɛ mano mu, ne
nyinaa ne no.”
251 Ɔkaa sɛ, “Sɛ wopɛ sɛ wo ho yɛ den seesei a, kae sɛ woyɛ…
woyɛ—wafiri nhyehyɛeɛ mu wɔ ha, abarimaa. Kae sɛ, wɔayi wo
afiri saa kuo no mu. Wɔbɛdwene wo ayɔnkofa no ho bio sɛ wone
wɔn bɛyɛ adwene ɛwɔ asɛnkɛseɛ berɛ yi mu te sei a. Yɛn nyinaa
rebɛnya asɛmpatrɛ kɛseɛ,” ɔkaa sɛ, “sɛ wone me bɛyɛ adwene a.”
252 Ɔkaa sɛ, “Merenka hwee gyesɛ deɛ Onyankopɔn aka!”
Wɔtoto n’ase, wobɛtumi ahwehwɛ Onyankopɔn nnipa bi sɛ
ɔntoto Nyankopɔn Asɛm ase? Daabi, owura, ɛnni ne mu.
253 Ɔkaa sɛ, “Nansowoyɛmmerɛ.Wofiri abusua hiani mu. Adɛn,
wonim adeɛ, wɔbɛtumi…”

“Memfa ho ne deɛ wɔyɛ.”

254 “Ɛyɛ, wɔbɛfa wo afiri ɔman mu akɔ ɔman mu wɔ wiemhyɛn
mu. Wɔbɛyɛ biribiara, hwɛ, sɛ wo—sɛ woyɛ…”
255 “Daabi, daabi. Mɛka deɛ Onyankopɔn de bɛhyɛ mano mu
nko ara.” Onyankopɔn sianee saa nkurɔfoɔ no nyinaa ho, (aane,
owura, ne nokorɛ gyinaberɛ na ɔyɛɛ saa) ɔsianee ahannan no ho
na ɔmaa no SƐDEƐ AWURADE SEƐ NIE!
256 Afei wɔgyee No diiɛ anaa? Daabi, owura! Wɔkaa sɛ, “Ɛno
nnyɛ SƐDEƐ AWURADE SEƐ NIE, yɛn asɔfoɔ nteteɛbea no
nkyerɛkyerɛ saa nnoɔma no te saa. Ɛyɛ, yɛn bishop nie, waka
asɛm no awie, watwerɛ amammerɛ no. Yɛn nyinaa hyiaae, yɛyɛɛ
yɛn sukuu ahodoɔ. Onyankopɔn ka yɛn ho! Kwan bɛn so na
Onyankopɔn firii yɛn nkyɛn berɛ a Ɔbaa wo nkyɛn?”

Ɔkaa sɛ, “Wobɛhunu, ɛtɔdabi a.” Uh-huh, ɛyɛ nokorɛ.
257 Na ɔyɛ deɛn? Na ɔyɛ mmerɛ, nanso na ne ho yɛ den paa
wɔ wɔn mu. Adɛn? Ɛfiri sɛ na ɔwɔ Awurade Asɛm no. Oh,
onuabarima, nsonsonoeɛ bɛn na ɛwɔ mu fa…biribi foforɔ ho
mmerɛ tenten a wowɔ SƐDEƐ AWURADE SEƐ NIE?
258 “Ka sɛ, Onuabarima Branham, sɛ wobɛgyaegyae Yesu Din
mu ama asubɔ no mu a, ɛyɛ, yɛbɛyɛ nhyiamu kɛseɛ wɔ Chicago
anaasɛ saa beaeɛ te sei.” Huh! Mosusu sɛ moyɛ saa? Memfa ho ne
baabi a mohyia, deɛ moyɛ, onuabarima, ɛne SƐDEƐ AWURADE
SEƐ NIE ntena.
259 Mepɛ sɛ wɔnmu bi ba bɛkakyerɛme baabi a Ɛno yɛmfomsoɔ.
Monkyerɛ me wɔ Onyankopɔn Asɛm no mu baabi a Ɛno yɛ
mfomsoɔ. Aane. Wɔrensosɔ saa so. Daabi, owura. Mmom Ɛyɛ
SƐDEƐ AWURADE SEƐ NIE! Ɛne No ntena, sɛ wɔn mu biara
pamo wo a. Memfa ho ne sɛnea woyɛ mmerɛ, “Afei na manya
ahoɔden.” Sɛ wɔtu me firi mu a, Onyankopɔn de me bɛkɔ mu.
Uh-huh, aane. Onyankopɔn…Wɔtu wo firi mu, Onyankopɔn de
wo bɛkɔ mu.
260 Monkae, ɛyɛ hohorosapɔ no na Onyankopɔn fa berɛ biara,
deɛ ɔnyɛ hwee no. Afei Ɔyɛ wɔn biribi ma No. Ebia na wɔnnim
no wɔ saa abrabɔ yi mu, nanso ɔbɛyɛ ɔbaako a ɔreba no mu; hwɛ,
ɔno ne ɔbaako no.
261 Na ɔmaa no SƐDEƐ AWURADE SEƐ NIE, adɛn? Ɔne Asɛm
no na ɛtenaeɛ. Na ɔwɔ Nkransɛm papa no. Onyankopɔn maa no
anisoadehunu. Na wɔn a aka no nni anisoadehunu biara. Mohu?
Ɔnyaa anisoadehunu. Adɛn? Ɛfiri sɛ ɔne Asɛm no na ɛtenaeɛ. Ɛhɔ
ne baabi a yɛhunuu nsɛnkyerɛnneɛ ɛne anwanwadeɛ. Ɛfiri sɛ…
Afoforɔ no repue te Saa, nanso ɔne Asɛm no na ɛtenaeɛ. Afei
momma yɛnyɛ no ntɛm.
262 Elia, ɛyɛ berɛ a na n’asafo apamo no na woagyae no ama
abɛɛfo wiase no. Mesusu sɛ Elia na wabrɛ na ɔnyaa wɔn.
Monsusu saa? Monim sɛnea Elia teɛ. Mesusu sɛ, wɔ ne som
adwuma a ɛdikan no mu no, ɔgyinaa soro hɔ na ɔkaa sɛ, “Adɛn,
mo mmaa no rebɔ mmɔden sɛ moyɛ sɛ Awuraa a Ɔdikan no,” saa

ɛkyɛ no, monim, “Awuraa Isabel! Mo abɛɛfo mmaa no, ayɛ sɛ
Awuraa a Ɔdikan wɔ asase no so no, mohyɛ ntaadeɛ te sɛ ɔbaa
no, moyɛ te sɛ ne deɛ no. Mo asɛnkafoɔ!” Oh, me, sɛnea ɔnunuu
wɔn mu! Na wɔn nyinaa kɔɔso ara tetegui kɔsii sɛ obiara nni hɔ.
263 Na ɛsɛ sɛ ɔkɔ ne kwan no awieɛ afei. Na obiara ne no nyɛ
baako bio. Asafo ahodoɔ no mu biara nni hɔ a wɔne no bɛyɛ
baako. N’asafo nyinaa firii ne ho, wɔsane kɔɔ wiase (adekorɔ no
ara sɛdeɛ ɛteɛ seesei), ɛyɛ nokorɛ, wɔsane kɔɔ wiase. Kakraa bi
pɛ na wɔkɔɔ so, baako wɔ ha na baako wɔ hɔ, wɔfiri ɔman no mu
baabiara na ɛsɛ sɛ wo kɔhu no, ɛne deɛ ɛkeka ho. Na ne tebea
nyɛ koraa, na waba ne nimdeɛ awieɛ.
264 Ɔkaa sɛ, “Awurade, magyinaW’Asɛm no so, makaNokorɛ no.
Na wɔn nyinaa afiri hɔ, obiara anka ha. Me nni, mpo obiara a
mɛka asɛm no akyerɛ no.” Amen. “Aane, megyinaa W’Asɛm so,
Awurade, na afei monhwɛ baabi a me wɔ seesei, wɔn mu biara
annye me. Mekɔ kuro no mu, wɔka sɛ, ‘Ɛha na saa afidie dada no
baaeɛ. Aane, aane, saa akɔkora no a ɔreba kuro nomu no nie, afei
ɔbɛfiri aseɛ aka—aka afa yei ho abɛɛfo asetena no ɛna biribiara.’”
265 “Monngye no! Ɔhwɛfoɔ, mo ne saa onipa no nyɛ baako!
Daabi, owura!”
266 Ɔhwɛfoɔ, “Afei saa ɔpanin nyɛtrasoɔ ni no wɔ kuro yi mu
bio. Hwɛ, saa Elia no a ɔwɔ hɔ no, akɔkora atipa no. Monntie saa
akɔkora no koraa. Monhwɛ no, ɔnsiesiee ne ho sɛ ɔsɔfoɔ a ɔhyɛ ne
ntaadeɛ te sɛ me deɛ no (ne kyɛ, mo nim; na ɔsɔre gyina animu,
ɛne ataadeɛ kɔn, mo nim).” Ɔkaa sɛ, “Ɔnyɛ…” Ɔkaa sɛ, “Ɔno—
ɔno…wɔn…ɔyɛ sononko firi ɛno ho…Ɔno—ɔyɛ aberanteɛ a
ɔyɛ-sononko.”
267 Na mesusu sɛ nnipa akɛseɛ no mu bi kaa sɛ, “Monim biribi?
Ɔno—ɔno ɔwɔ adwene mu haw. Uh-huh, aane, ɔno—ɔwɔ adwene
mu haw, ɔte serɛ so hɔ, ɔte wiram ne berɛ mu dodoɔ no, ɔreba
a ɔde odwan ho nwoma bi na akyekyere ne ho. Oh, me! Na afei
ɔrekasa tia saa mmaa no! Menhunuu saa bi da. Monyɛ…ɛnyɛ—
ɛnyɛ—mone no nni biribiara yɛ, koraa! Monnyɛ baako!”
268 Ɛyɛ, asɔfoɔ kuo no na waboa wɔn ano abom, mo nim,
wɔkaa sɛ, “Monyɛ—mo nyinaa nnya biribiara…Mongyae no,
ɔbɛyɛ awieɛ no…ɔbɛba n’adwene awieɛ. Momma no—momma
no mbɔn ɔno ara n’adwene. Ne nyinaa ne no, mongyae no.”
269 Nanso Elia akɔkora, ɔne Nyankopɔn nam nokorɛ mu, (Me,
me.) ɔne Asɛm no na ɛtenaeɛ pɛɛ. Wɔyɛɛ nhyiamu ketewa bi wɔ
fam hɔ, na wɔahwɛ atiefoɔ no nyinaa, ɔka sɛ, “Mo Isabelfoɔ no
nyinaa!”
270 “Oh, aniɛden korɔ no! Merenkɔ tie saa ɔbarima no bio!
Daabi, owura, Merenya mu biara!”
271 Ɛno ansi ne kwan, ɔgyinaa hɔ pɛɛ sɛdeɛ ɛteɛ no ara. Berɛ
a ɔhweree n’asafo no, berɛ a ɔhweree ne…asɔrefekuo ahodoɔ
no nyinaa dane tiaa no, ɛhɔ na (berɛ a ɔyɛɛ mmerɛ no) ɔkaa sɛ,

“Menko ara na maka, na wɔrehwehwɛ sɛ wɔbɛkum me.” Ɔkaa
sɛ, “Wɔbɛto me tuo sɛ wɔbɛfa wɔn ho adi a.” Uh-huh. Mohu?
“Nanso me…Wɔrehwehwɛ me nkwa. Na me nko ara na maka,
Awurade, ɛdeɛn na mɛtumi ayɛ?”
272 Afei na ɛyɛ, berɛ a ɔyɛɛ mmerɛ no (nso na ɔgyina nokorɛ mu,
ɔrepaemu ka ne mmerɛyɛ ɛne biribiara), a Onyankopɔn kaa sɛ,
“Bra bepɔ no so, merebɛma wo nkransɛm foforɔ. Merebɛsoma
nkransɛm foforɔ abrɛ wo seesei. Maka makyerɛ wo dada, ‘Kɔbu
saa nnoɔma yinom fɔ,’ afei merebɛsoma wo akɔ akyire de biribi
akyerɛ sɛ Ɛyɛ nokorɛ.” Ɔkaa sɛ, “Wayɛ adwuma papa, Elia.Woka
kyerɛɛwɔn faa Awuraa a Ɔdikan no ho, ɛne saa nyinaa, ɛne sɛnea
wɔyɛɛeɛ. Woabu Ahab fɔ ɛne n’abɛɛfo nnoɔma ɛne nnɛɛmafoɔ
asafo ahodoɔ no nyinaa, na yɛka kyerɛɛ saa asɛnkafoɔ no baabi
a na wɔwɔ. Na woyɛ nhwɛsoɔ. Wogyinaa hɔ a wonni mmoa
biara, ekuo biara, biribiara ntae w’akyi, nanso wone M’Asɛm
na ɛtenaeɛ. Afei merema wo biribi. Kɔ fam hɔ na ka kyerɛ saa
nyaatwomni no, ‘SƐDEƐAWURADESEƐNIE! Bosuompo rentɔ
mfiri soro gyesɛ mekasa.’” Me! Me! Ɔfaa no kɔɔ bepɔ no so kɔ
kyerɛɛ no biribi!
273 Oh, metumi hu no saa anɔpa no, sɛ ɔreba, ɔnam saa Samaria
kwan no so. Na ɔnyɛ kɛseɛ paa sɛ wohwɛ no a, nokorɛ ni, saa
akɔkora atipa no a ɔrehyerɛn afiri owia no mu no, nwi dwono na
mfemfem sensɛne n’anim, odwannwoma sini bi. TwerɛKronkron
no kaa sɛ “na ɔwɔ nwi,” nwi wɔ ne ho nyinaa, mesusu sɛ na
ɔyɛ basabasa sɛ wohwɛ no a; saa poma dada ketewa no kura ne
nsam, na n’ani nketewa no hwɛ soro, ɔnam kwan no so. Nawo…
ɔno…Mesusu sɛ ɔyɛɛ te sɛ wadi mfirinhyia- -dunsia berɛ a na
wadi bɛyɛ aduɔwɔtwe. Ɔno na ɔreba no, ɔnam kwan no so, ɔkɔɔ
Samaria kwan no so pɛɛ. Onuabarima, ne ho ayɛ no den afei wɔ
ne mmerɛyɛ mu, “M’ahoɔden dɔɔso. Nha wo ho wɔ ekuo ahodoɔ
no ho, Elia. Ɛnha wo ho wɔ wɔn ho, M’ahoɔden ne deɛ wo hia
nyinaa.”
274 Mekae sɛ na megyina asɔrefie kɛseɛ bi mu berɛ bi, na mekaa
sɛ, “Awurade, me tane sɛ wɔbɛba me—m’adwuma mu.”

Ɔkaa sɛ, “Meyɛ wo Fa.” Wahu? “Meyɛ wo Fa.”
275 “Wɔ—wɔ mmerɛyɛ mu afei me—meyɛ…M’ahoɔden yɛ den.
Me Pɛ a ɛwie pɛ no bɛtumi ayɛ hɔ (Paulo, anaasɛ Elia, deɛ wo
yɛ biara) sɛ wofiri kwan no mu a.” Wohu? “Wɔ wommerɛyɛ mu
no, afei na me ho ayɛ me den. Me ne Ɔbaako no! Me ne Ɔbaako
Hoɔdenfoɔ no a meba mu na mehyɛ adeɛ ma.”
276 Metumi hu no sɛ ɔnam saa Samaria kwan no so, saa aniwa
ketewa no rehwɛ saa, abarimaa, asɛ ɔreweweɛ fa wɔ n’anim.
Onuabarima, ɔnante kɔɔ Ahab anim pɛɛ. Wanworoso da, wanpo
worododoɔ da. Daabi, daabi! Na akoma a Honhom Kronkron te
mu no rebɔ wɔ ne koko ketewa a afon no ase. Aane, ɛwɔ mu!
Ɔnante kɔɔ saa kwan no so, ɔnante kɔɔ Ahab anim pɛɛ, na ɔkaa
sɛ, “Bosuo mpo rentɔ kɔsi sɛ mɛkasa.”

277 Ɔde ne nan pempem hɔ na, ɔdanee ne ho, ɔkɔɔ serɛ no so.
Ɔkaa sɛ, “Na ɛno yɛ adwuma papa, Elia. Bra soro ha, Mahyɛ
anene no nyinaa sɛ wɔmma wo aduane nni seesei, na ɔno…na
kɔtena ha kakra.” Oh, me!
278 Berɛ a na wayɛ mmerɛ no, afei ɔnyaa ahoɔden. Aane, owura.
Ɔtoo ɔsoro mu sɛdeɛ osuo rentɔ. Ɛno ne berɛ a ne ho yɛɛ den, berɛ
a ɔhweree n’asafo no, ɔhweree biribiara a na ɔwɔ no, biribiara a
aka no. Nanso ɔne Onyankopɔn Asɛm na ɛtenaeɛ, afei ɔnyaa tumi
de too ɔsoro mu.
279 Berɛ a Yakob hweree n’ahoɔden nyinaa no, afei Onyankopɔn
maa no tumi sɛ ɔnyɛ ɔhene babarima. Wahu?
280 Berɛ a Paulo hweree ne nwomasua ɛne ne nyamemu
nimdeɛ nyinaa no, Onyankopɔn yɛɛ no ɔsɛmpakani maa
Amanamanmufoɔ no.
281 Berɛ a Mose hweree ne nimdeɛ nyinaa na ɔbɛyɛɛ mmerɛ no,
Onyankopɔn maa no yɛɛ tumfoɔ ɛna ɔsomaa no kɔɔ Misraim wɔ
Honhomno tumimu, berɛ awadimfirinhyia aduɔwɔtwe; ano nwi
sensɛne hɔ, ne yere te yoma so na akumaa te ne serɛ so, na poma
hyɛ ne nsam, ɔkɔɔe na ɔdii Misraim so nkonim. Aane. Wohu?
Ɛnyɛ sɛ ɔwɔ asraafoɔ wɔ n’akyi, te sɛ deɛ ɔpɛ sɛ ɔkɔ, mmom wɔ
Honhom no tumi mu. Amen!

Berɛ wayɛ mmerɛ no afei wobɛnya ahoɔden.
282 Ɔnam saa kwan no so no, wampo worododoɔ, wansunti,
wanyɛ biribiara, ɔnante kɔɔ Ahab anim pɛɛ, na ɔkaa sɛ, “Mewɔ
Awurade Asɛm no.”

Ɔkaa sɛ, “Wone ɔbaako a woha Israel no.”
283 Ɔkaa sɛ, “Wo ne ɔbaako a woreha Israel.” Aane, owura.
Oh, onuabarima! Aane, owura. “Monyi saa adwene mu nimdeɛ
asɔfoɔ no a mowɔ no ha no mmra, na momma yɛnhwɛ deɛ ɔyɛ
Onyankopɔn.” Wo na wowɔ hɔ no. “Ɔforo kɔɔ Bepɔ Kamel so, ma
Onyankopɔn a ɔgyee so wɔ Pentekoste no ɔngyeso bio. Momma
yɛnhwɛ sɛ Onyankopɔn daso ara yɛ saa Onyankopɔn korɔ no ara
a, sɛ Yesu te sɛ deɛ ɔteɛ ɛnnora, ɛnnɛ, ɛne daapem a.” Ɔfiri bepɔ
no so baaeɛ no, na ɔwɔ Nkransɛm. Aane. Ɔyɛɛ merɛ paa ansana,
ɛwom, wahwere biribiara ansana wayɛ. Na ɛsɛ sɛ ɔyɛ mmerɛ
’ansana ne ho bɛyɛ den.
284 Ɛyɛ Asɛmpa no sima a ɛyɛ no na ɛma nnipa no tɔ ntintan.
Wɔbɔ mmɔden sɛ wɔbɛyɛ No adwene mu nimdeɛ biribi kɛseɛ
foforɔ, berɛ a ɛyɛ sima no. Nanso Onyankopɔn fa ahobraseɛ ɛne
mmerɛyɛ ɛne sima adwinnadeɛ, na ɔde yɛ Ne nnwuma. Ɛno yɛ
adwinnadeɛ a ɛwɔ Onyankopɔn nsam.
285 Yohane Suboni, ne Nkransɛm no, deɛ ɛbɛdii Kristo anim kan
no, na ɛyɛ sima ara sɛ Ɛfaa nnipa no tiri so. Montie simma kakra.
(Mewɔ anidasoɔ sɛ memmaamo nkyɛree pii, mo amogyina fasuo
no ho no, hwɛ.) Monhwɛ! Yohane, berɛ a…Adiyifoɔ no nyinaa
diiMesaia nommaeɛ no ho adanseɛ.Wɔnmu baako kaa sɛ “Mepɔ

no bɛhurihuri sɛ nantwie mma.” Afoforɔ no kaa sɛ, “Ahahan no
bɛbɔ wɔn nsam.” Ɔbaako kaa sɛ, “Mmɔnkyemonka no nyinaa
wɔbɛmaso, na mmepɔ no wɔde bɛba fam.” Oh, me! Da bɛn nie!
286 Mo asusu ho Adiyifoɔ Sukuu no ɛne adwene mu nsusuɛ a ɛfa
saa ho? Oh, me, wɔwɔ biribiara a ɛfata wɔn! Mmom berɛ a ɛsiiɛ
no, ɔsɛnkani panin bi na ɔfiri serɛ so aba yi a na ɔnyaa sukuu
nteteɛ da baako wɔ n’abrabɔ mu, ebia na ne kasa mmara no nyɛ
koraa. Na ne papa yɛ ɔsɔfoɔ, nanso Onyankopɔn yii no firii ɛno
mu. (Yɛnyaa no Kwasiada adesua a ɛdi akyire no mu.) Ɔmma no
ne saa asɔrefekuo no nni afra, na ɔde no kɔɔ serɛ so na Ɔno ara
atete no. Ɛno ne wɔn a—ɛno ne wɔn a wɔne Nyankopɔn Asɛm no
bɛtena.
287 Ɔfiri serɛ no so pueeɛ, wadi bɛyɛ mfirinhyia aduasa; Na
mesusu sɛ abɔdwesɛ tuntum bi sɛne n’anim, wonhu no yie; ɔde
odwan nwoma dada kɛseɛ bi na akyekyere ne ho; ɔgyinaa dɔteɛ
mu, kɔɔ ne nkotodwe; ɔkaa sɛ, “Mene ɔbaako no a odiyifoɔ
Yesaia kaa ne ho asɛm no.” Na asɔrefekuo no bi puee; ɔkaa
sɛ, “Monnwene sɛ mobɛka no mo mu sɛ, ‘Yɛwɔ yei ne sɛɛ,’
Onyankopɔn bɛtumi ama aboɔ yi so sɛ mma ama Abraham!”
Oh, me! Adɛn? Na ɔwɔ SƐDEƐ AWURADE SEƐ NIE! Na ɔwɔ
Nkransɛm no. Onyankopɔn hyɛɛ nkɔm sɛ na ɔreba. Na deɛ nti…
Ɛbaa saa sima kwan so, Ɛfaa wɔn tiri so kɔɔe.
288 Berɛ a Yesu baaeɛ no, Ɔkaa sɛ, “Ɛdeɛn na mopue kɔ hwɛɛeɛ,
ɔkasafoɔ nimdefoɔ a ɔtumi sesa firi Mɛtɔdist kɔ Baptis, na ɔfiri
Baptis kɔ Prɛsbiterian, ɔfiri Prɛsbiterian kɔ Pentekoste, ɛna
Pentekoste kɔ biribi foforɔ? Mokɔ hwɛɛ mmɛwa a mframa rehim
anaa? Ɛnyɛ Yohane!” Ɔkaa sɛ, “Mokɔ hwɛɛ onipa a ɔfira ntoma
fɛɛfɛ anaa?” Ɔkaa sɛ, “Wɔwɔ ahemfo afie mu, saa ɔsɔfoɔ no.”
Ɔkaa sɛ, “Ɛdeɛn na mofirii adi kɔ hwɛɛeɛ, odiyifoɔ?” Ɔkaa sɛ,
“Ɔkyɛne odiyifoɔ!”
289 Yohane na ɔkyɛne odiyifoɔ. Na, hwɛ, ɔbaae wɔ wɔn nyinaa
mu ahobraseɛ mu. Nanso na ɔkyɛne odiyifoɔ. Monim deɛ na
Yohane yɛ? Na ɔyɛ ɔsomafoɔ de ma apam no. Nokorɛ, na
ɔyɛ. Ɔkɔɔe boroo odiyifoɔ so. Odiyifoɔ yɛ ɔdehunufoɔ a ɔhunu
nnoɔma. Yohane yɛɛeɛ, nso, nanso na ɔkyɛne saa. Na ɔyɛ
ɔsomafoɔ de ma apam no. Ɔkaa sɛ, “Aane, yei ne deɛ ɔkaa sɛ,
‘Mɛsoma Me bɔfoɔ adi W’anim.’” Ɔno ne deɛ na ɔyɛ, na ɔyɛ
ɔsomafoɔ de ma apam no. Nokorɛ. Wɔ ne kwan sima so a ɔbaaeɛ
no, ɛfiraa nimdefoɔ no ani.
290 Afei ɛsɛ sɛ yɛwie ntɛm, bɛyɛ simma kakraa bi, mewɔ nnoɔma
kakra wɔ ha a mepɛ sɛ meka, Atwerɛsɛm kakra ɛne nsɛm bi.
291 Ɔbaa kunafoɔ no a na ɔwɔ esiam ne nsa mma no nso ɛ? Na
waduru ne mmerɛyɛ mu, ebia na ɛkɔm ade no rekɔ owuo mu.
Na ɔnni aduane biara. Na ɔrentumi nkɔ baabiara na ɔnkɔfɛm
aduane biara, na obiara nni bi. Nanso ɔbaa beaɛ bi, gyedini
kɛseɛ, na ne kunu ayɛ Nyankopɔn nnipa kɛseɛ. Na ɔyɛ ɔbaa
kunafoɔ, ɔne abɔfra. Na ɔwɔ esiam nsa mma, nanso na ɛdɔɔso,

ɛno ne deɛ na ɔhia nyinaa; na watu asi hɔ ama Onyankopɔn, ɔde
tenaa ase mfirinhyia mmiɛnsa ɛne bosome nsia, wɔ aduane nsa
mma. Ɔyɛɛ mmerɛ.
292 Ɔbaa no puee saa anɔpa no sɛ ɔrekɔpɛmmaboammienu bi, na
wabubumu na wakabom. Hwɛ, mmaboa mmienu no ne Asennua
no. Wohu? Bubu…Ɔkaa sɛ, “Merekɔ pɛ mmaboa mmienu bi.”
Ɔbaa no anka da sɛ, “Merekɔpɛ nsa mma,” seesei, mmaboa
mmienu bi. Ɛno ne no. Moahu nsɛsoɔ no?
293 Na, aane, tete kwan so…Ɛkwan no a wɔfaso sɔ ogya, ɛyɛ sɛ
wofammaboa nawode abeamu, sɔ ogyawɔmfimfini no pɛɛ. Berɛ
a makɔ kyere nseraban, me…wɔmmepɔ no mu anadwo berɛ no,
sɛ ɛmma me nkyene, mede dua to kwan sei so ɛna dua kwan sei
so, na anadwo berɛ no mu no na yapia ano no, na ɛhye no te saa
ba soro, hwɛ, ɛfa asennua no mu nyinaa.
294 “Manya mmaboa mmienu. Merekɔyɛ paanoo, mɛsiesie saa
esiam yi, saa esiam nsa ma yi, na mayɛ atodeɛ ama me ne meba.
Yɛredi na yawu.” Na ɔwɔ mmerɛyɛ paa mu, na ɛnyɛ ɔbaa no
a? Ɔkaa sɛ…Na ɔdanee ne ho na ɔfirii aseɛ nante kɔɔ nakyi.
Oh, saa anɔpa hyehye no! Oh, na akyɛre paa a biribiara nni
hɔ. Biribiara…Nsuo biara nni hɔ, na nnipa reteam, nkurɔfoɔ a
wɔrewu, baabiara; baabiara nni hɔ a wɔbɛfɛm, biribiara nni hɔ
a wobɛyɛ. Na waduru kwan no awieɛ. Na ɔwɔ ne mmerɛyɛ mu.
Ɔkaa sɛ, “Merekɔ siesie no ama me ne me babarima, na afei yadi
na yawu.” Enti ɔdanee ne ho na ɔkaa sɛ…
295 “Simma kakra!” Ɔbaa no hwɛɛ nakyi. Na saa animu dada no
a afu nwi pue hwɛɛ pono no mu fam hɔ, ɔkaa sɛ, “Kɔto atodeɛ
kakra brɛ me kane, na fa brɛ me.” Oh! “Kɔsa nsuo kakra gu wo
nsam brɛ me, ɛna paanoo kakra bi, ɛfiri sɛ, SƐDEƐ AWURADE
SEƐ NIE!” Oh, me, ɔbaako no na ɔyɛɛeɛ. Oh, me! Saa kakra no a
na ɔwɔ no, hwɛ, ɔsiesiee nomaaOnyankopɔn. Ɛno dɔɔso sɛ ɛbɛma
no aduane berɛ a aka no. Aane. Hwɛ, berɛ a na wayɛ mmerɛ no
afei na ne ho ayɛ den.
296 Na baako no wɔ kuruwa a ngo ketewa bi wɔ mu. Na ɔbaa no
nni hwee, ne mma mmarima mmienu wɔretɔn wɔn akɔ nkoasom
mu. Na ɔbaa no nni biribi foforɔ a ɔbɛtumi de saa ngo kuruwa
ketewa yi ayɛ. Na ɛnnɔɔso koraa, na ɔwɔ awieɛ no mu.

Elia ka kyerɛɛ no sɛ, ɔkaa sɛ, “Ɛdeɛn na wowɔ ɛwɔ wo fie?”
Ɔkaa sɛ, “Ngo kakra bi wɔ kuruwa mu.”
Ɔkaa sɛ, “Kɔ wayɔnkofoɔ hɔ, kɔ srɛ pii firi wɔn hɔ.”

297 Ɛhɔ, hwɛ, na ɔresiesie ne ho ansana asi. Hmm? Monsiesie mo
ho! Dawid tee saa nyegyeɛ no wɔ mulberry nwira no mu. Elia
hunuu mununkum a na ne kɛseɛ tesɛ ne nsa, ɔkaa sɛ, “Mete osuo
pii a ɛretɔ nyegyeɛ.” Sɛ Onyankopɔn bɛtumi anya kuruwa pii a
ɛmu da mpan a! Ɛyɛ nokorɛ.

Ɔkaa sɛ, “Momfa nhyɛ efie no mma.” Amen!

298 Wahu deɛ Onyankopɔn pɛ? Ɛsɛ sɛ Onyankopɔn nya nkuruwa
ahodoɔ pii a ɛda mpan. Montie! Yanya nkyerɛkyerɛ bebree,
asɔfoɔ nkwaseasɛm bebree, kɔsi sɛ yɛwɔ kuruwa no aseɛ awieɛ.
Adeɛ baako pɛ na aka, dane kɔ Onyankopɔn nkyɛn ɛne N’Asɛm.
Na sɛ wobɛyɛ saa a, monya nkuruwa pii a ɛda mpan. Monyi
Mɛtɔdis no nyinaamfiri wɔnmu, Pentekoste no nyinaamfiri wɔn
mu, ɛne Baptis no nyinaamfiri wɔnmu, na wɔnyɛ nkuruwa kɛkɛ,
na momfa wɔn nsisi fie. Na afei fa firi Kuruwa yi mu na firi aseɛ
hwie, amen, wo deɛ firi aseɛ hwie.
299 Na ɔwɔ dodoɔ a ɔde bɛhwɛ ne ho ɛne nemmɔfra, ɛne biribiara
a aka, na watua ɛka no nyinaa. Adɛn? Adɛn? Ketewa no a na ɔbaa
no wɔ no, na ɔde ama Onyankopɔn, na ɔredi saa odiyifoɔ yi asɛm
akyi no, ɔfirii mu koraa.
300 Onyankopɔn, soma odiyifoɔ ma yɛn a ɔbɛfa Onyankopɔn
Asɛm no, ɔno a ɔremfa biribi-foforɔ, mmom wɔbɛnya nkuruwa
a ɛda mpan pii. Sɛ Onyankopɔn bɛtumi anya nkuruwa pii a ɛda
mpan a, na afei ɔfa Nyankopɔn Asɛm no na ɔhwie Gu onipa no
mu a.
301 Ɛnyɛ ebinom ka sɛ, “Oh, me wosooeɛ berɛ a me nsa kaa No
no.Mekaa kasa foforɔ berɛ ame nyaaNo no.Me saaewɔHonhom
no mu.” Momma mo werɛ mfiri, hwɛ, momma mo werɛ mfiri!
302 Wodeɛ tena hɔ kɔsi sɛ Ɔbɛba, ne nyinaa ne no, kɔsi sɛ kuruwa
no ayɛ mma. Ɛne no. Saa kwan no so na woyɛ no. Aane, owura,
sima a Ɛyɛ! “Wɔhyɛɛ nkuruwa no mma,” sɛdeɛ yɛbɛtumi atena
ɛno so!
303 Na ɛyɛ asomafoɔ no, wɔn nyinaa yɛɛ basaa dabi, Yesu ka
kyerɛɛ wɔn sɛ, ɔkaa sɛ, “Nnipa mpem nnum wɔ ha,” na ɔkaa sɛ,
“wɔretɔ piti, ɛkɔm de wɔn.” Oh, mɛtumi atena ɛno so dɔnhwere
foforɔ. “Mpem nnum, ɛkɔm de wɔn,” ɔpepem ɔha pii na ɛwɔ hɔ a
ɛkɔm de wɔn!

Ɔkaa sɛ, “Momma wɔn nkɔ.”
Ɔkaa sɛ, “Ɛho nhia sɛ moyɛ saa.” Ɔkaa sɛ, “Moma wɔn

aduane nni.”
304 Oh, me! Metumi susu sɛ ɛsɛ sɛ woboa biribiara a wɔbɛtumi
anya ano, na wonim berɛ a wɔnyaa ne nyinaa (biribiara) wɔboaa
ɛno ano no…Momfa adwenkyerɛ no nkyɛ, “woboa ano.” Nanso
wɔnyaa biribiara, wɔkaa sɛ, “Afei, ɛha, y’afa nsraban no nyinaa
mu. Yɛnni sika pesewa biara, enti yɛrentumi nya asɛmpatrɛ
no.” Wahu? “Enti yɛwɔ biribiara wɔ ha, nanso adeɛ baako pɛ
a yɛbɛtumi ahunu yɛ paanoo nketewa nnum pɛ ɛna apataa
nketewa mmienu firi akɔkoaa ketewa bi nkyɛn” te sɛ Dawid,
ɔfiri ɛserɛ so nohoa pueeɛ. “Deɛ y’anya nyinaa ne no. Deɛ
yɛbɛtumi anya nyinaa ne no. Yɛyansa asa. Yɛrentumi nyɛ biribi
foforɔ biara, Yohane.” Petro kaa sɛ, “Deɛ yɛbɛtumi ayɛ nyinaa ne
no. Deɛ yɛbɛtumi ayɛ nyinaa ne no. Yɛyansa asa. Ɛno nko ara ne
aduane a ɛwɔ santene no mu a yɛwɔ.”

305 Ɛyɛ, mɛtumi afa Twerɛsɛm ketewa baako, Asomafoɔ no
nnwuma 2:38, na deɛ yɛhia nyinaa ne no, yɛ setie ma Ɛno. Ɛnsɛ
sɛ wo sua asɔfoɔ nteteɛbea, biribiara a ɛfa yei, sɛɛ, ɔfoforɔ no ho,
wo deɛ fa Ɛno. Aane, wo deɛ—wo deɛ fa Ɛno, deɛ wo hia nyinaa
ne no, “Monsakyera mo adwene, mo nyinaa, na wɔmmɔ mo asu
wɔ Yesu Kristo Din mu mma mo bɔne fakyɛ, na Ngo no bɛhyɛ
wo mma.” Wohu? Da mpan, monsiesie mo ho mma saa Ɔbaako
no, deɛ mo hia nyinaa ne no. Momfa nto mu, monhwɛ sɛ ɛrehyɛ
mma.
306 Mo nim, na ɛnyɛ den wɔ saa kuruwa no mu sɛ ɛbɛma ɛmu
baako biara ada hɔ. Ebia ɔfaa ne nsateaa, te sei, ɔgyae too ɛmu
biara te sɛɛ; ɔhwɛɛ akyire na ayɛ mma. Gyae mu kɛkɛ, hwɛ, deɛ
ɔhia nyinaa ne no, ’ɛfiri sɛ ɛyɛ nhyira ngo.
307 Mommfa asɔfoɔ nteteɛbea suahunu. Momfa Onyankopɔn
Asɛm no na momfa No nhyɛ mu hɔ, hwɛ sɛnea ɛbɛyɛ mma.
308 Ɔkaa sɛ, “Ɛyɛ, adeɛ bɛn na ɛwɔ hɔ a ɛsɛ sɛ yɛyɛ? Ebia
yɛbɛtumi ayi biribi afiri Nnwom no mu.”
309 Momfa deɛ meka kyerɛɛ mo no, “Monsakyera mo adwene, na
wɔmmɔ mo asu wɔ Yesu Kristo Din mu mma mo bɔne fakyɛ, na
ɔbɛhyɛwomma afiri saa Tebea no.” Fa ɛnowuramuhɔ, na ɔbɛfiri
saa Adeɛ no ahyɛ wo mma. Ɛno ne Apa a Petro de yɛɛ adwuma
wɔ Pentekoste Da no. Ɛno ne Apa a Paulo de yɛɛ adwuma. Ɛno ne
Apa a asuafoɔ no nyinaa de yɛɛ adwuma. Wɔde deɛ aka no bɛka
ho, wo deɛ fa saa Adeɛ no na di akyire, na deɛ aka no nyinaa bɛyɛ
yie.
310 Yɛ mmerɛ! Da mpan! Da mpan koraa, na ɛfiri hɔ no ɛbɛkɔso
aba fam, na Onyankopɔn bɛyɛ ɛfam no a aka no. Wo deɛ yɛ saa.
Wo deɛ kɔ fam wɔwo nkotodwe anim na fa w’akoma nyinaa gye
saa. Kɔ fam wɔ w’akoma mu seesei ara na ka sɛ, “Onyankopɔn,
me gye No di, mede m’akoma nyinaa!” Onyankopɔn bɛhwɛ fam
a aka no so, ɛbɛhyɛ wɔn mma, “Wobɛhyɛ mma-…na Honhom
Kronkron no ahyɛ wo mma.”
311 Afei na wɔwɔ paanoo nketewa nnum ɛne apataa mmienu.
Enti ɛdeɛn na na wɔrebɛyɛ? Enti wɔbaae ɛna wɔkaa sɛ, “Deɛ
yɛbɛtumi anya nyinaa ne no. Na yɛwɔ yɛn nimdeɛ awieɛ.
Yɛrentumi nya paanoo sini foforɔ bi baabiara, obiara nni hɔ.
Na saa abarimaa kumaa yi, ebia ɔrekyerɛ…ɔreyɛ kobɔni, ɔkɔɔ
sukuu anɔpa yi, ɛna wankɔ sukuu na ɔrekɔyi mpataa wɔ ha.
Na yɛfaa no nsuo bi so wɔ ha, ɔbaae bɛtiee bi. Na, ɛhɔ, ɔwɔ
nnum.” Meda Onyankopɔn ase de ma saa abarimaa kumaa no!
Aane, owura. Ɔkaa sɛ, “Yɛn…adeɛ baako pɛ a yɛwɔ wɔ abrabɔ
santene no mu yɛ biribi ketewa bi wɔ ha.” Ɔkaa sɛ…
312 Yesu kaa sɛ, “Ɛno ara dɔɔso. Momfa wɔn mmra ha.” Wohu?
“Momfa mmra ha, momma Me nsa nka. Momma Me nsa nka saa
adeɛ ketewa no, Mɛyɛ deɛ aka no nyinaa. Afei, monkɔso mfa
mma wɔn berɛ a mede firi yei mu rema mo.”

313 Na mo mu biara mfa Asomafoɔ no nnwuma 2:38 ko anɔpa yi,
wɔ mo akoma mu, na wo fa firi hɔ na hwɛ No ɔrefiri aseɛ abubu
Nkwa Paanoo no ama woɔ. Monsakyera mo adwene, na wɔmmɔ
mo asu ɛwɔ Yesu Kristo Din mummamo bɔne fakyɛ, na afei hwɛ
sɛ Honhom Kronkron no amma mu a, ɔkɔso ara ba yei so na ɔba
sɛɛ so, ɔreba ha na ɔreba hɔ, na ɔreba hɔ, na Honhom Kronkron
no mmahyɛ bɛwɔ hɔ! Ɛyɛ!
314 Ɛnsɛ sɛ wokɔ asɔfoɔ nteteɛbea. Ɛnsɛ sɛ woyɛ nitefoɔ. Adeɛ
baako pɛ a ɛsɛ sɛ woyɛ ne sɛ wohunu sɛ wonnim hwee. Ma
Onyankopɔn nsɔ wo mu, Ɔbɛhwɛ deɛ aka no nyinaa so.
315 Ne nyinaa yɛ, afei Ɛnne no kaa sɛ, “Fa wɔn bra ha.” Ɛno ne
deɛ Onyankopɔn pɛ anɔpa yi, sɛ yɛde nkuruwa pii a ɛda mpan
brɛ No. Ɔbɛhwɛ deɛ aka no nyinaa so. Aane, owura.
316 Onifirani Bartimeo ɔte pono no ano, ne ho ntomago,
nwunuwunu, oh, ne berɛ a ɛyɛ merɛ paa, berɛ a ɔtee Ɛnne bi,
ɔkaa sɛ, “Momfa no mmra ha.” Ɛyɛ nokorɛ, ɛyɛ, ɛtɔdabi a, ɛyɛ
wo berɛ a ɛyɛ mmerɛ paa.
317 Na Maria wɔ damena no so, na nakoma abubu, n’Abɔfra, na
wakum n’abarimaa no, biribiara, anidasoɔ nyinaa asa. Na ɔkɔɔe
sɛ ɔrekɔhyɛ No aduro, na mpo na Ne nnipadua nni hɔ. Na ɔtee
Ɛnne bi kaa sɛ, “Adɛn nti na wosu, ɔbaa?”
318 Ɔkaa sɛ, “Wɔayi m’Awurade afiri hɔ. Na me…” Adeɛ hiani
ketewa bi, na ɔyɛ ne Ba a wɔde animguaseɛ aka no; waworɔ Ne
ho ama no ada adagya na wɔde No sɛnee Asennua no so, na
wɔbɔɔ No asennua mu na wɔde nnadewa bobɔɔ Ne mu, akyire
yi a Ɔkyerɛɛ sɛ ɔyɛ Mesaia no, akyire yi a ɔhunuu sɛ Honhom
Kronkron no butuu ne so na ɔde saa Abɔfra yi baaeɛ no. Na ɔyɛ
Onyankopɔn Ba. Wahunu Ne nnwuma, ɛne biribiara, na ɔhunuu
wɔ berɛ a wayɛ merɛ paa no mu…
319 Na ɛhɔ Yesu gyinaa hɔ tiaa bɔne, gyina tiaa saa ekuo ahodoɔ
no, ɔgyina tiaa saa Farisiifoɔ no; na ɔbɛyɛɛ mmerɛ na ɔbrɛɛ Ne
ho ase maa owuo, na ɔwui te sɛ ɔdebɔneyɛni wɔ Asennua no
so, ɔsoaa yɛn bɔne. Nnwom korɔ no ara, adiyifoɔ korɔ no ara a
wɔgyee wɔn diiɛ no, na wɔatim (mfirinhyia ɔha pii ansana) asɛm
korɔ no ara a Ɔkaaeɛ wɔ Kalvari no, na wɔanhu no. Wɔn kɛseɛ a
asɔf-…
320 “Me Nyankopɔn,” Dawid kaa sɛ, “me Nyankopɔn, adɛn nti
na W’agya me?” Nnwom 22, “Me nnompe nyinaa, wɔhwɛ me,
wɔn mu baako nni hɔ a wabubuo. Wɔwoso wɔn tiri na wɔka sɛ,
‘Ɔde ne werɛ hyɛɛ afoforɔ mu…Ɔno—Ɔgyee afoforɔ nkwa, Ɔno
ara Ɔrentumi ngye ne ho nkwa.’” Na nnoɔma a na adiyifoɔ no
aka nyinaa, na ɛwɔ hɔ ara! Na Yesu, ɔrewuo, ɔrekura saa Asɛm
no mu, ɔbrɛɛ Ne ho ase. Onyankopɔn, Immanuel, bɛyɛɛ merɛ
ara sɛ Ɔde Ne ho sii hɔ maa owuo, ne damena, na ne Ne kra
kɔɔ amanehunukrom. Mmerɛyɛ! Nanso ɛfiri saa ngyaemu koraa
no…ɛfiri baae saa Easta anɔpa no, ɔde Ne kwan firi fam paa.

321 Ɔno na na Ɔwɔ Soro paa, na ɔbɛyɛɛ deɛ ɛwɔ fam paa. Ɔbaa
nnipa a wɔwɔ fam paa no nkyɛn, ɔkɔɔ kuro a ɛwɔ fam paa mu.
Na ɔbarima kumaa no a ɔwɔ kuro no mu no na ɛsɛ sɛ ɔbu No
animtia. Ɔfirii hɔ kɔɔ owuo mu, na ɔfiri owuo mu kɔɔ damena no
mu, na ɔfiri damena mu kɔ amanehunukrom; ɔkɔɔ deɛ ɛwɔ fam
paa a ɔbɛtumi, ɔkɔɔ amanehunukrom a ɛwɔ fam paa a wobɛtumi
adwene ho, Ɔkɔɔ hɔ.
322 Nanso afei, ɛfiri hɔ no, Onyankopɔn firii aseɛ maa Ne so.
Ɔnam Paradise hɔ, ɔfiri hɔ kɔɔ—kɔɔ damena no mu, na ɔfiri
damena no mu kɔɔ Animuonyam mu, na ɔwɔ Soro ara sɛ ɛsɛ sɛ
Ɔhwɛ fam na ɔhunu Ɔsoro. Wama N’ahennie so wɔ Soro!
323 Saa maame kumaa no a nakoma abubuo no, a na ɔnnim yei,
a ɔgyina hɔ no, “Wɔayi m’Awurade afiri hɔ, na mennim baabi
korɔ.” Na ɔyɛ…dɔn a ɛyɛ mmerɛ paa a ɔnyaaɛ. Ne—n’Awurade
afiri hɔ. Na wɔabɔ No asennua mu, nanso Ɔmaa yei…wɔbɔɔ No
asennua mu wɔ aniwuo mu wɔabɔ No adagya de no asɛne soro
hɔ ɛwɔ saa nkurɔfoɔ no anim; na wɔhwiree No wɔ ɛfa baako, na
mogya repram no, na tie No sɛ ɔreteam wɔ Asennua no so, na
hwɛ asase no wosoɔ, na ɔsoro nyinaa hunuu sɛ Wawu. Wɔyii No
baa fam, bawee ɛne nwunwunu, ɛna wɔde No too damena no mu.
Ɔbaa bo dwenee sɛ, “Ɔbuo a ɛdi akyire a mɛtumi ayɛ ama me Ba
dɔfoɔ no ne sɛ mɛba na masra No aduro, na afei wɔayi No afiri
hɔ.” Na ɔbaa no gyina hɔ resu, saa maame kumaa no gyina hɔ
resu, ɔresu. Oh, berɛ a ɛyɛ mmerɛ paa!

“Adɛn nti na woresu, ɔbaa?” na ɛyɛ Ɛnne a ɛwɔ ɔbaa no akyi.
324 Ɔbaa no susuu sɛ na ɛyɛ asieɛ hwɛfoɔ no a, ɔkaa sɛ, “Oh,
wafa no kɔ…” Wantumi andane ne ho mpo, na wayɛ mmerɛ
ara sɛ. Ɔkaa sɛ, “Masɔre seesei saa nna mmiɛnsa yi ɛne anadwo
yi. Megyinaa hɔ na mehwɛɛ asennua no mu bɔ no, me hwɛɛ me
ara me Dɔfoɔ a menim sɛ ɛyɛ Onyankopɔn Ba no. Menim sɛ na
Ɔyɛ! Na nso wɔn…” (Wɔrehwɛ kwan foforɔ no, na Ɔwɔ akyire.)
“Na wɔyii No firii hɔ ɛna wɔbɔɔ No asennua mu. Mehunuu
No sɛ wanyane owufoɔ afiri damena mu. Mahunu No sɛ ɔreyɛ
anwanwadeɛ akyi anwanwadeɛ. Na menim Honhom Kronkron
no…Onyankopɔn nim m’akoma, na me di bem wɔ biribiara ho,
na Honhom Kronkron no maa me saa Abɔfra no a na mennim
ɔbarima. Sɛnea me hunuu sɛ ɛyɛ nokorɛ! Na mehunuu No sɛ
wagu n’anim aseɛ na…wɔtwee N’atadeɛ firii ne ho, na wɔde
No sɛnee soro hɔ na wɔbɔɔ No adagya. Ɔwuu owuo a na ɛyɛ hu
paa. Medɔ No, Memfa ho ne deɛ wɔyɛɛ No. Me daso ara pɛ sɛ
mesie No, Mepɛ—mepɛ sɛ me ma No osie papa, na wɔyii No firii
hɔ. Nna bi akyi nna, na m’akoma asɛe. Megyina saa tebea yi mu.
Me nnim deɛ wɔde m’Awurade ayɛ.”
325 Ɔkaa sɛ, “Maria.” Na afei ne ho yɛɛ den. Amen! “Kɔka kyerɛ
M’asuafoɔ sɛ Mɛhyia wɔn wɔ Galilea.” Oh, me!
326 Wɔ mmerɛyɛ mu no afei na yanya ahoɔden. Berɛ woayɛ
mmerɛ no, ɛno ne berɛ a wo ho bɛyɛ den.

327 Petro, akyire yi a na ɔwɔ hɔ reyi mpataa no, na ɔyɛ…na
n’adwuma ne sɛ ɔreyi mpataa. Mepɛ n’adwuma no. Na enti, na
ɔwɔ hɔ reyi mpataa, wɔn nyinaa abamu abu, ɔnim sɛ na wapo
Kristo. Oh, me! Ɔtee saa Odiyifoɔ no sɛ ɔgyina hɔ na ɔka kyerɛɛ
no sɛ, “Petro, woka sɛ wodɔ Me anaa?”
328 Ɔkaa sɛ, “O Awurade, Wonim sɛ medɔ Wo.” Ɔkaa sɛ, “Medɔ
Wo. Mayɛ krado sɛ mɛwu ama Wo.”
329 Ɔkaa sɛ, “Petro, wo susu sɛ wokyerɛ saa, nanso wobɛpo Me
mprɛnsa ansana…Wobɛpo Me ansana akokɔ no abɔn deɛ ɛtɔso
mmiɛnsa. Hwɛ, wobɛpo Me mprɛnsa ansana akokɔ no abɔn.”
330 Na afei ɔhunuu sɛ ɛno reba mu, berɛ a ɔgyinaa hɔ na
ɔkaa sɛ “Mennim No. Daabi, mennim biribiara fa wɔn ho wɔ
Pentekostefoɔ no hɔ.”
331 Berɛ nni hɔ a ɛsɛ sɛ yɛgyae asɛnka no, ɛyɛm’akyerɛkyerɛberɛ
no na wabɔ birim. [Onuabarima Branham akyerɛkyerɛberɛ no
kɔkɔbɔ na ɛgyegyeeɛ—Ɔs.] Mohu? Ɔkaa sɛ, “Me—menim…”
Me—ɛsɛ sɛmegyina seesei, nansome—mentumi nsi kwan saa berɛ
yi, hwɛ, enti ɛsɛ sɛ me wie yei wɔ soro ha simma kakra.
332 Ɔkaa sɛ, “Me—me—me—menim sɛ mepoo No. Mepoo No wɔ
Pilato anim. Mepoo No wɔ ɔbaa ketewa no anim berɛ ɔbaa me
nkyɛn, ɔkaa sɛ, ‘Wonyɛ wɔn mu baako anaa?’ ‘Daabi!’ Na mpo
medomeeɛ!” Oh, na ɔwɔ tebea a ɛyɛ hu mu. Ɔkaa sɛ, “Me—me—
me…”Ɔbaa no pooe…NawapoNo. NawahunuYesu sɛ ɔgyina
hɔ na ɔhwɛ bio, afei ne berɛ a akokɔ no bɔneeɛ, ɔhwɛɛ Petro. Ɔpue
kɔɔe. Oh, na n’abamu abu wɔ ne ho, ɔkaa sɛ, “Adɛn nti na mete
ase bio?”
333 Na afei, ɛno akyiri no, ɔkaa sɛ, “Mesusu sɛ mɛkɔ makyi
na makɔyi mpataa bio. Mentumi nka asɛm no bio, enti mɛkɔ
makyi na mafiri aseɛ ayi mpataa.” Na wato n’asau agu mu na
wayɛ adwuma anadwo mu nyinaa, na wannya apataa biara. Na
waduru baabi a wayɛ mmerɛ, na wannya biribiara, ɔno ara n’aba
mu abu, waba ne nimdeɛ awieɛ.
334 Ɛyɛ, ɔsusuu sɛ ɔyɛ onipa kɛseɛ, watwa ɔsɔfo panin no ba aso
atwene te saa. Ɛyɛ, ɔsusuu sɛ ɔyɛ nnipa kɛseɛ, wo nim, wasua
biribi. Nanso na ɔnnim biribiara! Na ɛsɛ sɛ ne werɛ firi biribiara
a ɛfa ho.
335 Na ɔno na ɔwɔ hɔ no, ɔkaa sɛ, “Ɛyɛ, menim adeɛ baako,
meyɛ ɔpofoni. Mɛtumi atenase, mpataayie.” Ɔguu anadwo mu
nyinaa nawannya biribiara. Oh, abasamubuo bɛn nie! Berɛ biara
a ɔtweeɛ no, asau a ɛda mpan. Na n’aba mu buu paa! Na waduru
baabi a ɛyɛ mmerɛ paa, ɔkaa sɛ, “Mɛtumi anya atenka papa sɛ
mɛhuri afiri saa kodoɔ yi mu. Me nsom hwee, sɛ ɛteɛ biara.”

Ɔkaa sɛ, “Moanya mpataa biara, mmɔfra?”
336 Ɔhwɛɛ mpoano, na Ɔbarima bi gyina hɔ. Ɔkaa sɛ, “Daabi,
yayɛ adwuma anadwo mu nyinaa na yannya biribiara. Na
medwene sɛ meyɛ ɔpofoni.”

“Ɛyɛ wo, Simon?”
337 “Aane. Ɛyɛ, mayɛ adwuma anadwo mu nyinaa na mannya
biribiara. Oh, me—me…Yannya apataa biara wɔ ha.”

Ɔkaa sɛ, “Ɛyɛ, kɔgu w’asau wɔ ɛfa nohoa.”
338 “Yayɛ…Ɛdeɛn?” Afei ɔno bɛyɛ-…Ɔkaa sɛ, “Ɛwɔ ɛfa foforɔ
no? Yɛreyɛ saa!”

“To gu ɛfa nohoa.”
339 Ɔyii n’asau pueeɛ, na ɔtweeɛ. Ɔkaa sɛ…Afei ne ho yɛɛ den.
Oh, me! Ɔfaa n’apataa ataadeɛ ngusoɔ no na ɔde guu ne so, ɔkaa
sɛ, “Anuanom, Ɔno ne deɛ Ɔyɛ!” Na ɔtwaa wɔn a aka no kɔɔ
kokoɔ so, ansana wɔbɛtumi apia saa kodoɔ no ntɛmntɛm sɛdeɛ
wɔbɛtumi biara, ɔdware sianee wɔn ho, ɔde apataa ngusoɔ ahyɛ,
ɔduruu kokoɔ no so. Adɛn? Berɛ a na ne ho yɛ den. Berɛ a ne ho
yɛ den no wantumi anyɛ hwee, nanso berɛ a ɔyɛɛ mmerɛ no na
ne ho yɛɛ den. Aane, owura.
340 Oh, Onyankopɔn nhyehyɛeɛ yɛ sɛ ɔfa nnipa nkuruwa a wɔda
mpan na ɔde wɔn awoso wiase. (Afei, aka kakraa bi na yɛbɛkɔ.)
Te sɛ Pentekoste, wɔ Pentekoste no, ɛdeɛn na Ɔyɛɛeɛ? Wɔnyaa
nna du a wɔn nyinaa de daa mpan. Nanso na wɔn nyinaa gyina
hɔ kura wɔn kuruwa no mu, na Onyankopɔn yii Ne ho na ɔde
hyɛɛ wɔn mma. Ne nyinaa ne no! Wɔwosoo ewiase; ɔhwiee Ɔno
ara ne ho guu wɔn mu.
341 Ɛno ne ɛnnɛ ahiadeɛ. Ɛno ne deɛ yɛhia ɛnnɛ, ɛyɛ nkuruwa
a wɔda mpan, aane, owura, sɛdeɛ Nyankopɔn bɛtumi ahyɛ wɔn
mma. Na worentumi mfa wɔn…Ɛsɛ sɛ me siane pii ho wɔ ha.
Onyankopɔn rentumi mfa wɔn nyɛ adwuma mmerɛ tenten a
wɔahyɛmmadada. Sɛ nyamesɛmmunimdeɛ nteteɛ ahyɛwomma
a, Onyankopɔn rentumi mfa wo nyɛ adwuma. Ɛsɛ sɛ Onyankopɔn
nya nkuruwa ahodoɔ bebree awɔdampan sɛdeɛƆno bɛtumi ahyɛ
wɔn mma.
342 Afei, Elia anka sɛ, “Kɔgye nkuruwa dodoɔ na serɛ ngo pii,
na yɛbɛhunu sɛ yɛrentumi nya ɛboɔ papa wɔ so a, na wobɛnya
kakra aka ho na wobɛtumi atua wo yɔnko no ka te saa.” Ɔkaa sɛ,
“Twe nkuruwa a emu da mpan. Deɛ wo hia nyinaa ne no.”
343 Saa na na ɛteɛ wɔ Pentekoste, na wɔwɔ nkuruwa pii a emu
dampan sɛdeɛOnyankopɔn bɛtumi ahyɛwɔnmma.Onuabarima,
saa da yi hia saa. Saa da yi; ɛsɛ sɛ wonya saa. Yɛbɛnya ɛno anaasɛ
yɛyera. Merebɛwie seesei, montie. Ɛsɛ sɛ yɛnya ɛno anaasɛ
yɛnyera. Aane, owura.
344 Asɔfoɔ afidie kɛseɛ a yɛwɔ no, asafo no afidie kɛseɛ no anya
wisie, wanya honhommu twɛdeɛ wɔmu. Onuabarima Collins wɔ
ha baabi, na Onuabarima Hickerson. Mesusu sɛ deɛ ɛhim no no
yɛ bɔne. Biribi ankɔ yie. Wɔde fango bɔne na ɛyɛ adwuma, ne
nyinaa yɛ wisie. Wɔde asɔfoɔ nteteɛbea suahunu na ɛyɛ adwuma
sɛ anka ɛbɛyɛ Honhom Kronkron no.

345 Yɛn asase so ɔhyewbɔ kɛseɛ, yɛn nnipa kɛseɛ, yɛn ayaresa
somfoɔ no, adi hwammɔ. Yɛnim sɛ ayɛ. Monhwɛ yɛn ɔsɛmpakani
onimuonyamfoɔ, Billy Graham, ɔfaa ɔman no mu kɔɔ akyire ne
n’anim, akyire ne n’anim, akyire ne animu. Ɛdeɛn papa na ayɛ?
Oral Roberts, ayaresa som baabiara, na ɛreyɛ bɔne berɛ nyinaa.
346 Ɛfiri sɛ ne nyinaa yɛ Baptis, Prɛsbiterian, Assemblies of God,
saa ekuo ahodoɔ yinom nyinaa, ka ne nyinaa bom, ɛdeɛn ne no?
Asɔfoɔ afidie kɛseɛ kakraka bi, na Onyankopɔn de wisie ahyɛ no
mma ama mo. Afei ɔregye so bɔkɔɔ, “bɔkɔɔ,” pum, pum, pum,
“bɔkɔɔ,” pum, pum, pum, kakra wɔ ɛha ne hɔ. Wawie! Wasa!
Fango no asa afiri mu, wo hwiee nsuo guu mu. Biribiara afiri
hɔ (aane, owura), kɔba no ayɛ tratra wɔ afanu no. Tebea a yɛwɔ
mu no ayɛ hu. Asɔfoɔ afidie no agyina.
347 Na, onuabarima, mmuasoɔ no afiri amanehunukrom ano no
so. Ɛyɛ nokorɛ. Na honhommɔne tumi no wɔrehwie firi baabiara.
Wadi aman no so nkonim. Wadi amanyɔsɛm so nkonim kɔsi sɛ
aporɔ akɔsi aseɛ. Adi asafo ahodoɔ no so nkonim kɔsi sɛ wɔnnim
hwee gyesɛ asɔrefekuo.

Woka sɛ, “Woyɛ Kristoni anaa?”
“Meyɛ Mɛtɔdisni.”
“Woyɛ Kristoni anaa?”
“Meyɛ—meyɛ Pentekosteni.”

348 Ɛno nkyerɛ hwee bio, sɛdeɛ mekaa no da bi no, sene sɛ woyɛ
prako, anaasɛ prako, anaasɛ pɔnkɔ, anaasɛ biribi. Ɛno ne No
nni hwee yɛ. Woyɛ Kristoni sɛ wɔwo wo foforɔ a na Honhom
Kronkron no ahyɛ wo mma a, ɛnkɔsi saa no, na wogyae wo ho
mu koraamaHonhomno. Sɛwongyaeewo homummaaHonhom
no a, ɛnneɛ na wɔnwoo wo foforɔ ɛna wonni Honhom Kronkron
no. Wobɛtumi aka kasa foforɔ na wawoso, na wahuri na watu
mmirika, na wayɛ biribiara…
349 Paulo kaa sɛ, “Mɛtumi de gyidie atutu mmepɔ, mɛtumi asa
yadeɛ, Mɛtumi anya Twerɛ Kronkron mu nimdeɛ, Mɛtumi akɔ
asɔfoɔ nteteɛbea na masua saa nnoɔma yi nyinaa, biribiara,”
ɔkaa sɛ, “Menyɛ hwee mpo!” Halleluya!
350 Oh,me, kasa fa kuruwa ammuasoɔ nni so ho! Ahonhommɔne
nenam hɔ, bonsam tumi, wɔ Kristosom din mu, “wɔrekyerɛkyerɛ
Nkyerɛkyerɛ a Nnipa ahyɛdeɛ,” asɔfoɔ nteteɛbea nkyerɛkyerɛ,
wɔregya Twerɛ Kronkron no nko ara.
351 Halleluya! Hwan na ɔbɛtumi, hwan na ne ho yɛ den paa,
hwan na ɔyɛ nyansafoɔ paa? Hwan ne ɔhoɔdenfoɔ a ɔbɛdwodwo
saa asraafoɔ dɔm yi wɔreyi yɛn mmaa ho ntaadeɛ yi, ɛwɔ
asɛnkafoɔ din mu, Mɛtɔdis, Baptis, ɛne Pentekostefoɔ mpo?
Wakeka wɔn anim te sɛ Isabel, na wɔatwitwa wɔn tiri nwi,
na wɔhyɛ ntaadeɛ te sɛ mmarima. Yɛn asɛnkafoɔ, wɔnnɔɔso sɛ
wɔgyina wɔn ho kakyerɛ wɔn fa ho. Ɔbonsam-afa! Ɛyɛ asraafoɔ

dɔm no na ɔtee n’ataadeɛ firii ne ho. Hwan ne saa bonsam a
ɔrebobom yi?
352 Hwan na ɔwɔ ahoɔden mmorosoɔ? Asɔrefekuo bɛn na—
na ɔbɛtumi adi ne so nkonim ɔnante kɔ soro-ne-fam wɔ saa
asɔrefekuo damena no mu, wɔreteam, “Anwanwadeɛ nna no
atwam, na yɛnhia Honhom Kronkron no”?
353 Na hwan na ɔbɛtumi adwodwo saa bonsam no? Onyankopɔn!
Yɛrentumi mfa asɔrefekuo no so nyɛ. Yɛrentumi mfa asɔfoɔ
tumi so nyɛ. Mmom na Ɛnne bi wɔ hɔ berɛ bi a ɛyɛeɛ, amen,
a ɛdwodwoo saa ahonhommɔne no, wɔde wɔn guu wɔn adwene
papa mu na wɔhyɛɛ wɔn ntaadeɛ. Saa Nne korɔ no ara ma yɛn
bɔhyɛ, “Nnwuma a Me yɛ no mo nso mobɛyɛ.” Morentumi nyɛ
da wɔ asɔfoɔ fango a ɛwɔ kaar a wisie-ahyɛ no mma. Morentumi
nyɛ no ekuo mu. Mobɛyɛ berɛ a mo ada mpan na moayɛ mmerɛ,
hwie wo mu nyinaa gu, na ma Honhom Kronkron no mmra mu
na ɔmɛgyina mo mu fa biara, ɔmɛnonom mo nipadua tiri biara.
Ɛno nko ara ne no…moyɛ. Yɛnhia ekuo foforɔ.
354 Deɛ yɛhia no, O Nyankopɔn, menya atenka sɛ Wɔrehwie
gu mu ha seesei. Deɛ yɛhia yɛ Onyankopɔn diyifoɔ a ɔde
Onyankopɔn agradaa bɛsɔre, honhom mu anyinam a ɛbɛwoso
saa ewiase yi akɔ aniwuo mu! Alleluya! Kuruwa a ɛda mpan
ne deɛ Ɔhia, ɛyɛ nokorɛ, Asafo a wafrɛ-wɔn apue, ɛdɔm kumaa
bi a wɔbɛgye Onyankopɔn tumi ɛne nhyira ɛne Ne Nkransɛm.
Halleluya! Ɛno ne deɛ yɛhia.
355 Monyɛ mmerɛ sɛdeɛ mobɛtumi anya ahoɔden. Ɛbɛdi bonsam
biara so nkonim. Ɛde aniwuo bɛgu nidefoɔ so. Ɛde mmarima ɛne
mmaa bɛba a Onyankopɔn afrɛ wɔn, na ɛno nko ara.
356 Monkae, “Sɛdeɛ ɛyɛɛ wɔ Noa nna no mu no, saa ara na
ɛbɛyɛ wɔ onipa Ba no mmaeɛ no mu, akra nnwɔtwe na wɔnyaa
nkwagyeɛ.” Wɔ Elia nna no mu no na mpem nson pɛ na wɔnyaa
No. Oh, mo deɛ monwene ho baabi a yɛte seesei. Berɛ a Yohane
baa beaeɛ hɔ no, na asafo ketewa no yɛ wɔn a wɔsua paa, nanso
na kuruwa pii wɔ hɔ a wɔda mpan a wɔbɛhwie Ngo no agu mu.
Halleluya!

Onyankopɔn, ma yɛnna yɛn ho mpan.
357 Monna mpan, nnamfonom. Monyɛ mmerɛ! Mompa mo ara
monimdeɛ akyi! Namo amowɔ kasafidie so no…ɛnyɛ kasafidie,
mmom abɔntene so…amotie saa tapes yinom, baabi a wɔba no,
monna mpan. Monhwie mo ho ngu Onyankopɔn afɔrebukyia no
so sɛ afɔrebɔdeɛ. Ma Ɔbɔfoɔ no mfa Ogya nsramma no mmra,
na ɔmfa Onyankopɔn Tumfoɔ no tumi nhyɛ saa kuruwa no mma.
Nya…Afei Ɔbɛma wo ho ayɛ den, Ɔbɛma wo adom de agyina.

Momma yɛnsi yɛn tiri ase simma.
358 O Awurade, Kwasiada anɔpa foforɔ atwam, na yɛte saa
nhyiamu a ɛho hia sei ase, baabi a mmarima ɛne mmaa a wɔnim
Wo, baabi a Wo Honhom atena wɔn akoma mu, na wɔgye Wo di

na wɔdi Asɛm biara a Wo—a W’ahyɛ yɛn sɛ yɛnyɛ no so. Na yɛda
W’ase de ma saa nnipa yinom.
359 Na afoforɔ bi bɛwɔ asase no so baabi a saa tape yinom bɛkɔ
no, baabi a mmaa nkumaa ahobraseɛfoɔ ɛne mmarima de wɔn
bɛkɔ afie mu ɛne abusua mu ɛne asase foforɔ so. Na ma wɔn ntie,
Awurade, na wɔnte aseɛ, wɔn nna wɔn ho mpan sɛdeɛ Honhom
Kronkron no bɛtumi ahyɛ wɔn mma.
360 Ebia na ɛbinom wɔ ha mpo anɔpa yi, Awurade, a wɔbɛyɛ…
nawagyaewɔn homu ɛfiri berɛ a yɛfirii aseɛ kasaaeɛ, a wɔahunu
sɛ wɔde wɔn werɛ ahyɛ wɔn ara adwene mu bebree, wɔn ara
deɛ, wɔn…ara nimdeɛ mu, wɔn werɛ ahyɛ ɔno—ɔno wɔn honam
aniteɛ adwene sima no mu, a ɛnyɛ hwee sɛ efi wɔ Onyankopɔn
anim. O Nyankopɔn, ma wɔn ara nna mpan seesei ara, ahobraseɛ
mu mfa wɔn ho ma na wɔmra ma Honhom no nhyɛ wɔn mma. Yɛ
ma yɛn, Awurade.

Ɛkaa wɔ Twerɛ Kronkron no mu sɛ, “Dodoɔ a wɔgyediiɛ no
wɔbɔɔ wɔn asu.”
361 Ɔte dan yi mu anɔpa yi, Agya, ɔbaa ketewa bi, a ɔte akyire
ha wɔ n’akyi, na mekae Owurayere Hicks ɔbɛhwehwɛɛ me
anadwo baako bi na ɔno na ɔda hɔ waka nnompe no, ntini no,
honam ntini bi na atrɛ wɔ ne ho, kokoram adidi ne honam; ne
kunu, ɔnyɛ kristoni mpo. Na mekae mpaeɛɛ no a mebɔɔ no saa
anadwo no: “Onyankopɔn, Wo somaa Dawid kumaa bi sɛ ɔde
ntɔmmoɔ ketewa bi, na ɔde adwammaa no sane baaeɛ.” Mekaa
sɛ, “Kokoram yi akye me nuabaa; ɔyɛ bonsam. Menim sɛ Woyɛ
Onyankopɔn. Mahunu Wo, Awurade, na menim. Mene Wo akasa,
ɛna Wakasa me ho.” “Meba bɛhwehwɛ Onyankopɔn adwammaa
no; kokoram, wo sane no!” Afei mehyɛ ɔbaa no wɔ Yesu Kristo
Din mu sɛ “Ɔnkɔ fie.” Na ne kunu, a na ɔngyaee ne ho mu mpo,
ɔgyee saa Asɛm no diiɛ na ɔde ne yere kɔɔ fie. Ɔno nie anɔpa yi,
ɔbaa kɛseɛ a ne ho yɛ den, kokoram afiri hɔ, ɔreba anɔpa yi abɛbɔ
asu ɛwɔ Yesu Kristo Din mu. O Nyankopɔn, meda W’ase ma saa
kuruwa no a emu da mpan no na wayɛ krado sɛ hyɛ no mma no.
Onyankopɔn, mebɔ mpaeɛ sɛ Wobɛhyira saa ɔkra no.
362 Awurade, ɛno yɛ nhwɛsoɔ de ma afoforɔ pii. Mebɔ mpaeɛ sɛ
Wo nhyira bɛtena atiefoɔ yi so, a ɛho hia yie, Onyankopɔn, a ɛho
hia yie. Sɛ…
363 Adeɛ baako pɛ na aka, Agya, a mɛtumi ahunu, ɛno yɛ, sɛ
wode nkuruwa a hwee nni mu bɛsɔre wɔ baabi na wama wiase
ani awu ne ho, anaasɛ soma Yesu ntɛm. Sɛ awieɛ no wɔ ha,
Awurade, nnoɔma mmienu na aka ama wayɛ (na ɛsɛ sɛ yɛhunu
no ɛhɔ ara) ɛfiri sɛ yɛnim sɛ ɛwɔ awieɛ no; yɛhunu biribi kɛseɛ
bi sɛ ɛretu anammɔn, anaasɛ yɛbɛhunu Awurade Mmaeɛ no.
364 Nkɔmhyɛ nyinaa aba mu. Adeɛ a ɛdi akyire ansana Asafo no
sɔreeɛ, ’ansana wɔhwim No wɔ Adiyisɛm ti 3 no, na ɔsomafoɔ
bi reba ama Laodikea Asafo Berɛ no, sɛ “ɔbɛdane nnipa no
akoma asane aba agyanom a wɔdiikan no so,” ama wɔn asane

akɔ Pentekoste tebea nomu, deɛ wɔka sɛ wɔwɔ no. Mpem ahodoɔ
mpem na ɛbɛwɔ hɔ, te sɛ deɛ na ɛteɛ wɔ Noa da no mu, Awurade,
wɔbɛyera.Wɔnmu dodoɔ no bɛyera. Yɛhunu sɛ saa abamu dada,
Agya.
365 Bra, Awurade Yesu, hwim W’Asafo no firi hɔ. Na sɛ ɛyɛ
Wo pɛ a, Awurade, ansana wɔbɛhwim saa Asafo no, ma Tumi
nsɔre wɔ hɔ. O Nyankopɔn, hyɛ saa nkuruwa yi mma. Pagya
wɔn, Awurade! Woso ewiase yi prɛko bio! Yɛnim sɛ ɛrenkyɛ na
berɛ atwam, adwensakyera biara nni hɔ afei, ɛbɛwɔ akyirikyiri
ama wɔn saa berɛ no. Mmom kyerɛ Wo Tumi, Awurade, hyɛ saa
nkuruwa no ma na woso ewiase yi te sɛ deɛ wɔnwosoo no da!
Hwim W’Asafo afei. Gya wiase wɔ ne basabasayɛ a ɔwɔ mu no
mu, O Nyankopɔn, wɔdi apereapereɛ.
366 Afei yɛnim sɛ Honhom Kronkron kɛseɛ no bɛba Yudafoɔ
no nkyɛn. Berɛ a yɛhunu mpem ɔha ne aduannan-nnan no sɛ
wɔgyina Bepɔ Sinai so no, wɔne Adwammaa no gyina hɔ no,
mmom na Ayeforɔ no wɔ Soro dada. Na wɔafa no kɔ soro dada,
ɛna Adwammaa no asane aba (Yosef) sɛ ɔbɛyi Ne ho akyerɛ Ne
nkurɔfoɔ. Na Twerɛ Kronkron no kaa sɛ ɛbɛyɛ mmubuo wɔ wɔn
ntam sɛ wɔhwɛ na wɔhu No sɛ ɔgyina hɔ a. Sɛ Ɔda Ne ho adi a,
wɔbɛka sɛ, “Wo nyaa saa kutwa yinom wɔ hen?”

Ɔkaa sɛ, “Wɔ Me nnamfonom fie.”
Afei wɔbɛka sɛ, “Na ɛyɛ Ɔno na yɛbɔɔ no asennua mu no.”

367 Na Ɔbɛka sɛdeɛ Yosef yɛɛeɛ no, “Monha mo ho, ɛfiri sɛ
Onyankopɔn yɛɛ yei de gyee Amanamanmufoɔ no nkwa. Na ɛnyɛ
mo mfomsoɔ.” Afei wɔkaa sɛ wɔbɛtete wɔn mu, abusua baako
afiri ɔfoforɔ ho, wɔbɛtwa adwo te sɛ deɛ wafa ɔbakoro afiri fie
no.
368 O Agya, saa da no abɛn, ɛno ne saa Nnawɔtwe Aduɔson no
awieɛ. Sɛ berɛ no abɛn, Awurade.
369 O Nyankopɔn, ma ɛnne no—ɛnne no nokorɛ adiyifoɔ no nne
no nteam ntia saa abɛɛfo mmaa da yi, saa abɛɛfo asafo yi, saa
abɛɛfo nyamesom mu nimdeɛ asafo yi.
370 Woso saa asɛnkafoɔ yi a wɔsuro sɛ wɔbɛka Nokorɛ no. O
Nyankopɔn, fa saa nnipa yinom na woso wɔn te sɛ deɛ wonyɛɛ bi
da, ma wɔn ani nwu wɔn ho.
371 Mmom yɛnim adeɛ baako yi, na yɛbɛtumi de ahotosoɔ mapa
atena, sɛ, “Onipa biara remma gyesɛ Agya no twe no. Na deɛ
Agya no de ama no nyinaa bɛba.” Wɔbɛduru akyiri sɛdeɛ Wopɛ
sɛ wɔduru. NansoWokaa sɛ, “Monsuro, kuo ketewa, ɛyɛ wo Agya
no apɛdeɛ sɛ ɔde Ahennie no ma woɔ.” Yɛnim sɛ Ɛno yɛ nokorɛ.
Wobɔɔ yɛn nyinaa kɔkɔ sɛ wɔn a wɔsua, wɔsua koraa na wɔbɛyɛ
krado sɛ saa berɛ no ba a. Afei owusɔreɛ kɛseɛ bi bɛwɔ hɔ,
ɛna wɔn a wagye wɔn no nyinaa wɔ mmerɛ ahodoɔ no mu no
wɔbɛsɔre. Nanso wɔ saa da a ɛdi akyire yi mu no, wɔ awieɛ berɛ
no mu no, nokorɛni Asafo no bɛyɛ ɛdɔm kumaa bi.

372 Enti yɛhunu saa, Agya, yɛhunu da no Nkransɛm no. Yɛhunu
sɛwɔrepoNo, yɛhunu fekuo a ɛnni hɔ, yɛhunu saa nnoɔma yinom
nyinaa.
373 Yɛhunu sɛ Wo nkurɔfoɔ repaemu ka sɛ wɔnyɛ…wɔnyɛ
“hwee.” Wɔpɛ sɛ Wo hyɛ wɔn mma, Awurade. Afei, mebɔ mpaeɛ
sɛ Wode wɔn bɛwoso wiase, nna kakra ansana Awurade Mmaeɛ
no aba.
374 Afei yadeɛ wɔ yɛn ntam, nnipa bi wɔ hɔ a wɔhia honam
mu ayaresa. Yɛrenyi wɔn mfiri mu, Awurade, ɛfiri sɛ waka sɛ,
“Mommma mo werɛ mfiri Ne nneyɛɛ pa nyinaa: Deɛ ɔde mo
amumuyɛ nyinaa kyɛ; na Ɔsa yɛn nyarewa nyinaa.” Yɛbɔ mpaeɛ
sɛ N’ayaresa tumi kɛseɛ no bɛba obiara a ɔwɔ ha so. SɛWobɛtumi
agye ɔkra a ɔwɔ hɔ na ɔrenkeka ne ho a, na n’akoma nko ara
na ɛdane kyerɛ Woɔ, ɛbɛyɛ dɛn dodo sɛ Wobɛtumi asa nnipadua
yadeɛ!
375 Nnuku bi wɔ ha. Mehyira so wɔ Awurade Yesu Din mu, sɛdeɛ
Ɔsomafoɔ kɛseɛ Paulo yɛɛeɛ no. Ma obiara a ɔbɛhyɛ duku yinom
nya ayaresa. Ma efia a ɛmu atete no nsane ntintim. Ma mmɔfra
nkumaa, a wɔnni agya, wɔnni maame, na wɔn mu atete, ma
saa efie no nka wɔn ho mmom bio. Yɛ ma yɛn, Awurade. Sa
ayarefoɔ nyinaa yadeɛ seesei, ɛne wɔn a wɔwɔ amaneɛ mu, nya
animuonyam ma Wo ho.
376 Na, Awurade, yɛn a yɛrebɔ mmɔden de yɛn kuruwa yi asi hɔ
no, yɛn ani wɔ soro, yama yɛn akoma so akyerɛ Wo, yɛpo sɛ yɛka
wiase yi hompo. TwerɛKronkron no kaa sɛ “Abraham firii ne fie,
ɔfirii ne kuro no mu, kɔ kɔtenaa bɔhyɛ asase no so, ɔrepaemu ka
sɛ na ‘ɔmfiri wiase yi mu’ mmom na ɔyɛ ‘ɔhɔhoɔ ɛne ɔkwantuni.’”
Abraham ɛne Isak ɛne Yakob, wɔn nyinaa na wɔwɔ saa adanseɛ
yi sɛ “wɔmfiri wiase yi mu,” wɔka no sima sɛ Kuro bi wɔ hɔ a Ne
Sifoɔ ɛne ne Yɛfoɔ ne Onyankopɔn, na wɔrekɔ saa kwan no so.
377 Ma akoma nyinaa nsesa seesei ara berɛ a merebɔ mpaeɛ
yi, Agya, na ma wɔmfa suban. Na sɛ asubɔ som no ba a, ma
nsakyeraeɛ mmra nnipa no ntam, ma nnipa bi wɔ hɔ a wɔnwenee
ho da, ma wɔnyi nkyerɛ wɔn. Na Wokaa sɛ deɛ Woafrɛ wɔn
nyinaa, Wo—Wobɛsoma.
378 Afei, mede ne nyinaa hyɛ Wo nsam, Awurade, mede saa
nkransɛm ketewa a mabubu mu yi a ɛfiri kuruwa hiani a
biribiara nni mu yi, Awurade. Mebɔ mpaeɛ sɛ Wobɛfa saa Nsɛm
no na wanane no akɔ nnipa no akoma mu, na mma wɔn ntumi
mfiri Ho da. Yɛ ma yɛn, Awurade. Mede hyɛ Wo nsam seesei, wɔ
Yesu Kristo Din mu. Amen.

[Onuabarima bi ma nkransɛm—Ɔs.]
379 Berɛ a moresi gyinaeɛ yi, monsi gyinaeɛ. “Adɛn nti na mowɔ
nsusuiɛmmienu ntam?”Motee deɛ Ɔkaaeɛ no. Sɛ Onyankopɔn yɛ
Onyankopɔn a, monsom No; sɛ wiase yɛ onyankopɔn a, monkɔso
ara. Mohu? Sɛ asɔrefekuo kwan no yɛ nokorɛ a, mone no nkɔ;

mmom sɛ Twerɛ Kronkron no yɛ nokorɛ a, ɛnneɛ na momra Ho.
Mohu? Monyi deɛ saa dɔn yi mobɛsom no.
380 Momma, wɔ Honhom no mu, nto dwom seesei. Twerɛ
Kronkron no kaa sɛ, “Wɔtoo nnwom na wɔfirii hɔ pueeɛ.”
Momma yɛnto nnwom dada yi a agye din yi, Me Dɔ No, berɛ a
y’asi yɛn tiri ne yɛn akoma ase ama No yi.

Me dɔ No,
Afei si gyinaeɛ deɛ wobɛyɛ.

Me dɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ Kalvari dua no so.

381 [Onuabarima Branham to dwom ne mene muMeDɔ No—Ɔs.]
Wobɛtumi asi wogyinaeɛ ama Kristo? Ɛnyɛ gyinaeɛ, pɛpɛɛpɛ, wo
deɛ yi deɛ ɛwɔ womu pue, “Awurade, menyɛ papa. Biribiara nni
memu a ɛyɛ papa. Mamewerɛmfiri deɛmenim nyinaa. Afei bra,
Awurade Yesu, mma yei mfa me tiri so nkɔ. Ma me nsa nka No
na Wo Honhom nhyɛ me mma, Awurade. Ɛfiri ɛnnɛ da yi rekorɔ,
ma me nyɛ Wo dea koraa.” Bɔ mpaeɛ seesei ara, mpaeɛ ketewa bi
ma Onyankopɔn; sima, saa mpaeɛ yi, mmɔfra, nyinaa.

Wo Kalvari Adwammaa,
Ɔsoro Agyenkwa;

Monsakyera mo adwene wɔ mo akoma mu.
…tie me berɛ a merebɔ mpaeɛ,
Yi me bɔne nyinaa firi hɔ,
O ma me mfiri ɛnnɛ da yi
Nyɛ Wo dea koraa!
Berɛ a me nam ɔbra sum kabii mu yi,
Na awerɛhoɔ retrɛ twa me ho ahyia yi,
Wo Yɛ me Kwankyerɛfoɔ;
Ma ɛsum nnane adekyeɛ,
Pepa awerɛhoɔ, suro nyinaa firi hɔ,
Mma me mmane da
Mfiri Wo nkyɛn.

382 [Onuabarima Branham to dwom ne mene mu Me Gyidie
Hwɛ Wo—Ɔs.] Wɔn a wɔagye adie no, moato mo ho mpan wɔ
Nyankopɔn anim, na moasi mobo sɛ biribiara rensi mo kwan
bio, worempae mu wɔ nimdeɛ biara ho da, na wopɛ sɛ woyɛ no
pefee, nokorɛ krɔnn wone Nyankopɔn, nsuo wɔ ɔtareɛ no mu,
wayɛ krado ama asubɔ. Momma mmaa no nkɔ me nifa so, na
mmarima no nkɔ me benkum so. Asubɔ som no bɛkɔ so kakra.
Wɔn a hwee nni wɔn mu no, mo asiesie mo ho sɛ morengye deɛ
asɔfoɔ ka nni, deɛ asɔfoɔ ka, deɛ asɔrefekuo ahodoɔ no ka, mmom
mobɛfa Awurade kwan no, agye SƐDEƐ AWURADE SEƐ NIE
adi, momra seesei.

Berɛ a me nam ɔbra sum kabii mu yi,



PƐYƐ AHOƆDEN NAM PƐYƐ MMERƐYƐ SO 51

Ɛno bɛyɛ mmaa a wɔwɔ ha, mmarima a wɔwɔ ha. Ɛno ne
mofrɛ a ɛde ba afɔrebukyia no anim, “Dodoɔ a wɔgyediiɛ no,
wɔbaae na wɔbɔɔ wɔn asu.”

…me Kwankyerɛfoɔ;
Ma ɛsum nnane adekyeɛ,
Pepa awerɛhoɔ nisuo firi hɔ,
Mma me mmane da,
Mfiri Wo nkyɛn.

383 Mmaa dodoɔ sɛn na mowɔ ha anɔpa yi…Meka yei wɔ
Awurade Yesu Din mu! Mo mu dodoɔ sɛn na mo ani awu wɔ
saa tiri nwi tiatia no a mo hyɛ no ho, mopɛ Onyankopɔn, ɔnam
N’adom so, sɛ ɔbɛma no afu ama mo? Onyankopɔn nhyira mo.
384 Mmarima dodoɔ sɛn na mo ani awu sɛ moma moyere nom
tawa, na wɔhyɛ trɔsa a ɛyɛ mo dea paa?
385 Na Twerɛ Kronkron no kaa sɛ, “Ɛyɛ akyiwadeɛ wɔ
Onyankopɔn anim.” Monim sɛ Onyankopɔn rentumi nsesa?
Ɔrentumi nsesa. Ɔwɔ su baako, ɛno yɛ kronkron. Ɔrentumi
nsesa. Sɛ wanyɛ sɛ Ɔno a, worenhu No, “Sɛ kronkronyɛ nni
mu a onipa biara renhunu Awurade no.” Na sɛ ɔrehyɛ trɔsa…
ɛma Onyankopɔn yare wɔ Ne yafunu mu na ɔfe a, Ɔyare, ɛne
akyiwadeɛ, “efi,” ɛbɛyɛ dɛn na wo…wowɔ honhom te saa wɔ
wo mu na wobɛkɔ Soro? Ɛbɛyɛ dɛn na wobɛkɔ Ɔsoro a wode
nwi tiatia, berɛ a Onyankopɔn kaa sɛ, “Ɛyɛ aniwu de ma ɔbaa
sɛ ɔtwitwa ne tiri nwi”? Ɔpo nhyehyɛeɛ no ara sɛ ɔyɛ a—a yere.
Onyankopɔn nsesa. Ɛno yɛ N’Asɛm, adamfoɔ, ɛbɛyɛ sɛ wobɛtie.
386 Na mo mmarima a mobɛma mo yerenom ayɛ saa no, mo ani
nnwu mo ho anaa? Mo ani nnwu anaa?
387 Monnyɛ te sɛ Awuraa a Ɔdikan wɔ asase no so. Moyɛ sɛ
Onyankopɔn!Mohu?Montwemo homfiri saa abɛɛfo wiase kwan
yi so, sɛdeɛ Kristo bɛtumi ahwie Ɔno ara ne ho agu mo mu na
Honhom Kronkron no ahyɛ mo mma paa.
388 Ɔrentumi nyɛ saa, Ɔrentumi nyɛ, ɛtia—ɛtiaNe nhyehyɛeɛ; Ɛsɛ
sɛ ɔkɔ tia N’Asɛm, na Ɔrenyɛ saa; Ɔrenyɛ saa mmerɛ tenten a—a
wone N’Asɛm nkɔ no. Ɛsɛ sɛ wo ba…Ɛsɛ sɛ yɛba Yei so ansaana
biribi foforɔ biara bɛtumi ayɛ hɔ. Monim saa, mo mu biara nim
saa. Dodoɔ sɛn na mogyedi saa, momma mo nsa so. Nokorɛ, wo
gyedi, afei moma yɛnyɛ biribi mfa ho.
389 Onyankopɔn, hu yɛn mmɔbɔ! Sɛnea yɛhia No! Yɛn nie, yɛn
nyinaa akabom seesei. Afei monkae, wɔ Atemmuo no mu, sɛ
me…ɛsɛ sɛ Megyina (na ɛno bɛtumi ayɛ anadwo ansa) na
mehyia Asɛm biara a maka no. Hwɛ, ɛsɛ sɛ Me hyia No. Afei,
monkae sɛ amumuyɛ no afiri me nsa ho, afiri m’ahonimmu, afiri
me kra mu, afiri Onyankopɔn so.
390 Sɛ wonyɛ a…Sɛ wogyina saa tebea no mu na wo daso ara
nni atenka sɛ wabu wo fɔ a (hwew!), ɛdeɛn—ɛdeɛn—ɛdeɛn na
wobɛyɛ? Ɛnneɛ na wonim sɛ Onyankopɔn ne wo nni, wonim sɛ

watwa Ɛno ho. Wohu? Moatwa Ɛno ho. Ebia woyɛ nyamesomni
ara sɛ, ebia na woka asafo bi ho ɛne deɛ ɛkeka ho, nanso
woatwam Ɛno ho. Onyankopɔn Asɛm no kɔ mu na ɛyi onipa pue.
Ɛno ne adeɛ a ɛde wɔn ba akyire. Wohu? Enti ɛno ne Asɛm no.
Mebisa ɔsɔfoɔ biara, onipa biara, baabiara, sɛ ɔbɛpo Ɛno atia
Onyankopɔn Asɛm no. Ɛyɛ nokorɛ. Ɛnyɛ saa, hwɛ.
391 Enti momma yɛnyɛ Akristofoɔ nokwarem. Mpo yɛn a yɛbɔ
mmɔden no, yɛn a yɛbɔ mmɔden no, ɛsɛ sɛ wɔtwa yɛn to fam na
wɔnoa yɛn bio. Aane, owura, yɛn nyinaa hia bi.
392 Onyankopɔn, hu me mmɔbɔ. Onyankopɔn, fa me na nwono
me. Ɛyɛ m’adwene, nnawɔtwe yi akyi, sɛ mɛkɔ Onyankopɔn
anim, na makɔhwɛ deɛ ɛdisoɔ a ɛsɛ sɛ meyɛ. Onyankopɔn, fa me.
Ɛdeɛn…Ne nyinaa—nyinaa fa me ho, na bebree na ɛwɔ hɔ, a ɛno
nyɛ papa, Onyankopɔn, twa firi hɔ, ɛyɛ me mpaeɛ anɔpa yi. Twa
m’akoma twetia, maso, me mu no. Yɛ me, Awurade, yɛ me biribi
a…deɛ Ɔpɛ sɛ meyɛ biara. Ɛno ne me mpaeɛ.
393 Deɛme hia biara sɛmeyɛ no, twitwa firi hɔ, twitwame firi hɔ,
Awurade. Kyerɛ me wɔ Asɛm no mu, ka kyerɛ me, mɛkɔ akɔyɛ.
Ma Awurade no nka, na mɛ…Mewɔ hɔ pɛɛ mayɛ krado sɛ mede
bɛyɛ. Biribiara a Onyankopɔn Asɛm ka no, ɛno ne deɛ mepɛ sɛ
meyɛ. Mepɛ sɛ meyɛ a—a Kristoni wɔ Onyankopɔn Asɛm mu,
“Merema onipa biara asɛm nyɛ atorɔ, na Onyankopɔn deɛ nyɛ
nokorɛ.” Ɛno nyɛ berɛ no kwan, ɛno renyɛ anaa? Ɛno ne kwan a
mogyedie anaa?
394 Worehwehwɛ baabi a wɔbɔ asu no, ɔba? Aane, wɔ akyire ha,
onuabarima, montwɛn. Ne nyinaa yɛ, wɔ kwan yei so pɛɛ.
395 Mo mu bebree na ɛsɛ sɛ moba, mmarima ɛne mmaa a wɔyɛ
agyedifoɔ, a wɔyɛ…wɔrepaemu kawɔn bɔne, na wɔmmɔmo asu
ɛwɔ Yesu Kristo Din mu. (Kwan yei so, onuabarima.) “Wɔ Yesu
Kristo Din mu mma wɔn bɔne fakyɛ, na Honhom Kronkron no
bɛhyɛ wɔn mma.”
396 Afei, ɛrekɔ ama mo Katolik nkurɔfoɔ a mowɔ ha, ɛno ne deɛ
bɔne fakyɛ teɛ. Moka sɛ asafo nowɔ tumi sɛ wɔde bɔne bɛkyɛ, sɛn
na asafo no de bɔne kyɛ? Onyankopɔn…Yesu ka kyerɛɛ asafo
no, “Obiara a mode ne bɔne bɛkyɛ no no, wɔde akyɛ no. Obiara
a mobɛma ne bɔne atena hɔ no, wɔbɛma no atena hɔ.” Sɛn na
ɛdikan wɔde bɔne kyɛeɛ, ɛwɔ asafo a ɛdiikan no mu? Wɔfrɛɛ wɔn
kɔɔ adwensakyera mu, na wɔbɔɔ wɔn asu wɔ Yesu Kristo Din mu
de maa wɔn bɔne fakyɛ. Ɛnyɛ ɛwɔ paemuka adaka bi mu; daabi,
koraa.Mmomwɔsakyeraawɔn adwenewɔOnyankopɔn anim,wɔ
wɔn akomamu berɛ a na wɔgyina hɔ, na wɔgye diiɛ. “Na dodoɔ a
wɔbɔɔ wɔn asu-…wɔgyediiɛ no wɔbɔɔ wɔn asu wɔ Yesu Kristo
Din mu, na Honhom Kronkron no hyɛɛ wɔn mma.” Amen. Modɔ
No anaa?

Afei momma yɛnsɔre.
397 Afei, dodoɔ na wɔwɔ hɔ a wɔpɛ sɛ wɔtwɛn nsuo mu asubɔ
som no. Ɛbi ka ho pɛsɛ wɔba, ɛbi ka ho a wɔagye adie? Mommra,

ɛfa biara; mmarima monkɔ benkum; monkɔ nifa, mmaa no. Fa
w’akoma nyinaa gye Awurade Yesu di, fa deɛ ɛwɔ wo mu nyinaa.
398 Afei momma yɛnsi yɛn tiri ase mmom, berɛ a yɛreka bio saa
mpaeɛ nhwɛsoɔ yi abom no, sɛdeɛ menya atenka kannie sononko
sɛ menyɛ yei seesei. Berɛ a yasi yɛn tiri ase yi, mone me mmɔ
mpaeɛ:

Yɛn Agya a Wowɔ Soro, Wo Din ho Nte.
W’Ahennie mmra. Wopɛ nyɛ hɔ wɔ asase so,
sɛdeɛ ɛteɛ wɔ Soro.

Ma yɛn daadaa aduane.
Na fa yɛnmfomsoɔ kyɛ yɛn, sɛdeɛ yɛde kyɛwɔn
a wɔfom yɛn.

Na mfa yɛn nkɔ sɔhwɛ mu, mmom gye yɛn firi
bɔnemu. NaWo na Ahennie no, ɛne tumi, ɛne
animuonyam no, yɛ Wo dea daa. Amen.

399 Afei momma yɛnsi yɛn tiri ase. Na merebɛbisa Onuabarima
Neville sɛ ɔbɛba na waka nhyira asɛm no, aka deɛ ɛwɔ n’akoma
so, na afei wabɔ nsuo mu asubɔ som no ho dawuro a wɔasiesie
wɔn ho seesei.
400 Onyankopɔn nhyira mo, ne me mpaeɛ. Mɛbɔ mpaeɛ ama mo,
mommɔ mpaeɛ ma me. Mehia mo mpaeɛ paa. 



61­1119 Pɛyɛ Ahoɔden Nam Pɛyɛ Mmerɛyɛ So
Branham Tabernacle

Jeffersonville, Indiana U.S.A.

ASANTE TWI

©2026 VGR, ALL RIGHTS RESERVED

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi wobɛtumi atintim
no afidie so wɔ ɛfie afa anaa sɛ wo bɛkyekyɛ, a worennye sika, sɛ biribi
a ɛbɛma Yesu Kristo Asɛmpa no bɛtrɛ. Worentumi ntɔn saa nwoma
yi, ntintim no pii, mfa nto website so, mfa nsie wɔ afidie biara mu,
nkyerɛ aseɛ nkɔ kasa biara mu, anaa mfa nsrɛsrɛ sika wɔ berɛ a wo
nyaa akwanya krataa a ɛfiri Voice of God Recordings®.
Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ twerɛ kɔ:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


